
Pour mieux lire ce livre...

L'alphabet officiel dont on se sert est facile a lire. Les seuls symboles qui
présentent une certaine difficulté sont les suivants:

j se trouve dans la paix --jamm (ji)
et dernier --mujj

c se trouve dans le couscous --cere (ji)
et descendre --wacc

n se trouve dans tous --épp
et refuser --ban

X se trouve dans savoir --xam
et la main --loxo (bi)

é se trouve dans 1'eil --bét (bi)
et demain --éllég

Y se trouve dans la machoire --naam (wi)
et seulement --donn

Une différence existe entre a et a

baigner --sang reveétir --sang
I'encensoir --and (bi) accompagner --and

La voyelle est doublée pour indiquer la longueur

valoir --jar passer par --jaar
étre propre  --set chercher --seet
le coeur --xol (bi) regarder --xo0o0l
le nom --tur (wi)  répandre --tuur

La voyelle est accentuée pour indiquer la fermeture

souper --reer étre perdu --réer
jetiner --WOoor étre slir --wolor



Li nuy bégga lim lu nu téral la, bégg cee déggook bokki jangkat yu tedd yi,
ngir déggin wi leer, ba deesu ko jaawatle.

Nanu raninee...

nanu ak nafiu

Dees na wax: «(Nun) war nafioo dem» (n bi am maas bii: ™).
Waaye danu koo taamoo binde nii:

«(Nun) war nanoo dem,»

ngir nu ban koo jaawatleek: «War nafioo dem (fioom).»

Boo gisee mandarga mii — , xamal ne kaddu gee yeggul. Dafa dog, mbaa
muy wax ju fiu junj rekk.

Mbind yi fiu rafnale ak yi fiu dijjal, bokkul ci mbindum Yalla mu sell, mi
fiu jukkee ci téere yu jékk ya.

Boo gisee baat bu fiu tofal araf bu tuuti bu mel nii a, seetal lu muy tekki
ci suufu xét mi.

Boo gisee tomb bii ° ci boppu baat, seetal lu muy tekki ci Leeral yi, fi téere
biy waaja jeexe.









Muccug banni Israyil

di fiaareelu xaaju Tawreetu Musaa

Banni Israyil dem na réewum Misra
1 Géor fii seen baay di Yang6oba, mi fiu dippee Israyil, fiu andoon ak
moom, dem Misra, te ku nekk y6bbaale waa kéram, seeni tur a di:
2Ruben ak Simeyon ak Lewi ak Yudaa ®ak Isaakar ak Sabulon, ak itam
Befiamin; *ak Dan ak Neftali ak Gadd ak Aser. ® Géor fii soqikoo ci Yanqéoba
fépp juréom fiaar fukk lafiu (70), bu fiu ci boolee doomam, ji fuy wax
Yuusufa, moom ma fiu fekk Misra. ® Gannaaw ga Yuusufaak i doomi baayam
yu géor yépp nelaw, flook maas googu gépp. ’ “Banni Israyil nag giir fa, law,

di fulandiwu, ba yokku lool, fees réew ma.

Firawna not na banni Israyil

8Nu dem ba jémmi jamono, beneen buur bu xamul Yuusufa falu ca Misra.
Mu wax ak waa réewam, ne leen: «Giirug °banni Israyil kat fiu ngi nuy géna
bare, ba épp nu doole. '*Nanu ci sakk pexe, ngir fiu banatee yokku. Lu ko
moy bu xare amee, man nafoo far ak sunuy noon, xeex ak nun, ba génn réew
mi.» ' Ba loolu amee fiu fal ay nit fiu leen di ga ca seeni sas, di leen ca fitnaal
lool. Noonu la banni Israyil tabaxale Firawna® buuru Misra® dékk, ya fiu naa
Pitom ak Ramses, mu def ko ay dencukaayi dund. '? Terewul lu fiu leen géna
fitnaal, fiuy gén di fulandiwu, yokku, ba waa Misra am njaqare ca banni
Israyil.

13Waa Misra dafioo mujj di jaamloo banni Israyil bu metti, *yen leen

toskarey addina ndax liggéey yu metti. Nuy méol ban, di tabax, waa Misra

¢ 1.11 Firawna turu pal la, neel bépp buuri Misra.
® 1.11 Misra mooy réew mi fiuy wax Esibté ba tey.

2 Mucc ga 1, 2

teg ca séf leen mboolem liggéeyu tool ya. Néegoon nanu ca fioom lool ca
mboolem liggéeyu njaam bu fiu leen sas.

15Firawna buuru Misra teg ca wax ak rewlikati °Ebré ya‘, te kenn ka
tuddoon Sifra, ka ca des di Puwa. '® Mu ne leen: «Bu ngeen dee rewli jigéeni
Ebré yi, nangeen xool lu xale bi doon. Su dee gbor, reyleen, su dee jigéen,
bayyileen, mu dund.» '’ Teewul rewlikat ya ragal Yalla, ba defufiu la leen
buur ba sant; xanaa fiu bayyi liir yu géor ya, iu dund. '® Buuru Misra woolu
rewlikat ya, ne leen: «Ana lu tax ngeen def lii, di bayyi liir yu géor yi, fiu
dund?» 'Rewlikat ya ne ko: «Li tax kay mooy, jigéeni Ebré yi dafioo
niroowul ak jigéeni waa Misra; ndax dafioo njaxlaf, ba bu rewlikat yiy laata
agsi, fekk fiu mucc ba noppi.» ° Banni Israyil nag di fulandiwu, géna yokku,
Yalla defal rewlikat ya aw yiw, ' may leen giir ndax seen ug ragal Yalla.
2 Gannaaw loolu Firawna sant waa réew ma yépp, ne leen: «Mboolem doom
ju juddu ci Ebré yi, di gbéor, sannileen ca dex ga, waaye lu ciy jigéen,

bayyileen, mu dund.»

Musaa gane na addina

!Jenn waay ju bokk ci giirug Lewi nag moo jéloon janq bu mu bokkal
giir. 2Ndaw sa émb, ba mujj am doom ju géor’. Ba mu gisee taar, ba liir
ba andal, nébb na ko lu mat fetti weer. *Mu dem nag, ba manatu koo
nébb. Mu wut pafie bu fiu rabbe barax, fatte ko godoron ak ndabb, yeb ca liir
ba, daldi dem, teg ko ca biir barax, ba ca takkal dex, ga fiu naan Niil. % Xale
bu jigéen bay magu liir ba ma nga taxaw fu soreyaatoo ak liir ba, di xool, ba
Xam nu muy mujje.
>Ba mu ko defee doomu Firawna ju jigéen dikk, di sangusi ca dexu Niil ga,
surgaam yu jigéen yay doxantu ca takk ga. Ba loolu amee mu séen pafie ba ca
biir barax ba, daldi y6nni jaamam, mu yét ko ko. ® Naka la ko ne ubbet, yem

ca xale ba, muy liir bu géor, xale bay jooy, yaram wa daw, mu ne: «Kii de

¢ 1.15 Ebré tur la wu niti jamono jooja daan wooye xeet, ya banni Israyil bokk.
4 2.2 Seetal ci Mucc ga 6.20.

Mucc ga 2 3

ndeysaan, ci doomi “Ebré yi la!» 7 Magu liir ba daldi wax doomu Firawna ja,
ne ko: «Ndax ma dem wutali la ku koy nampal ci Ebré yi?» ® Doomu Firawna
ne ko: «Waaw, demal.» Xale ba dem, indil ko yaayu liir ba. ° Doomu Firawna
ne ko: «Yébbul xale bii te nampalal ma ko, maa lay fey.» Ndaw sa jél liir ba,
di ko nampal. '°Ba xale ba maggee, mu yét ko doomu Firawna, mu def ko
muy doomam, tudde ko Musaa (mu firi Ki fiu génne), ndax la mu ko génnee

ca ndox ma®.

Musaa gaddaayi na réewum Majan

' Ba fiu demee ba Musaa magg, dafa am bés, mu seeti bokkam ya, gis leen
ca liggéey yu metti, ya fiu leen sas. Mu gis jenn waayu Misra di déor kenn ca
bokki °Ebré ya. > Musaa geestu wet gu nekk, gisul kenn, mu rey waa Misra ja,
daldi gas, suul ko.

13 Ca €llég sa mu dellu génn, yem ci faari Ebré yuy xeex. Musaa wax ak ka
tooii, ne ko: «Lu tax ngay déor sa moroom mii?» '* Waa ja ne ko: «Ku la def
sunu njiit mbaa sunu attekat? Xanaa danga maa nara rey, na nga reye woon
waa Misra ja?» Musaa nag tiit, naan ca xelam: «Ndeke mbir mi kay siiw na.»

15Ba loolu amee Firawna dégg mbir ma, di wuta reylu Musaa. Musaa daw,
ba sore Firawna, dem dali ca réewu Majan, fu dend ak ab teen. '®Yettro,
°sarxalkatu Majan ba nag, amoon na juréom fiaari doom yu jigéen. Nu Aéw di
rootsi, di duy mbalka, ya fiuy wégge seen juru baay. 7 Ay samm agsi, daq
leen. Musaa wallu jigéen fia, wéggal leen seen jur.

18Ba fiu delloo ca seen baay Ruwel, mu laaj leen ne leen: «Lu tax ngeen
teela fiibbsi tey?» ' Nu ne ko: «Ab waa Misra daal, moo nu xettli ca sAmm ya;
rootal na nu sax, ba wégg jur gi.» 2 Ruwel ne leen: «Ana waa ja? Lu tax ngeen

bayyi ko fa? Wooyileen ko, mu afisi kay!»

¢ 2.10 Mose baatu lakku Misra la bu neexoo ak masa, di baat biy tekki «génne» ci lakku ebré.
/' 2.18 Ruwel mooy Yettro ba tey.

4 Mucc ga 2, 3

21 Musaa far dal ca kér waa ja. Mu mujj ko may doomam ju fiuy wax Sipora.
2Mu am doom ju géor, Musaa tudde ko Gersom (mu firi Doxandéem fii),

ndaxte dafa ne: «<Doxandéem laa fii.»

Yalla ieewante na banni Israyil

*3Ba fiu demee ba mu yagg, Firawna buuru Misra dee. Fekk na °banni Israyil
a ngay binni rekk ndax seen njaam ga. Nuy woote wall, ba seen jooy, ya
sababoo ca seen toroxteg njaam ga, agg fa Yalla. >*Booba Yallaa ngay dégg
seeni yuux, te fattewul °kéllére ga mu fasoon ak Ibraayma ak Isaaxa ak

Yanqéoba. *® Yalla nag geesu banni Israyil, fieewante leen.

Aji Sax ji yonni na Musaa
! Léegi Musaa ngay samm gatti goroom Yettro, °sarxalkatu Majan ba. Mu
y6bbu jur ga fu sore ca mandin) ma, daldi agsi ca suufu tundu Yalla was$
ca Oreb. 2Malaakam Aji Sax ja feefioo ko foofa melow sawara wuy takk,
jafal fa ab gajj. Musaa xoolaat, ndeke gajj ba bépp japp na, ba ne jippét,
waaye lakkul. *Musaa ne: «Mbir mu yéeme mii daal, naa jadd xool ko, ba
xam lu tax gajj bi lakkul.»

“Ba Aji Sax ji Yalla gisee Musaa jadd, di xoolsi, ca gajj ba la addoo, ne ko:
«Musaa, Musaa!» Mu ne ko «Maa ngi.» > Yalla ne ko: «Bul jegesi, summil say
dall, ndax fii nga taxaw suuf su °sell la.» ®* Mu teg ca ne: «<Man maay sa Yallay
baay, di Yallay Ibraayma, di Yallay Isaaxa te di Yallay Yanqdéoba.» Ca la
Musaa nébb kanam ga, ndax ragala xool Yalla.

7 Aji Sax ji tegaat ca ne ko: «Gis naa bu baax fitna, ji sama fion nekke Misra.
Dégg naa itam seen jooy ndax kilifay saskat, yi leen di gétén ci liggéey, te
fleewante naa leen ngir seen coono. ® Damaa wacc, xettlisi leen ci waa Misra;
génne leen réew moomu, ba yébbu leen réew mu baax te yaatu, réew mu
meew maak lem ja tuuroo, foofa ca diiwaanu Kanaaneen fa ak Etteen fia ak

Amoreen fia ak Periseen fia ak Eween fia ak Yebuseen fia. ° Yuux, yi "banni

¢ 3.1 tundu Yalla wa: tund woowu, li tax fiu tudde ko tundu Yalla, Yalla dafa feefioo ca kawam.

Mucc ga 3 5

Israyil nekke nii, agsi na ba ci man, te gis naa it ni leen waa Misra di note.
1“Kon nag kaay, ma yénni la ca Firawna. Demal yiwiji banni Israyil, sama

fiofi, iu génn Misra.»

Musaa di leewaayu, Yalla di ko fiaax

"'Musaa ne Yalla: «Waaw, waaye man tekkiwuma dara, bay dem ca
Firawna, di génne °banni Israyil Misra.» > Mu ne ko: «Man déy, maay and ak
yaw, te boo génnee mbooloo ma Misra, dingeen ma jaamusi ci tund wii.
Loolooy firndeel ne, maa la yénni.»

13 Musaa ne Yalla: «Su ma demee ca banni Israyil, ne leen seen Yallay maam
ya moo ma yénni ca fioom banni Israyil de, dinafiu ma laaj nu mu tudd. Lu
ma leen di wax nag?» '*Yalla ne Musaa: «<Maay Ki nekk. Kon waxal banni
Israyil ne leen: “Aji Nekk ji moo ma y6nni ci yéen.”» '*>Yalla dellu ne Musaa:
«Dangay wax banni Israyil, ne leen: “Aji Sax ji, seen Yallay maam ya, di
Yallay Ibraayma, di Yallay Isaaxa te di Yallay Yang6oba, moo ma yénni ci
yéen.” Aji Sax jee di sama tur wu sax dakk, nu di ma ko fattlikoo ba faww.
16 Demal woo magi Israyil, fiu daje, nga ne leen: “Aji Sax ji, seen Yallay maam
ya, di Yallay Ibraayma ak Isaaxa ak Yanqéoba, moo ma feefiu, ne ma: ‘Gis naa
leen, te yég naa li fiu leen di teg ci Misra. " Dogu naa leena jéle ci seen
notaange gii ngeen nekke ci Misra, yobbu leen ca réewum Kanaaneen fa ak
Etteen fia ak Amoreen na ak Periseen na ak Eween na ak Yebuseen na, réew
mu meew maak lem ja tuuroo.” ”

18 «Magi Israyil dinafiu la déggal, su ko defee nga and ak fioom, dem ca
buuru Misra. Waxleen ko ne ko: “Aji Sax ji Yallay “Ebré yi moo nu feefiu. Kon
nag ngalla may nu, nu dem topp mandin mi lu mat doxub fietti fan, ngir
rendili sunu Yalla Aji Sax ji ay °sarax.” '° Waaye man xam naa ne buuru Misra
du leen bayyi, ngeen dem, mbete mu taseek doole ju ko tiifi. > Moo tax maay
xacci sama loxo, ba dumaa waa Misra ay mbugali mbugal yu kéemaane yu
may def ci seen biir. Su ko defee dina leen bayyi, ngeen dem. ?' Maay dogal

sax waa Misra yéwéne mbooloo mii, ba keroog bu ngeen di dem, dungeen

6 Mucc ga 3, 4

deme loxoy neen. **Képp kuy jigéen ci banni Israyil, na laaj dékkandoom,
laajaale ku dékk ak dékkandoom, ay ganjari xaalis, ak ganjari wurus, ak yére

yu ngeen di solal seen doom yu géor ak yu jigéen, ba waa Misra ne dung.»

Yalla jox na Musaa ay firnde

! Gannaaw loolu Musaa dellu wax Aji Sax ji ne ko: «Waaw, su fiu ma
dégluwul te gémuiiu ma, xanaa ne ma: “Aji Sax ji feefiuwu la” nag?» % Aji
Sax ji ne ko: «Li ci sa loxo lu mu doon?» Mu ne ko: «Aw yet.» 3 Aji Sax ji
ne ko: «Sanni ko ci suuf.» Mu sanni yet wa ca suuf, mu soppliku jaan. Musaa
dellu gannaaw. *Aji Sax ji ne ko: «Tallalal sa loxo, japp ci geen gi.» Musaa
tallal loxo ba, ne nikk jaan ja, mu dellu di aw yet ca loxoom. > Aji Sax ji ne
ko: «Loolu ngay def, ngir iu gém ne Aji Sax ji seen Yallay maam ya, di Yallay
Ibraayma, di Yallay Isaaxa te di Yallay Yanq6oba, moo la feefiu ci lu wér.»
® Aji Sax ji dellooti ne ko: «Léegi dugalal sa loxo, teg ko ci sa dénn.» Musaa
dugal loxoom, teg ko ca dénnam; ba mu ko génnee, mu def i akk, xobbiku.
7 Aji Sax ji ne ko: «Dellool sa loxo ci sa dénn.» Musaa delloo loxo ba ca dénn
ba, génnewaat ko, mu dellu mel ni yaramam. ® Mu ne ko: «Bu fiu la gémul
mbaa fiu bafia seet ci firnde ju jékk ji, dinafiu gém ndax firnde ji ci topp.
®Waaye su lenn ci fiaari firnde yi taxul fiu gém, te déggalufiu la, nanga tange
ndox ci dexu Niil gi, tuur ko ci suuf su wow si, su ko defee ndox, ma nga

tange ca dex ga, day soppliku deret ci suuf si.»

Yalla def na Aar6ona békk-néegu Musaa

1®Musaa nag ne Aji Sax ji: «Da di, Boroom bi, man naka jekk duma nitu
waxkat, du démb, du tey jii ngay wax ak man. Dama di ku leeb, Sang bi, te
télee wax.» ' Aji Sax ji ne ko: «Ku sakkal nit gémmin? Kan mooy luuwal, di
téxal, di gisal mbaa muy gumbaal? Xanaa du man Aji Sax ji? '?Demal rekk,
man maay and ak yaw booy wax, di la xamal li ngay wax.» '*> Teewul Musaa
ne ko: «Ngalla waay, y6nnil keneen ku la soob rekk, sama Boroom.» '* Aji Sax

ji nag mer ba fees ndax Musaa. Mu ne ko: «Sa mag Aaréona, °Leween bi, da

Mucc ga 4 7

fee nekkul? Moom, xam naa ne ku mana wax la. Mu ngi lay gatandusi sax, te
bu la gisee, bég. '* Nanga wax ak moom, digal ko li mu wara wax. Man maay
and ak yéen, yaak moom, saa yu ngeen dee wax, te maa leen di xamal, yéen
fiaar, li ngeen wara def. ' Na lay waxal ak mbooloo mi; su ko defee sa kaddu
di kdddoom, te yaw nga mel ci moom ni Yalla. '’ Yobbaaleel yet wii nag, ndax

ci ngay defe firnde yi.»

Musaa dellu na Misra

18 Musaa nag dellu ca goroom Yettro, ne ko: «<May ma, ma dellu Misra, seeti
samay bokk, ba xam nu fiu def.» Yettro ne ko: «Demal ak jamm.» ' Ci biir
loolu Aji Sax ji wax ak Musaa ca Majan, ne ko: «Dellul Misra, ndaxte fia la
doon wuta rey fiépp dee nafiu.» ?°Musaa and ak soxnaam ak doomam yu
goor, waral leen mbaam. Ma ngay dellu Misra, japp yetu Yalla wa" ca loxo ba,
y6bbaale. ! Aji Sax ji ne ko: «Keroog boo delloo Misra, nanga taxaw temm, te
def ca kanam Firawna kéemaan, yi ma teg ci sa loxo yépp. Man maay dégéral
boppam, mu té ba du bayyi mbooloo mi, iu dem. #?*Su ko defee nga wax
Firawna, ne ko: “Aji Sax ji dafa wax ne: ‘Israyil mooy sama taaw bu goor.
»3Te wax naa la ne la, nga bayyi sama doom, ndax mu man maa jaamu, nga
ban. Kon nag dinaa rey sa taaw bu géor.” ”»

24Ba fiu lalee panaan ca yoon wa, Aji Sax ji dafa dogale Musaa, nar koo rey.
%5 Soxnaam Sipora jél paaka bu fiu yette doj, dog mbufiukam doomam, laalale
ko ca tankam, ne ko: «JEKKkér ju fiuy jote deret de laa am.» **Ba loolu amee
Aji Sax ji bayyi Musaa. Ba Sipora di wax lu jém ci jékkér ju fiuy jote deret,
aaday xarfal gaa taxoon.

7Ci biir loolu Aji Sax ji wax Aardona ne ko: «Demal gatanduji Musaa ca
mandin) ma.» Aaréona dem seeti ko ca tundu Yalla wa, fekk ko fa, taf ko ca
kawam. ?® Musaa xamal ko la ko Aji Sax ji dénk 1épp, ak mboolem firnde, ya

mu ko sant mu def ko.

" 4.20 yetu Yalla wa mooy yetu Musaa, wa Yalla defe kéemaan ya.

8 Mucc ga 4, 5

2 Ci kaw loolu Musaa ak Aaréona agsi Misra. Nu woo magi “banni Israyil
yépp, fiu daje. 3° Aaréona jottli leen kaddu ya Aji Sax ji wax Musaa yépp, ba
noppi Musaa wone firnde ya ca kanam mbooloo ma, 3 ba mbooloo ma gém.
Ba magi Israyil déggee ne Aji Sax ji nemmiku na banni Israyil te gis na

notaange, gi fiu nekke, dafioo sujjéot, maggal Aji Sax ji.

Musaa ak Aardona seeti nafiu Firawna

! Gannaaw loolu Musaa ak Aaréona dem ca Firawna, ne ko: «Aji Sax ji
5 Yallay Israyil dafa wax ne: “Bayyil sama fiofi, iu dem maggali ma ca
mandi ma.”»
2Firawna ne: «Kan mooy Aji Sax ji, ba ma di ko déggal, di bayyi Israyil, fiuy
dem? Xawma sax kuy Aji Sax ji, waxumalaa may bayyi Israyil, fiuy dem.» >Nu
ne ko: «Sunu Yalla, nun °Ebré yi, moo nu feefiu. Ngalla may nu, nu dem topp
mandin mi lu mat doxub fietti fan, ngir rendili sunu Yalla Aji Sax ji °sarax, lu
ko moy mu dumaa nu jangoro mbaa ab xare.»
“Buuru Misra ne leen: «Yéen Musaa ak Aaréona, lu waral ngeen di jéle
mbooloo mi ci seeni liggéey? Laggleen ca seeni sas waay!» ° Firawna dellu ne:

«Baadoolo yi ne xas tey ci réew mi, ngeen nar leena dédduloo seeni sas!»

Firawna yokk na liggéeyu banni Israyil

®Keroog ca bés ba la Firawna sant saskati liggéey yaak farbay ngallo, ga jiite
jaam ya, ne leen: 7 «Buleen defati na woon, di jox mbooloo mi boob mu fiuy
moébole. Gannaaw-si-tey nafiu dem wutal seen bopp boob. ® Waaye sasleen leen
limu méol, ya fiu daan méol naka jekk. Buleen ko wafifii, ndax ay yaafus
lanu; moo leen tax di dee-deeluy waxeey naan: “May nu, nu dem rendili sunu
Yalla °sarax!” ° Nafiu leen yen liggéey bu géna metti, te fiu dékke ko, ba dufiu
tala déglu ay feni neen.»

1Ba mu ko defee saskati liggéey ya ak farbay ngallo ga génn, wax ak
mbooloo ma, ne leen: «Firawna nee na, du moo leen di jox boob. ! Yéena

wara wutal seen bopp boob ak fu ngeen ko mana ame, te du tax lenn teggiku

Mucc ga 5, 6 9
ci seen liggéey.» '>Fa la mbooloo ma tasaaroo ca biir réewum Misra, di wut
boob. *Saskati liggéey ya nag di leen sofifi, naan leen: «Matal-leen seen sasu
béccég bu nekk, ni ngeen ko daan matale, ba boob amee.» *Nuy déor farbay
ngallo, ga bokk ca °banni Israyil, te saskati liggéey yu Firawna fal leen ngir
fiuy jiite banni Israyil ca liggéey ba. Na nga leen naan: «Lu waral démb ak tey
yépp mataluleen limu méol, yi fiu leen sas, te ngeen daan ko matal?»

15Booba la farbay ngallog Israyil, dem jooytuji ca Firawna, ne ko: «Sang bi,
lu tax nga def nu nii? '* Du menn boob mu fiu nu joxati, te teewul fiu di nu
sant nuy mool, di nu ci déor. Te kat sang bi, sa waa réew a toof.» '’ Firawna
ne leen: «Yaafus yi ngeen doon! Yaafus a leen tax di wax naan: “May nu, nu
dem rendili Aji Sax ji sarax.” '® Neleen mott, liggéeyi! Du menn boob mu fiu
leen di jox. Te du tee ngeen matal seen limu méol.» *° Farbay ngallo, ga bokk
ca banni Israyil nag xam ne dal nafiu aw sas, ndax la fiu leen ne dufiu wanni
lenn ca limu moéol, ya leen war bés bu nekk.

20 Ba loolu amee fiu bayyikoo ca Firawna, daldi yem ca Musaak Aaréona, fa
fiu leen doon xaar. *! Farba ya ne leen: «Yal na leen Aji Sax ji gis ba mbugal
leen, ndax tax ngeen Firawnaak i dagam jéppi nu, te mel na ni yéena teg ci
seeni loxo saamar, bi fiu nuy reye.»

22 Musaa dégg loolu, dellu ci Aji Sax ji, ne ko: «Eey Boroom bi, loraange gi
nga y6bbe mbooloo mii nag? Loo ma doon yénnee? **Ba ma demee ca
Firawna, di wax ci sa tur ba tey, mu ngi lor banni Israyil, sa fiofi, te xettliwoo
leen sax!»

1 Aji Sax ji wax Musaa ne ko: «Dinga gis 1éegi ni may def Firawna: loxo
bu ko épp dooleey tax mu bayyi leen fiu dem. Bir na ne, loxo bu ko épp

doole mooy tax mu daq leen réewam.»

Yalla dellu na yé6nni Musaa

2Yalla dellu wax Musaa ne ko: «Man maay Aji Sax ji. ®Yalla Aji Man ji,
mooy ni ma feefioo woon Ibraayma, te ni laa feefioo Isaaxa ak Yanqdoba it,

waaye sama tur, Aji Sax ji, leeraluma leen ko woon. *Te itam damaa fasoon

10 Mucc ga 6
ak noom °kéllére, ngir jox leen réewum Kanaan, réew ma fiu nekkoon ay
doxandéem. ®>Maa déggal sama bopp yuuxi °banni Israyil, gi waa Misra def ay
jaam, te fattewuma sama kollére ga. ® Kon nag waxal banni Israyil ne leen:
Man maay Aji Sax ji. Maa leen di sippil, yéen banni Israyil, li leen waa Misra
séf, te maa leen di teggil njaam, gi fiu leen teg. Maay tallal sama loxo, dogal
mbugal yu kéemaane, ba goreel leen. “Maa leen di def sama fon, di seen
Yalla. Dingeen xam ne man Aji Sax ji maay seen Yalla, ji leen di teggil sas, yi
leen waa Misra teg. ® Maa leen di yébbu ba ngeen dugg réew ma ma gifioon
ne maa koy jox Ibraayma ak Isaaxa ak Yanqbéoba, te maa leen koy moomale,
man Aji Sax ji.»

°Ba Musaa waxee loolu banni Israyil, dégluwufiu ko sax ndax xol bu jeex ak
njaam gu metti.

1 «Demal wax Firawna, buuru Misra, mu

19Aji Sax ji wax Musaa ne Kko:
bayyi banni Israyil, fiu génn réewam.» > Musaa tinu Aji Sax ji ne ko: «Waaw,
ndegam banni Israyil sax nanguwuiiu maa déglu, nu ma Firawna di déggale,
man mii télee wax?» '* Aji Sax ji nag wax ak Musaa ak Aarbéona, jox leen ay
ndigal ci mbirum banni Israyil ak Firawna, buuru Misra, ngir fiu yiwi banni

Israyil, ba fiu génn Misra.

Lu jém ci cosaanu Musaa ak Aaréona

14°Banni Israyil ya yilifoon seen kér baay, fioo di:

Géor fia Ruben, taawu Israyil, jur: Anog ak Palu ak Esron ak Karmi. Noofioo
sos langi Ruben.

1>Doomi Simeyon yu géor di Yemuwel ak Yamin ak Owadd ak Yakin ak
Sowar ak Sawul, mi ndeyam dib Kanaaneen. Noofioo sos langi Simeyon.

*Doomi Lewi yu géor fioo di Gerson ak Keyat ak Merari, ku nekk ak
askanam. At ya Lewi dund, téeméer la ak fanweer ak jur6om fiaar (137).

7Doomi Gerson yu géor fioo di Libni ak Simey, fiook seeni lang.

8 Doomi Keyat yu géor fioo di Amram ak Isar ak Ebron ak Usyel; te at ya

Keyat dund, téeméer la ak fanweer ak fiett (133).

Y Doomi Merari yu géor fioo di Maali ak Musi.

Noofioo sos langi Lewi ak seeni giir.

20 Amram moo jél bajjanam Yokebedd soxna’, kooku am ak moom Aar6ona
ak Musaa. At, ya Amram dund, téeméer la ak fanweer ak jur6om fiaar (137).

*1 Doomi Isar yu géor fioo di Kore ak Nefeg ak Sikkri.

*2Doomi Usyel yu géor di Mikayel ak Elsafan ak Sitiri.

23 Aaréona moo jél Eliseba, doomu Aminadab, jigéenub Nason. Kooku am ak
moom Nadab ak Abiyu ak Elasar ak Itamar.

2Doomi Kore yu géor fioo di Asir ak Elkana ak Abiyasaf. Noofioo sos langi
Kore.

> Elasar doomu Aar6ona moom, moo jél soxna kenn ca doomi Putiyel,
kooku am ak moom Fineyas.

Nooiioo yilif seeni kér baay ca °Leween fia, ku nekk sos langam. 2° Aaréona
moomu nag, mook Musaa, la Aji Sax ji wax, ne leen: «Génneleen banni Israyil
Misra, kurél ci kaw kurél.» ¥ Noom fioofiu fioo wax ak Firawna, buuru Misra,

ngir génne banni Israyil Misra; du keneen ku dul Musaa ak Aar6ona.

Yalla feddli na digeem baak Musaa

8 Keroog ba Aji Sax ji waxee ak Musaa ca réewum Misra, ?°da koo wax, ne
ko: «<Man maay Aji Sax ji. Nanga wax Firawna, buuru Misra, li ma lay wax
1épp.» **Teewul Musaa tinu Aji Sax ji, ne ko: «Waaw, waaye man, damaa
télee wax. Mbaa Firawna dina ma déggal yee?»

1 Aji Sax ji ne Musaa: «Dama ne, def naa nga féete Firawna fi ko Yalla
féete, sa mag Aar6éona di sa yonent. >Su ko defee yaw nga wax ko li ma
la sant 1épp, sa mag Aaréona wax ko Firawna, ngir mu bayyi °banni
Israyil, fiu génn réewam. ®Waaye man maay dégéral boppu Firawna, ba
fulandi samay firnde ak samay kéemaan ci biir réewum Misra. * Firawna du

leen déggal. Su ko defee nag maay tallal sama loxo, tiimale Misra, te maay

! 6.20 Séy bu ni jegee mujj nafiu ko tere banni Israyil. Waaye jamonoy waajuri Musaa, séy bu jegee
noonu aada la fa woon.

dogal mbugal yu kéemaane, ba goreel banni Israyil, sama fiof, fiu génn Misra,

kurél ci kaw kurél. ®>Keroog bu ma tallalee sama loxo, tiimale ko Misra, ba

génnee banni Israyil ca seen biir, waa Misra dinafiu xam ne maay Aji Sax ji.»
®La Aji Sax ji santoon Musaak Aar6ona, noonu rekk lafiu ko defe. ” Musaa

nga tollu woon ci juréom fiett fukki at (80); Aar6ona moom am jurbéom fett

fukki at ak fiett (83); ca jamono, ya fiuy wax ak Firawna.

Firawna gantu na

8 Aji Sax ji dafa wax Musaa ak Aaréona ne leen: ° «<Bu leen Firawna waxee ne
leen: “Defleen seeni kéemaan boog!” danga naan Aardona: “Jélal yet wi,
sanni ci suuf ci kanam Firawna.” Su ko defee yet wi dina soppliku jaan.»

10Cj kaw loolu Musaa ak Aaréona agg ba ca Firawna. Nu def la leen Aji Sax
ji santoon. Aaréona jél yetam, sanni ca suuf ca kanam Firawnaak i dagam; yet
wa soppliku jaan. ''Ba mu ko defee Firawna moom itam woo boroom
xam-xam yaak jibar ya. Neengokati Misra ya floom it fexe ca seeni
xargafuufa, ba def lu mel noona. *Ku nekk ca fioom sanni yetam, mu
soppliku jaan, yetu Aar6ona nag wonn seeni yet. '*Terewul Firawna té,

faalewu leen, muy la Aji Sax ji waxoon.

Yar bu jékk ba: ndox mu soppliku deret

14 Gannaaw loolu Aji Sax ji wax na Musaa ne ko: «Firawna daa dégér bopp.
Baf naa bayyi mbooloo mi, fiu dem. ' Dangay teela xéy ca Firawna éllég, buy
génn jém ca ndox ma, nga dogale ko ca takkal dexu Niil, te y6bbaale yet, wa
soppliku woon jaan. '*Wax ko ne ko: “Aji Sax ji Yallay “Ebré yi, moo ma
yoénni ci yaw. Mu di la wax, ne la: ‘Bayyil sama fofi, iu jaamuji ma ca
mandin ma.” Yaw nag booba ba tey yaa ngi tangamlu. '” Aji Sax ji dafa wax
ne: ‘Ni ngay xame ne man maay Aji Sax ji nii la: Dama ne, dinaa déor ci

ndoxum Niil mi yet, wi ci sama loxo, ndox mi soppliku deret; '®su ko defee

7 7.12 Manees naa japp ne jaan, ja yetu Aar6ona soppliku woon, moo wonn jaan, ya seen yet
soppliku.

jén yi ci dex gi dee, dexu Niil gi mujj xasaw, ba waa Misra dootuniu mana
naan ci ndoxum Niil.” ”»

19Ci kaw loolu Aji Sax ji ne Musaa: «Waxal Aar6ona ne ko: “Jélal saw yet, te
tallal sa loxo tiimale ko ndoxi Misra, muy seeni dex ak seen yooni ndox ak
seeni déeg ak fépp fu ndox taa, mu and soppliku deret.” Deret ja dina daj
Misra gépp, ba ca kéll yaak njaq ya.» 2> Musaa ak Aardona def loolu 1épp, na
leen ko Aji Sax ji sante. Naka la ne xaas yet wa, ne ko tarr ca ndoxum Niil
ma, ca kanam Firawnaak i dagam, ndoxum Niil ma mépp di deret, ?! jén ya ca
dexu Niil ga dee, dexu Niil ga xasaw, ba waa Misra manatufioo caa naan.
Misra gépp di deret. > Neengokati Misra itam fexe ca seeni xargafuufa, ba def
lu mel noona. Firawna té rekk, tangamlu Musaak Aar6ona, muy la Aji Sax ji
waxoon. #*Ba loolu amee Firawna ne wérén, dellu kéram, te bayyiwul xel ca
mbir ma. ?*Waa Misra gépp di gas la wér dexu Niil, ngir am ndoxum naan,

ndax manuflu woona naan ca dex ga.

Yarub fiaareel ba: mbott yu daj réew ma
%Ba Aji Sax ji dalee ca kaw dexu Niil, ba fiu teg ca juréom fiaari fan, 2° Aji
Sax ji da ne Musaa: «Demal ca Firawna, ne ko: “Aji Sax ji dafa wax ne: Bayyil
sama fiofi, fiu dem jaamuji ma. ¥’ Soo leen bafiee bayyi, fiu dem kat, maa leen
di mbugale ay mbott yu daj sam réew. *® Dexu Niil gi day ramm-rammeek i
mbott, te dinafiu iéw, duggsi sa biir kér, ak sa néegu biir, ak sa kaw lal, ak sa
kéri dag, ak sa waa réew, ba ca lakkukaay yaak notukaayi mburu ya. * Mbott
yi dinafiu yéeg ci sa kaw, yéeg ci kaw waa réew mi, ak sa dag yépp.”»
1 Ba loolu weesoo Aji Sax ji ne Musaa: «Waxal Aar6ona, ne ko mu nabb
yet wi, tallal loxoom, tiimale ko dex yi, ak yooni ndox yeek déeg yi, ngir
indi mbott yi ci biir réewum Misra.» 2 Aaréona tallal loxoom, mu tiim
ndoxi Misra, mbott ya jég, lal réewum Misra. > Neengokat ya it fexe ca seeni
xargafuufa, ba indi ay mbott ca réewum Misra.
“Ba mu ko defee Firawna woo Musaak Aaréona, ne leen: «Naanleen Aji Sax

ji, ngir mu teqale nook mbott yi, man ak sama waa réew. Kon dinaa bayyi

mbooloo mi, fiu dem rendili Aji Sax ji °sarax.» > Musaa ne Firawna: «Saa yu la
neexee rekk, sang bi. Wax ma kafi laa lay fiaanal, yaw ak say dag ak sa waa
réew, ngir jéle fi mbott yi, nu taggook yéen, génn seeni kér, ca dexu Niil ga
donn lafiuy des.» ®Mu ne ko: «Nay €llég.» Musaa ne ko: «Baax na, ndax nga
xam ne sunu Yalla Aji Sax ji amul moroom. “Mbott yi dinafiu joge sa kér,
teqlikook yéen, yaak say dag ak sa waa réew, ca dexu Niil ga donn lafiuy
des.» ®Musaa ak Aar6ona nag jége ca Firawna, Musaa tinu Aji Sax ji ca
mbirum mbott ya mu yare Firawna. ° Aji Sax ji def la ko Musaa faan, mbott
ya dee, ba jeex ca kér yaak ca étt yaak tool ya. °Nu jal koo jal, ba xet ga
ubale ca réew ma. !' Teewul, ba Firawna gisee ca mbir ma tan, daa wéye té,

tangamlu leen, muy la Aji Sax ji waxoon.

Yarub iietteel ba: rayentaan yu daj réew ma

12Ba loolu amee Aji Sax ji ne Musaa: «Waxal Aar6ona ne ko mu tallal
yetam, déor ci péndub suuf si, mu doon ay rayentaan® ci réewum Misra
gépp.» *Nu def loola, Aaréona tallal loxoom, ba mu nabbe yet wa, déor ca
pénd ba, mu doon ay rayentaan yu song nit ak rab; péndu suuf sépp a def i
rayentaan ca réewum Misra gépp. '* Neengokat ya fexe ca seeni xargafuufa,
nu nu defe ay rayentaan, waaye manunu. Rayentaan ya nag song nit fiaak rab
ya. ' Neengokat ya ne Firawna: «Lii de Yalla rekk a ko man!» Teewul Firawna

wéye té rekk, tangamlu leen, muy la Aji Sax ji waxoon.

k 8.12 rayentaan: li fiuy wax rayentaan fii, kenn xamul lan la dégg. Waaye luy naaw lu tuut la, di
same aka matte.

Yarub fieenteel ba: wefi yuy matte

16 Aji Sax ji waxati Musaa, ne ko: «Teelala xéy éllég ca Firawna, buy génn
jém ca ndox ma, nga wax ko ne ko: “Aji Sax ji dafa wax ne: ‘Bayyil sama fiof,
fiu dem jaamuji ma. " Ndaxte soo bayyiwul sama fiofi, fiu dem kat, dinaa yuri
ay ndiiraani wefl yuy matte ci seen kaw, yaak say dag ak sa waa réew, te
dinafiu agg ci sa biir kér. Kéri waa Misra dina fees ak wefi yuy matte, ba suuf,
si fiu taxaw sax, wefi yee koy muur. '® Waaye bu keroogee dinaa ci musal
diiwaanu Gosen, ga sama fiofi dékke, ba ay wefi du fa same, ndax nga xam
ne, man Aji Sax ji maa ngi ci digg réew mii, '°te maay musal sama fioii ci
musiba moomuy dal saw askan. Ellég firnde jooju dina am.” ”» %° Aji Sax ji def
loola, wefi yi def ndiiraan yu réy, song kér Firawna ak kér dagam ya, dajal
réewum Misra, ba réew ma yaqu ndax ndiiraani wei ya.

21 Firawna daldi woolu Musaak Aardona, ne leen: «Demleen rendili seen
Yalla °sarax, te nay ci biir réew mi nag.» **Musaa ne ko: «Loolu du yoon,
ndax li nuy rendil sunu Yalla Aji Sax ji, waa Misra danu koy xof. Te bu nu
sarxalee lenn lu waa Misra xof, fiuy gis, dinafiu nu déor ay doj, ba nu dee.
23 Kon kay danoo wara génn, topp mandin mi lu mat doxub fietti fan, rendili
fa sunu Yalla Aji Sax ji sarax, ni mu nu ko sante.» *Firawna addu ne: «Dinaa
leen may, ngeen dem ca mandin ma, rendili seen Yalla Aji Sax ji sarax, waaye
buleen sore lool. Naanal-leen ma nag.» 2 Musaa ne ko: «Bu ma bayyikoo ci
yaw rekk Firawna, dinaa tinu Aji Sax ji, ngir éllég ndiiraani wef yi teqlikook
yaw, ak say dag ak sa waa réew, waaye kat Firawna, bu nu naxati, di bafa
bayyi mbooloo mi, fiu rendili Aji Sax ji sarax.»

%6 Musaa bayyikoo fa Firawna, daldi tinu Aji Sax ji. % Aji Sax ji defal Musaa
la mu fiaan, jéle ndiiraani wef ya ca Firawnaak i dagam ak waa réewam, ba

wefi desatu fa. 28 Teewul Firawna té rekk, bafia bayyi mbooloo ma, fiu dem.

Yarub juréomeel ba: Deewug jur ga

1Ba loolu wéyee Aji Sax ji da ne Musaa: «Demal ca Firawna, nga ne ko:

Aji Sax ji Yallay “Ebré yi dafa wax ne: “Bayyil sama fiofi, iu dem maggali

ma. >*Ndax boo leen baifiee bayyi kat, xanaa di leen téye ba tey, loxol Aji

Sax ji dina dal ci sa kaw jur gi ci tool yi, muy fas ak mbaam ak giléem, jur gu

gudd ak gu gatt, te jangoro ju aaytal lool lay doon. * Waaye man Aji Sax ji

maay rannaatle juru °banni Israyil ak juru waa Misra, ba lenn du dee ci
mboolem lu banni Israyil moom.”»

5Aji Sax ji nag japp na bés, nee na: «Ellég maay def loolu ci réew mi.» °Ca

éllég sa Aji Sax ji def ko: jurug waa Misra gépp dee, te jurug banni Israyil,

lenn deewu ca. ”Ba Firawna yonnee, ba nemmiku mbir ma, xam na ne lenn

deewul ca juru banni Israyil. Teewul mu té ticc ba tey, bafia bayyi mbooloo

ma, nu dem.

Yarub juréom benneel ba: Taab ya

8Ba loolu amee Aji Sax ji wax Musaa ak Aardona ne leen: «Tibbleen seeni
loxo déomu puuru ban, ba mu fees, Musaa xarab mu jém asamaan, Firawna
di ci gis. ? Su ko defee déom bi doon pénd bu sew ci kaw réewum Misra gépp,
daldi def ay taab yuy sotti détt ci réewum Misra gépp, nit ak mala.» °Nu
sakk déomu-taal, agg ca kanam Firawna, Musaa xarab déom ba, mu jém
asamaan, déom ba def ay taab yuy sotti détt ca nit fiaak mala ya. '* Ci kaw
loolu fieengokat ya talufioo janook Musaa ndax ay taab, fioom ak waa Misra
gépp. ?Teewul Aji Sax ji dégéral boppu Firawna, mu té, tanqgamlu leen, muy

la Aji Sax ji waxoon Musaa.

Yarub juréom fiaareel ba: Tawub yuur ba

13 Aji Sax ji waxati Musaa ne ko: «Teelala xéy ca Firawna €llég, nga wax ko
ne ko: “Aji Sax ji, Yallay °Ebré yi, dafa wax ne: ‘Bayyil sama fiofi, iu dem
maggali ma. '*Ndax kat bii yoon maa ngii di yebal sama mbugal yépp ci yaw

ci sa bopp, ak say dag ak sa waa réew, ngir nga xam ne awma moroom ci

addina wérngal képp. > Négéni tey doon naa xacci sama loxo xaat, dumaa
leen mbas mu leen di fare ci kaw suuf, yaw yaak sa waa réew. '° Waaye maa
la musal, te li ma ci jublu moo di won la sama kattan, ba sama riirum tur
dajal addina. " Ndaxam yaa ngi réy-réylu ci sama kaw fiofi ba tey, bail leena
bayyi, iu dem. ¥ Te kat négéni éllég dinaa taw yuur' bu réy, bu masula am
Misra, ba mu sosoo ba tey jii. ' Kon nag sa jur ak mboolem loo am, te mu
nekk ci biti, booleel fat fu woéor, ndax lu nekk ci biti te fateesu ko, su tawtee

7

dee, muy nit mbaa mala.” ”» ** Ba mu ko defee fia ragal kaddug Aji Sax ji ca
dagi Firawna fat seeni jaam ak seeni jur fu wéor. ?' Na faalewul kaddug Aji
Sax ji, noom, wacc seeni jaam ak seeni jur ca biti.

22 Aji Sax ji ne Musaa: «YéKkkatil sa loxo ca kaw, mu jublu asamaan, ngir
tawub yuur bi dal ci réewum Misra mépp, nit ak mala, ba ci 1épp luy gancax
ci réewum Misra.» ® Musaa ne yékkét yet wa, mu jublu asamaan, Aji Sax ji
yebal dénu baak tawub yuur ba, sawara wa ne yureet fi suuf, and ak tawub
yuur, ba Aji Sax ji séob ca réewum Misra. ** Tawub yuur ba réy lool, and ak
sawara, wa jaxasook yuur ba, di xuyy-xuyyi, muy guléet ca cosaanu réewum
Misra ba bésub keroog. * Tawub yuur ba dal ca mboolem réewum Misra,
daaneel 1épp lu ne woon ca biti, nit ak mala, daaneel gancax gépp, dammat
garab ya ca all ba yépp. %° Diiwaanu Gosen, ga °banni Israyil dékkoon dong,
moo mucc ca tawub yuur ba.

%7 Firawna nag yénnee, woolu Musaak Aar6ona. Mu wax leen ne leen: «Bii
yoon de, maa tooi. Aji Sax ji moo nekk ci dégg, te maak sama waa réew oo
sikk. ?® Tinuleen Aji Sax ji, ndax dénu yu magg yeek tawub yuur bi dakk.
Dinaa leen bayyi, ngeen dem. Deesu leen fi téyeeti.» ?° Musaa ne ko: «Bu may
génn dékk bi rekk, di tallal Aji Sax ji samay loxo, dénu yi dakk, tawub yuur bi
siwet, ngir nga xam ne addina, Aji Sax jeey boroom. ** Waaye xam naa ne,

loolu du tax ba tey, nga ragal Yalla Aji Sax ji, yaw, yaak say dag.»

! 9.18 tawub yuur: ndoxum taw la, mu sedd, ba def i donj.

31 Fekk na gancax ga fiuy defare wéfiu 1ée yaqu na, mook peppum lors ba,
ndax lors baa nga tollu woon ci waaja focci, gancax ga nuy defare 1€e di téor.
32 Waaye xeeti peppi bele ya, lenn yaquwu ca, ndax yooyooy mujja fior.

33 Naka la Musaa bayyikoo ca Firawna, ba génn dékk ba rekk, daldi tallal Aji
Sax ji ay loxoom. Dénu yaak tawub yuur ba ne tekk, taw ba siwet. ** Ba mu ko
defee Firawna gis ne tawub yuur baak dénu ya dakk na, mu tééti ticc, mook i
dagam, dellu cig toofiam. * Firawna té rekk, bafa bayyi banni Israyil, fiu

dem, muy la Aji Sax ji waxoon, Musaa jottli.

Yarub juréom fietteel ba: Njéeréer ya

!Ba loolu weesoo Aji Sax ji dafa wax Musaa ne ko: «Demal ca
1 O Firawna. Maa dégéral boppam, mook i dagam, ngir jéfe samay firnde

fi seen biir. >Su ko defee ngeen mana nettali seeni doom ak seeni sét
ni ma torxale waa Misra, ak sama firnde, yi ma def fi seen biir, ndax ngeen
xam ne man maay Aji Sax ji.»

3Musaa ak Aaréona nag dem ca Firawna, wax ko ne ko: «Aji Sax ji Yallay
°Ebré yi dafa wax ne: “Siide nga maa nangul daal? Waaw, foo app sa ngantal
ak man? Bayyil sama fiofi, fiu dem maggali ma. * Soo bafiee bayyi sama fiof,
fiu dem Kkat, €llég dinaa wacce ay njéeréer ci sam réew. > Dinafu lal déndu
réew mi, ba kenn dootu gis suuf. Dinafu lekk lu fi tawub yuur bi ba woon, te
garab yi ci seeni tool yépp lafiuy lekk. ® Te itam dinafiu fees say biir kér ak sa
kéri dag yépp ak kéri waa Misra gépp, muy mbir mu say maam ak say
mamaat masula gis, ba fiu ganee addina ba bésub tey jii.”»

Ba loolu amee Musaa walbatiku, bayyikoo ca Firawna. ’ Dagi Firawna ya
wax Firawna ne ko: «Lu nuy seetaanati, waa jii di nu yobbe aw ay? Bayyil
*banni Israyil fii kay, nu maggali seen Yalla Aji Sax ji! Xanaa yéguloo ne
Misra tas na?» ®Nu delloosi nag Musaak Aaréona ca Firawna, mu ne leen:
«Demleen maggali seen Yalla Aji Sax ji! Waaw, fiiy dem sax, fian la?» ° Musaa

ne ko: «Nun népp ay dem kay, mag ak ndaw; danuy dem, and ak sunuy

doom, goéor ak jigéen, ak sunuy jur, gu gudd ak gu gatt, ndax maggalug Aji
Sax ji la ci nun.»

“Firawna ne leen: «Aa, yal na leen Aji Sax ji saxoo taxawu walla, ndegam
maa leen di bayyi moos, ngeen dem, y6bbaale seen njaboot! Xam ngeen ne
naruleen njub de. ' Mukk laa wax! Du dangeen di maggal Aji Sax ji? Demleen
boog, yéen iy géor!»

Ba loolu amee fu daq leen, fiu joge ca Firawna, '?Aji Sax ji ne Musaa:
«Tallalal sa loxo, mu tiim réewum Misra, ngir njéeréer yi fiéw, song réewum
Misra, ba lekk gancax gi ci réew mi, lekk 1épp lu fi tawub yuur bi bayyi
woon.»

13Ba mu ko defee Musaa tallal yetam, mu tiim réewum Misra, Aji Sax ji
yékkati ngelaw ca réew ma, mu joge penku, yendoo gelaw, fanaanoo ko. Bét
set, ngelawal penku la indi njéeréer ya. '* Njéeréer ya song réewum Misra
mépp, sam déndu Misra wépp, ba mu fatt taraj. Lu ni tollu masula am, te
dootu amati. '*> Njéeréer ya daa muur suuf sa sépp, ba giseesu ko. Suuf sa fiuul
kukk. Njéeréer ya lekk 1épp luy gancax mbaa menfeefi garab gu tawub yuur
ba jotuloona yaq, ba lenn lu naat desatul, du xobi garab, du gancax, ca
mboolem réewum Misra.

16 Firawna nag gaaw woolu Musaak Aardona, ne leen: «Toofi naa seen Yalla
Aji Sax ji, toofi leen. 7 Baal ma aq bii yoon rekk, te ngeen fiaanal ma seen
Yalla Aji Sax ji, ngir mu teggil ma rekk, wii ay wu rey.» '® Musaa bayyikoo ca
Firawna, tinu Aji Sax ji. ' Aji Sax ji walbati ngelaw la, mu j6ge sowu, am
doole lool, daldi fél njéeréer ya, sanni ca géeju Barax ya, ba luy niru njéeréer
desatul ca déndu Misra. ?° Teewul Aji Sax ji dégéral boppu Firawna, mu té

rekk, bafia bayyi banni Israyil fiu dem.

Yarub juréom fieenteel ba: Léndém gu tar ga

21 Gannaaw loolu Aji Sax ji ne Musaa: «Tallalal sa loxo, mu jublu asamaan,
léendém wacc ci kaw réewum Misra, léndém gu nit mana daj, ndax fatt.»

*2Musaa tallal loxoom, mu jublu asamaan, léndém gu fatt wacc ca kaw

réewum Misra gépp, diiru fietti fan. »* Kenn gisul sa moroom, kenn manula
joge fa nga nekk, diiru fietti fan. Teewul kéri *banni Israyil gépp di leer.

24 Firawna nag woolu Musaa, ne ko: «Demleen maggali Aji Sax ji. Seen jur
gu gudd ak gu gatt rekk a fiy des, seeni doom sax man nafioo and ak yéen.»
%> Musaa ne ko: «Danga noo wara bayyee lu nuy sarxalal sunu Yalla, Aji Sax ji,
ak yu fiu koy defal °saraxu rendi-déomal. ?° Sunuy gétt dina nu topp moos,
luy nirook we sax du des gannaaw, ndax ci lanuy tanne lu nuy maggale sunu
Yalla Aji Sax ji, te itam li feek nuy agg foofa, manunoo xam lan lanu ciy def
sarax, maggale Aji Sax ji.» % Teewul Aji Sax ji dégéral boppu Firawna, mu té
rekk, bafi leena bayyi fiu dem. 2 Firawna nag ne Musaa: «Neel mott! Bul fexe
ba taxawati sama kanam! Ndax bés boo jakkaarlooteek man, kera ngay dee.»

29 Musaa ne ko: «Noonu la sax de. Duma jakkaarlooteek yaw moos!»

Yalla waaj na yar bu mujj ba

'Ba loolu wéyee Aji Sax ji waxati Musaa ne ko: «Benn yarub
]_ ]_ mujjantal laay dellu wacce ci kaw Firawna ak waa Misra. Su ko defee

du leen bayyi ngeen dem, yem ca. Da leen fiy far daqe, ba faww. 2Te
neel mbooloo mi, géor gu nekk ak jigéen ju nekk ci fioom, na sakkoo ci
dékkandoob waa Misraam, ay ganjari xaalis ak wurus.» Ci biir loolu Aji Sax
ji def waa Misra yéwéne leen. Musaa sax ci boppam ku fiu naw la woon ca
réewum Misra, ca dagi Firawna ya, ba ca baadoolo ya.

*Musaa daldi wax Firawna ne ko: «Aji Sax ji dafa wax ne: “Bu guddi gi
xaajee, maay wér Misra gépp, °te 1épp luy taaw bu géor ci réewum Misra,
dina dee, dale ko ci taaw bu géoru Firawna, mi toog ci jal bi, ba ci taaw bu
gooru jaam bu jigéen bu féetewoo wol, boole ci luy taaw bu goéor ci jur gépp.
® Dees na dégg yuux yu réy jibe Misra gépp, lu masula am, te dootu am mukk.
”Waaye fépp fu °banni Israyil dékke, dara du fa wokk nit ak mala.” Su boobaa
dingeen xam ne, Aji Sax jee raffiaatle waa Misra ak banni Israyil. ® Bu loolu
amee mboolem sa dag yii dinafiu ma sujjootalsi te naan ma: “Demal, yaak

mbooloo, mi la topp yépp!” Su ko defee ma doora dem.» Musaa nag won

Firawna gannaaw, mer ba, fees. °Fekk na Aji Sax ji wax Musaa ne ko: «Li
waral Firawna du leen déglu, mooy sama kéemaan yi wara fulandiwu ci
réewum Misra.» °Musaa ak Aaréona def nafiu yooyu kéemaan yépp ca
kanam Firawna, waaye fekk na Aji Sax ji dégéral boppu Firawna, ba mu té€,

bafia bayyi banni Israyil, fiu génn réew ma.

Lu jém ci bésu Mucc ba

1 Aji Sax ji wax na ak Musaa ak Aar6ona ca réewum Misra, ne leen:
1 2 «Weer wii mooy doon ci yéen wi jiitu ci weer yi, te na doon ci yéen
weer, wi jékk ci at mi. ® Waxleen ak mbooloom Israyil mépp ne leen,
bésub fukkeel ba ci weer wii, na ku nekk jélal njabootam ab gatt, kér gu nekk
ak gattam. * Waaye su dee gatt bu épp waa kér ga, dafiu koy bokk ak kér, gi
leen géna jege, te nanu seet nu nit fa tollu, doora tann gatt bu déppook la fiu
mana lekk. > Gatt ba bumu am sikk te na di kuuyu menn at. Man naa doon xar
mbaa sikket. ® Dangeen koy denc ba fukkeelu bés ba ak fieent ci weer wii. Bu
bés baa ci diggante ngoon ak jant bu so, na mbooloom Israyil mépp bokk
rendi seeni gatt. 7 Su ko defee fiu sakk ca deret ja, taqal ca buntu kér, ga fiu
ko nara lekke, taqal ca fiaari jéni bunt ba ak njéél bunt ba ca kaw. ®Dafiuy
lakk yapp wa cib taal, lekk ko guddig keroog, boole kook mburu mu amul
lawiir ak xob yu wex. °Nafiu ko wajj, mu ne fiumm, bopp bi ak tank yi ak
yérey biir yi. Buleen ci lekk dara lu fiorul, mbaa lu fiu baxal. '° Buleen ci wacc
dara mu fanaan, te 1épp lu ci des bu bét setee, lakkleen ba mu jeex takk. ' Ni
ngeen koy lekke nag, nii la: bu ngeen koy lekk, dangeen di takku, sol seeni
dall, nabb seen yet, te ngeen lekk ko ci lu gaaw. Loolu gattu °saraxu bésu
*Mucc ba lay doon, neel Aji Sax ji.
12«Guddig keroog maay wér réewum Misra te maay fadd 1épp luy taaw bu
goor ci réewum Misra, nit ak mala, te itam maay mbugal mboolem tuuri
Misra. Man maay Aji Sax ji. ' Deret ji ci kér, yi ngeen dékke nag, mooy doon
seen xammikaay, ba tax bu ma gisee deret ji, musal leen. Su ko defee bu may

dal ci kaw réewum Misra, menn musiba du leen lor.

14 «Bésub keroog bésu pattliku lay doon ci yéen, ngeen war koo maggal ngir

Aji Sax ji, muy dogal bu leen war faww, yéen ak seen askan.

Lu jém ci ayu bésu Mburu mu amul lawiir

15 «Diirub jur6om faari fan ngeen di lekk mburu mu amul lawiir; te bés bu
jékk bi ci boppam nangeen jéle seeni kér luy lawiir, ndaxte képp ku ci lekk
mburu mu am lawiir, li ko dale bés bu jékk bi, ba kera bésub juréom fiaareel
ba, dees na ko dagge ci askanu Israyil. '® Bés bu jékk bi nangeen ci amal ndaje
mu °sell. Jur6om fiaareelu bés ba itam nangeen ca amal ndaje mu sell; deesul
liggéey lenn ci yooyu bés, lu moy ngeen togg nam wu fiépp lekk. Loolu dony
lees ciy mana def.

17 «Nangeen wormaal ayu bésu “Mburu mu amul lawiir, ndaxte ci bés boobu
tembe laa leen génnee réewum Misra, kurél ci kaw kurél. Kon nag nangeen
wormaal bés bii, muy dogal bu leen war faww, yéen ak seen askan. '®Li ko
dale ngoonu fukki fan ak fieent ci weer wu jékk wi, ba ca ngoonu faar fukki
fan ak benn ci weer woowu, nangeen ci lekk mburu mu amul lawiir. *® Diirub
juréom faari fan, bu dara ci lawiir am fenn ci seeni kér, ndax képp ku lekk lu
am lawiir, dees na ko dagge ci askanu Israyil, muy doxandéem mbaa doomu
réew mi. ?°Buleen ci lekk lenn lu am lawiir, te fépp fu ngeen dal, na mburu

mu ngeen mana lekk di mu amul lawiir.»

Waajal nafiu bésu Mucc ba

21 Ba loolu amee Musaa woo magi Israyil fiépp, ne leen: «Demleen tannali
seeni njaboot ay gatt, te ngeen rendi gatt yooyu, def ko °saraxu bésu "Mucc
bi. *2 Dangeen di jél ab takku cari isob™, capp ci deret ji ci ndab li, diw ci seen
njéél bunt ak seen naari jéni bunt, te bu kenn ci yéen weesu buntu kéram ba
bét set. 2 Su ko defee, bu Aji Sax jiy wér ci biir réew mi, di fadd waa Misra,
ba gis deret ji taq ci seen njéél bunt ak seen naari jéni bunt, day teggi bunt

ba, te du bayyi Malaakam béomkat bi, mu dugg seeni kér, di fadde.

™ 12.22 isob as ngarab la su car ba séq, ba iu man koo diwe.

4 «<Nangeen sammonteek loolu, muy dogal bu leen war faww, yéen ak seen
askan. %> Keroog bu ngeen duggee nag ca réew ma leen Aji Sax ji jox na mu
leen ko dige woon, nangeen sammonteek jooju aada. ?° Te bu leen seeni doom
laajee ne leen: “Lu aada jii di wund?” ?” waxleen leen ne leen: “Loolu sarax la
fieel Aji Sax ji ngir bésu Mucc ba, ndax la mu teggi woon kéri *banni Israyil ca
Misra, kera ba muy fadd waa Misra te musal ca sunuy kér.”»

Ba mu waxee loolu ba noppi, mbooloo ma sujjéot, maggal Yalla. *®La Aji

Sax ji santoon Musaa ak Aaréona, noonu rekk la ko banni Israyil defe.

Yarub fukkeel ba, di deewu taaw ya

29 Ca xaaju guddi la Aji Sax ji fadd mboolem taawi réewum Misra yu géor,
dale ko ca taaw bu géor bu Firawna, ma toog ca jal ba, ba ca taaw yu géor yu
nit fia fiu téj kaso, boole ca 1épp luy taaw bu gdor ca jur ga. * Firawna nag
jog ca guddi ga, moom ak dagam yépp ak waa Misra gépp, yuux gu réy jibe
ca Misra, ndax kéroo kér, du genn gu nit deewul.

31 Ba loolu amee Firawna woolu Musaak Aar6ona ca guddi googu, ne leen:
«Ayca! Mott! Soreleen sama waa réew, yéen ak seeni bokk! Laggleen, jaamuji
Aji Sax ji, li ngeen bégg. 3*Te itam y6bbaaleleen seen juroo jur, gu gudd ak
gu gatt, li ngeen bégg rekk, te ne mott! Waaye naanaaleleen ma seen Yalla

nag, mu barkeel ma.»

Banni Israyil gaddaay nafiu
33 Ba mu ko defee waa Misra sofifi “banni Israyil, ngir fiu gaaw génn réew
ma, ndax booba fia nga naan: «Nun fiépp ay dee!» 3*Loolu tax mbooloom
Israyil rofi seen xiiwi sunguf yu amagul lawiir. Nu émb seen ndabi notukaay
ca seeni malaan, gaddu. * Fekk na banni Israyil def la leen Musaa santoon ca
waa Misra. Sakku nafiu ca fioom ay ganjari xaalis ak wurus ak i yére. 3¢ Aji
Sax ji nag def waa Misra nangul banni Israyil, ba jox leen la fiu sakku; noonu

lafiu futtee waa Misra.

%7 Ci kaw loolu banni Israyil jége dékk ba fiuy wax Ramses, jém Sukkéot. Na
nga tollu ci jur6om benni téeméeri junniy géor (600 000) te limaaleesul
jigéen fiaak xale ya. *®* Amoon na it mbooloom nit fiu and ak fioom, te di
askan yu raxe, ak jur gu bare, gu gudd ak gu gatt. **Nu daldi lakk mburu mu
tappandaar ca xiiw wu amul lawiir, wa fiu jéle Misra. La taxoon xiiw wa fiakk
lawiir mooy dafnu leena dage Misra, ba taluiiu woona faggu lu fiu lekk.

“0Diir ba banni Israyil nekk Misra tollu na ci fieenti téeméeri at ak fanweer
(430). ** Keroog ca bés, ba fieenti téeméeri at ya ak fanweer matee sékk, ca la
mbooloom Aji Sax ji génn réewum Misra, kurél ci kaw kurél. ** Guddig keroog
guddig teewlu la, neel Aji Sax ji, ngir moo leen ca génne réewum Misra, moo
tax guddi googu di gu fiu jagleel Aji Sax ji, banni Israyil gépp war cee

fanaanee teewlu, fieel Aji Sax ji, ba faww.

Ay dogali Aji Sax jaa ngii, fieel bésu Mucc ba

4 Gannaaw loolu Aji Sax ji dafa wax ak Musaa ak Aar6ona, ne leen: «Li ma
dogal ci °saraxu bésu “Mucc bi mooy lii: Benn doxandéem du ci lekk. ** Waaye
bépp jaam bu fiu jénd te mu xasa xaraf, man na cee lekk. *° Benn mangaan
mbaa liggéeykat bu fiu bind it du ci lekk. *° Genn kér lees koy lekke: bu lenn
ci yapp wi génn kér gi, te deesu ci damm benn yax sax. ¥ Mboolem ku bokk
ci °banni Israyil, na def sarax bi. *®Su fekkee ne ab doxandéem bu ngeen
dékkal dafa bégga wormaal maggalu bésu Mucc bi ngir Aji Sax ji, xaraf war
na ko, te war na gépp géor gu bootu ci moom; su loolu amee, dees na ko may,
mu def ko, ndax kon day mel ni doomu réew mi. Waaye kenn ku xaraful du ci
lekk. *Dogal bi benn lay doon, doomu réew mi ak doxandéem bi dékk ci
seen biir, bokk ci yem kepp.»

*La Aji Sax ji santoon Musaak Aardona, noonu rekk la ko banni Israyil
defe.

> Bésub keroog boobee la Aji Sax ji yiwi banni Israyil, fiu def kurél ci kaw

kurél, génn réewum Misra.

© MBS 2016



Mucc ga 13 25

Lu jém ci aada, yi iiuy baaxantale

1 Aji Sax ji waxaat Musaa, ne ko: *«Nanga ma sédde bépp taaw bu
]_ gbor, nit ak mala, 1épp lu jékka juddu ci “banni Israyil, maa moom.»

3Musaa ne mbooloo ma: «Fattlikuleen bésub tey jii ngeen génne
Misra, kérug njaam gi, ak ni leen Aji Sax ji yiwee ci kattanam. Bu ci kenn lekk
mburu mu am lawiir. * Yéena ngii tey di dem seen yoon ci weeru °Abiib. ®>Kon
keroog bu leen Aji Sax ji yobboo réewum Kanaaneen fia ak Etteen na ak
Amoreen fia ak Eween na ak Yebuseen fia, fa mu gifialoon seeni maam, ne
dina leen ko jox, réew mu meew maak lem ja tuuroo, nangeen wormaal
maggal gi ci wii weer te ngeen di ko defe nii.

® «Diirub jur6om fiaari fan ngeen di lekk mburu mu amul lawiir, te na bésub
juréom fiaareel ba di bésu maggalug Aji Sax ji. “ Mburu mu amul lawiir ngeen
di lekk diirub jur6om faari fan; te it bu lenn lu am lawiir mbaa lawiir sax am
fenn ci seen biir réew. ®Bu keroogee na ku nekk xamal doomam, ne ko: “La
ma Aji Sax ji defaloon, ba ma génnee Misra, moo waral lii tey.”

?«Na maggal googu di pattliku ci yéen. Na mel ni mandarga mu nekk ci
seen loxo ak seen jé. Su ko defee ngeen saxoo jangle yoonu Aji Sax ji, ndax ci
kattanam la leen Aji Sax ji génnee Misra. ' Nangeen sammonteek bii dogal ci
bésam, at mu nekk.

1 «Bu leen Aji Sax ji y6bboo nag réewum Kanaaneen fia, noonee mu leen ko
giflale woon, yéen ak seeni maam, ba jox leen ko, '?*nangeen sédde Aji Sax ji
1épp 1lu jékka juddu, rendil ko ko: 1épp luy gbor lu seen jur taawloo, Aji Sax
jeey boroom. * Waaye 1épp lu mbaam-séf taawloo, nangeen ko jote kuuyum
xar, mu wuutu ko. Bu ngeen ko jotul, nangeen damm loos wi. Te itam jotleen
képp kuy taaw bu géor ci seeni doom. '*Su ko defee, bu leen seen doom
laajee éllég, ne leen: “Lii lu muy tekki?” ngeen wax ko ne ko: “Kattanu loxol
Aji Sax jee nu génne Misra, kérug njaam ga. '°>Ba Firawna téwee, bafi noo
bayyi, nu dem, Aji Sax jee rey mboolem lu doon taaw bu gbéor ca réewum

Misra, taawu nit ba ci taawu mala. Looloo waral nuy rendil Aji Sax ji mépp

mala mu jékka juddu, di géor, sunu bépp taaw bu gobor it, iu war koo jote
°sarax su nu koy rendil.” '® Na yooyu sarax mel ni mandarga mu nekk ci seen

loxo ak seen jé, di leen fattli ni nu Aji Sax ji génnee Misra ci kattanu loxoom.»

7 Firawna bayyi na mbooloo ma, iu dem, waaye Yalla jaaralewu leen ca
yoon, wa jém réewu Filisti, doonte moo génoona gatt. Booba Yalla dafa xam
ne, su mbooloo ma s6oboo ci ay xare ci woowu yoon, dahuy yoqi, bay xalaata
dépp, dellu Misra. ® Moo tax Yalla wiiriloo mbooloo ma, fiu jaare ca mandir
ma, jém ca géeju Barax ya. Ba mu ko defee “banni Israyil fagaru ba jekk, daldi
génn Misra.

19 Musaa nag y6bbaale yaxi Yuusufa, ma gifiloo woon banni Israyil, ne leen:
«Yalla dina leen geesu moos, te bu keroogee nangeen fi jéle samay yax,
y6bbaale.»

20Nu bayyikoo Sukkéot, dal Etam ca wetu mandin ma. 2 Bu béccégee nag
Aji Sax ji nekk ci seen kanam ci biir taxaaru niir, di leen jiite ca yoon wa, te
bu guddee mu nekk ci biir taxaaru sawara, di leen leeral, ba fiu mana dem
guddi ak béccég. *? Du béccég bu niir wa joge ca kanam mbooloo ma, te du

guddi it gu sawara wa masa wuute.

Firawna dabi na banni Israyil

1 Aji Sax ji waxati Musaa, ne ko: ?«Waxal °banni Israyil, ne leen fiu
]_ 4 walbatiku dali fa jakkaarlook Pi Axirot, ca diggante Migadol ak géeju

Barax ya. Dal-leen foofa jakkaarlook Baal Sefon ca tefes ga. *Su ko
defee Firawna da naan: “Banni Israyil de dafioo réer ci all bi, ba faf keppu ci
mandin mi.” * Gannaaw loolu maay dégéral boppu Firawna, mu topp leen, ba
ma jaare ca siiwal sama ndam, ndax maay daan Firawnaak i xarekatam yépp,
te waa Misra dinafiu xam ne, man maay Aji Sax ji.» Musaa jottli leen ko, fiu

def noona.

®Ba fiu yégalee Firawna buuru Misra, ne mbooloo ma daw na, mook i
dagam dafioo soppi xalaat ca mbirum banni Israyil. Nu ne: «Waaw nun, li nu
def nag? Ana luy ndeyi yiwi banni Israyil, ba dootufiu nu surgawu?»
®Firawna takklu watiiru xareem, and ak i jambaaram. ”Mboolem watiiri
xarey Misra la yébbu, jiital jur6om benni téeméer, ya ca gén, bu ci nekk yeb
ay kilifay xarekat". ®Aji Sax jee dégéral boppu Firawna, buuru Misra, mu
toppi banni Israyil, fekk banni Israyil fioom, fia ngay génn réew ma ci seen
teeyu bakkan. °Waa Misra topp leen, fiook fasi Firawna yépp, ak watiiri
xareem ak dawalkatam yaak xarekatam ya, ba dab leen fa fiu dal ca tefesu
géeju Barax ya, fa jakkaarlook Baal Sefon ca wetu Pi Axirot.

19Firawnaa ngay jubsi, banni Israyil séentu, yemufiu ci fiu moy waa Misra,
fiu dikk, jubsi leen. Tiitaange lu réy japp banni Israyil. Nu woo Aji Sax ji wall.
1 Ci biir loolu fiu ne Musaa: «Xanaa Misra dafa amul ay ség, ba nga di nu indi
ci mandin mi, nu deesi fi? Loo nu doon génnee Misra? '?Xanaa du lii lanu la
waxoon ca Misra? Noon nanu la, nga bayyi nu, nu surgawu waa Misra, ndax
surgawu waa Misra moo nu génal nu dee ci mandip mi!»

13 Musaa nag ne mbooloo ma: «Buleen tiit, neleen tekk te xool li Aji Sax jiy
def, ba xettli leen tey jii. Ndax kat waa Misra yii ngeen di gis nii tey,
dootuleen leen gis mukk. '*Aji Sax ji moo leen di xeexal, yéen kay neleen

tekk rekk.»

Yalla xall na géej ga
15Ci kaw loolu Aji Sax ji wax Musaa ne ko: «Loo may wooye wall? Waxal
*banni Israyil, ne leen fiu dem rekk, '°te yaw nanga yékkati saw yet, tallal sa
loxo mu tiim géej gi, ba xall ko, ndax banni Israyil mana dox ci suuf su wow,
jall géej gi. '” Man nag maay dégéral boppu waa Misra, ba fiu dugg, topp leen.
Su ko defee ma siiwal sama ndam, ndax dinaa yar Firawnaak i xarekatam

yépp, boole ci watiiri xareem ak i gawaram. '®* Bu ma dumaa Firawna, boole

" 14.7 kilifay xarekat: watiiru xare yi fiaar la daan yeb, kiy dawal ak kiy fitt, waaye bii yoon
Firawna da caa tofal njiitu xarekat, mu fietteel leen.

kook i watiiram ak i gawaram, ba doxe fa siiwal sama ndam, waa Misra
dinafiu xam ne man maay Aji Sax ji.»

19Ci kaw loolu malaakam Yalla, ma féete woon xarekati Israyil kanam naka
jekk te di leen jiite, daldi toxu, féete leen gannaaw. Niir, wa leen jiitu woon it
walbatiku, taxaw ca seen gannaaw, ?°dox diggante dalu waa Misra ak dalu
banni Israyil. Niir waa nga léndéme genn wet, wet ga ca des di leer ca guddi
ga, ba tax guddi ga gépp benn dal manula fekki moroom ma.

2l Gannaaw ga Musaa tallal loxoom, mu tiim géej ga, Aji Sax ji yebal
ngelawal penku lu réy guddi ga gépp, jafiaxe ko géej ga, ndox ya xajjalikoo,
ba suuf su wow feefi. > Banni Israyil nag dugg ca biir géej ga, di dox ci kaw
suuf su wow, ndox ya ne satt, fiagal leen ndijoor ak cammon.

Ba mu ko defee waa Misra daw topp ca fioom, fasi Firawna ak watiiri
xareem ak i gawaram and, floom fiépp ne yentam ca biir géej ga. **Ba njél
jotee Aji Sax ji dafa tollu ci biir taxaaru sawara wu and ak u niir, di xool
xarekati Misra, tiital leen, fiu félxoo. *> Mu boole ca téye mbegey watiir ya, ba
neexatufioo dawal. Waa Misra ne: «<Nan daw gaaw, ba récc banni Israyil, ndax
kat Aji Sax ji moo leen di xeexal, te moo dal ci sunu kaw!»

26 Aji Sax ji nag wax Musaa ne ko: «Tallalal sa loxo, mu tiim géej gi, ndax
ndox mi délsi, ba sottiku ci kaw waa Misra, nook seen watiiri xare ak seeni
gawar.» 2/ Musaa tallal loxoom, mu tiim géej ga. Ba bét di set géej ga dellu na
mel na mu meloon. Waa Misra di daw, géej ga wal, dogale leen, Aji Sax ji fél
leen, fiu ne ca mentefi.  Ndox ma daa délsi, boole médd watiiri xare yaak
gawar ya, mboolem xarekati Firawna, ya leen toppoon ca biir géej ga rekk.
Kenn réccul. *° Waaye banni Israyil fioom, ci suuf su wow lafiu jaare ca digg
géej ga, jall, ndox ya ne satt, nagal leen ndijoor ak cammoii.

30 Noona la Aji Sax ji xettlee banni Israyil bésub keroog ca waa Misra, fiu gis
néewi waa Misra ya ne wetar ca tefes ga. *' Ba Israyil gisee na Aji Sax ji jowe
loxoom bu baax ca xareem baak waa Misra, dafiu daldi ragal Aji Sax ji, teg ca

am koéolute ci Aji Sax ji ak ci Musaa, jaamam ba.

Woyu Musaa waak banni Israyil

! Ba loolu amee nag Musaa ak °banni Israyil woy Aji Sax ji, maggal ko.

]_ 5 Na nga naan:

«Ma woy Aji Sax ji, ngir ndamam li kawee kawe.
Fas ak gawaram la fab, xarab gée;j.

2Sama doole, sama kaaraange, Ki Sax a;

te mooy sama wall tey.

Mooy sama Yalla, ji may tagge,

sama Yallay maam, ji may joobe.

3 «Aji Sax ji jambaari xare ji,

Aji Sax jeey turam!

*Watiiri Firawnaak i xarekatam la fab sanni géej;
fieyi xareem ya labandoo ca géeju Barax ya,

> x6ote ya boole sang,

fiu ne ca biir menten niw doj.

® «Aji Sax ji, sa kattanu ndijoor a yéeme!
Aji Sax ji, sa ndijoor a ne noon ba rajax.

7 Sa maggaay gu yéemee nérmeel say noon.
Yaa yebal sa mer, mu ne jippét,

xoyom leen ni boob.

8 Nga wal sag noo, ndox ya tegloo,

wal ma ne satt, jaloo jalu,

ndoxi x6otey géej way deen!

? «Noon baa nga naa: “Maay daqe, dabe,
1€l alal ja, séddale

séddu, ba xol sedd,

ne saamar boset,

teg leen loxo.”

1%Waaye sa ngelaw nga wal,
géej médd leen,

fiu diigandoo ni beteex biir géej mbambulaan!

1 «Ana kuy sa moroom ci tuur yi, yaw Aji Sax ji?
Kuy sa dend, yaak sa sellaay bu yéeme,

sa yanjaay bu raglook sa jéf yu yéeme?
12vaa tallal sa ndijoor,

suuf wonn leen.

13 «Sa ngor nga jiitee mbooloo, mi nga jot,

te sa kattan nga leen di yébboo ca sa kér gu °sell.

14 Jaambur fiay dégg, di rag-ragi,

tiitaange ne taral waa Filisti,

15kilifay waa Edom jagq,

njiiti Mowab di kat-kati,

mboolem waa Kanaan tiit, ne yasar;

16 tiitaangeek njaqaree ne milib ca seen kaw.

Sa kattan a tax fiu mel niw doj, ne yacc,

ba kera sa fion jall, Aji Sax ji,

ba kera askan wa nga goreel, jall,

17te yaa leen di sampi ca sa tund wa nga séddoo,

fa nga waajal sa dékkuwaay, Aji Sax ji,

bérab bu sell ba nga sakke sa loxol bopp, Boroom bi.

18 Aji Sax jeey Buur, tey ak éllég ba faww.»

19Ci kaw loolu fasi Firawna and ak watiiri xareem ak i gawaram, tabbi géej,
Aji Sax ji delloo ndoxi géej ga ca seen kaw, banni Israyil ioom, jaare joor gu

wow ca digg géej ga.

Maryaama woy na
*0Yonent Yalla Maryaama, jigéenub Aaréona nag nabb tabala, jigéen népp
topp ko, génn di fecc, tabala ya jiin. ! Maryaamaa nga leen di débbeel, naa:
«Woyleen Aji Sax ji, ngir ndamam li kawee kawe.

Fas ak gawaram la fab, xarab géej.»

Lu jém ci ndox mu wex ma

2 Gannaaw loolu Musaa jéle °banni Israyil géeju Barax ya, fiu wéy, wuti
mandir, ma fuy wax Sur. Dox nafiu fietti fan ca mandin ma, gisuiiu ndox.
2Nu dem, ba agg fu fiu naan Maara, waaye manufioo naan ca ndoxum
Maara, ndax wex. Looloo waral nu tudde bérab ba Maara (mu firi Fu wex).
24Mbooloo ma nag di diinat Musaa, naan: «Ana ndox mu nuy naan nag?»
%> Musaa woo Aji Sax ji wall, Aji Sax ji won ko dammitu bant, mu sanni ko ca
ndox ma, ndox ma neex.

Foofa la Aji Sax ji dogalal banni Israyil ay sarti yoon ak ndigal, te fa la leen
nattoo itam. ** Da ne leen: «Bu ngeen farloo ci déggal seen Yalla Aji Sax ji, di
def li mu rafetlu, di teewlu tey jéfe ay santaaneem, di samm bépp dogali
yoonam, su boobaa duma leen teg lenn ci jangoro, yi ma tegoon waa Misra,
ndax man maay Aji Sax, ji leen di wérloo.»

%7 Ci kaw loolu fiu dem ba Elim, fekk fa fukki béti ndox ak fiaar, ak juréom

flaar fukki garabi tandarma. Nu dal foofa ca wetu ndox ma.

Aji Sax ji leel na banni Israyil
! Gannaaw gi mbooloom °banni Israyil gépp bayyikoo fa Elim, dem,
]_ ba keroog fukki fan ak jur6om, ca weer wa topp ca wa fnu génne
réewum Misra, fiu doora agsi mandinu Ciin diggante Elim ak Sinayi®.
2Mbooloom banni Israyil gépp nag di diinat Musaa ak Aardéona ca mandir
ma. >Na nga naa leen: «Céy ngalla nun, su nu safioon dee, Yalla moom nu ca

réewum Misra, fa nu daan uufe cini yapp, fiam wa ne gafifi, nu suur kéll.

° 16.1 Sinayi mooy Oreb ba tey.

Yéena nu indi ba ci mandin mii, ngeen nara xiifloo mbooloo mii mépp, ba fiu
dee.»

“Ba loolu amee Aji Sax ji wax Musaa ne ko: «<Maa ngi nii di tawal banni
Israyil iam wu jége asamaan, te na mbooloo mi dem bés bu set, fori njélu bés
ak bés. Ma nattu leen ci, ba xam ndax dinafiu doxe sama ndigalu yoon am
déet. >Waaye bu fiu demee ba bésub juréom benneel ba, ba togg la fiu ca
indi, day tollook fiaar-cay dayo ba fiuy for bés bu set.»

®Musaa ak Aaréona nag xamal banni Israyil ne leen: «Bu ngoonee dingeen
xam ne, Aji Sax ji moo leen génne réewum Misra, ’ te bu bét setee dingeen gis
manoorey Aji Sax ji, ndaxte dégg na ngeen di diigat Aji Sax ji, ndax nun kat
tekkiwunu dara, ba ngeen di nu diinat.» ® Musaa teg ca ne: «Moo tax Aji Sax ji
dina leen jox yapp wu ngeen lekk ngoon, te bu bét setee mu jox leen fiam wu
leen reggal, ndax Aji Sax jee dégg ngeen di ko diigat. Nun lu nu ci? Du nun
ngeen di diipat waaye yéen ak Aji Sax ji la.»

Ba loolu wéyee Musaa ne Aaréona: «Waxal mbooloom banni Israyil gépp,
ne leen fiu dem ba ca kanam Aji Sax ji, ndaxte dégg na seeni diipat.» ° Naka
la Aaréona di wax ak mbooloom Israyil mépp, fiu jekki ne gees ca mandiy
ma, daldi yem ci aw niir, leeru Aji Sax ji di ca feefi. ' Aji Sax ji wax Musaa ne
ko: '?«Dégg naa diinati banni Israyil. Wax leen ne leen, diggante ngoon ak
jant bu so, dinanu lekk yapp, te bu bét setee fiu lekk aw nam, ba regg, ndax

fiu xam ne man Aji Sax ji, maay seen Yalla.»

Aji Sax ji wacce na mann ak i picc
13Ba ngoon jotee ay picci péréntaan? dikk, fees dal ba. Ba bét setee lay bay
wacc ca dal ba. *Naka la lay ba bacc, nu jekki gis lu sew lale ca mandin ma,
def fepp yu sew ca biir, te mel ni tawub yuur, tege ca suuf. '* °Banni Israyil gis
ko, di wax ca seen biir naan: «Lii lu mu?» ndax xamunu woon lu mu doon.

Musaa ne leen: «Lii mooy fiam wi leen Aji Sax ji jox, ngeen lekk. '® Aji Sax ji

P 16.13 picci péréntaan: xeetu picc la, muy nirook naat te gén koo tuuti.

dafa santaane ne: “Na ku nekk for lu mat njélam, bopp bu ne andaar?, te mu
natt ko ci limu nit, fii mu bokkal xayma.”» ' Banni Israyil def noona, fii for
lu bare, fiee lu néew. '® Waaye ba fiu ko nattee ci andaar, fia sakkoon lu bare
amufiu lu épp, te fia sakkoon lu néew yéeslewuniu. La fiu for dafa tolloo
tembe ak seen njél. ' Musaa ne leen: «Bu ci kenn wacc dara, mu fanaan.»
20 Waaye dégluwuiiu Musaa, am na fienn ca iloom fiu ca waiii, fanaanal, mu
def ay sax, xasaw xunn. Musaa nag mere leen.

21 Suba su fiu xéyaan nag, ku nekk for ca njélam, ndax bu naaj wa tangaan,

mu seey.

Aji Sax ji santaane na bésub Noflaay

*2Ba bésu juréom benneel ba jotee, dafioo for lu mat fiaari njél, ku nekk am
faari andaar, njiiti mbooloo ma nag dem yeggeji ko Musaa, * mu ne leen:
«Loolu la Aji Sax ji wax, te li muy tekki mooy: €llég bésu dal-lu la, di bésub
°Noflaay bu °sell fieel Aji Sax ji. Lakkleen li ngeen di lakk, baxal 1li ngeen di
baxal, te lu ci des, ngeen denc ba suba.» ?* Ba fiu dencee la ca des ba ca éllég
sa, na ko Musaa santaanee, xasawul, saxewul. 2 Musaa wax leen ne leen:
«Lekkleen li des tey, ndax tey jii bésub Noflaay la, fieel Aji Sax ji, te dungeen
ko gis tey ci all bi. 2 Juréom benni fan ngeen koy for, waaye bésub juréom
fiaareel bay bésub Noflaay, kenn du ko gis.»

>’ Terewul mu am fiu fori ca bésub juréom fiaareel ba, waaye gisufiu dara.
?8Ca la Aji Sax ji wax Musaa ne ko: «Waaw yéen nag, dungeen ma noppee
gantalal samay santaaneek samay ndigali yoon mukk? 2’ Nangeen xam xéll
ne, man Aji Sax ji, maa leen may bésub Noflaay ngir ngeen nopplu, te looloo
tax ma may leen dundub faari fan ci bésub juréom benneel bi. Kon nag bésub
jur6om naareel ba, na ku nekk toog fi mu nekk, bu ci kenn génnati fi mu

dékk.» *°Ba loolu amee °banni Israyil di nopplu bésub juréom fiaareel ba.

% 16.16 andaar: moom lafiu tekkee omer ci ebré, te muy natt buy tollu ci fiaari liitar.

Mann ma jar naa fattliku

31 Waa kér Israyil nag tudde fiam wa mann (mu firi Lii lu mu?). Dafa meloon
ni pepp, mi fiuy wax koryanda, te weex, di saf lu mel ni nakk bu and ak lem.
32Ci biir loolu Musaa ne: «Aji Sax ji dafa santaane ne: “Sakkleen ci andaar,
denc ngir seeni sét ak seeni sétaat. Su ko defee fiu gis nam, wi ma leen daan
leel ca mandin) ma, gannaaw ba ma leen génnee réewum Misra.”»

33 Musaa wax Aaréona ne ko: «Fabal ndab, def ci andaaru mann, teg ko fi
kanam Aji Sax ji, dencal ko seeni sét ak seeni sétaat.»

34 La Aji Sax ji santoon Musaa la Aar6ona def, daldi koy teg ca kanam °gaal

35 °Banni Israyil dunde nafiu mann

gay def alluway koéllére ga’, iu denc ko fa.
diiru neent fukki at, ba kera fiu agsee réew mu ay nit dékke, gannaaw ba fiu
jéggee kemu réewum Kanaan.

% Nu japp ne andaar, boo ci amee fukk, mooy benn efa’.

Ndox balle na ciw doj

! Gannaaw loolu mbooloom °banni Israyil gépp bayyikoo mandinu
1 7 Ciin, di dox ak a taxaw, ci ndigalal Aji Sax ji. Nu dem ba Refidim, dal

fa. Foofa nag mbooloo ma amufiu woon ndox mu fiu naan. 2Na ngay
xulook Musaa, naan ko: «Joxleen nu nag ndox mu nu naan!» Musaa ne leen:
«Ana lu ngeen di xulook man? Aji Sax ji ngeen di nattu nag?» >Mbooloo ma
mar na fa, bay xultu ci kaw Musaa, naan: «Loo nu doon jéle Misra nag, xanaa
du boole nu rey ndax mar, nook sunuy doom ak sunuy gétt?» *Ba mu ko
defee Musaa woo Aji Sax ji wall, ne ko: «<Nu may def ak mbooloo mii? Des na
tuuti de, fiu déor ma ay doj, ba ma dee.» ® Aji Sax ji ne Musaa «Andal ak fienn
ci magi Israyil, nga jaar ci kanam mbooloo mi, yébbaale yet, wa nga déoroon
ca dexu Niil ga. Nabb ko ci sa loxo te dem. °* Man dinaa taxaw ci sa kanam ci
doj woowu ca tundu Oreb. Déoral ci doj wi, su ko defee ndox dina ci génne,

mbooloo mi naan.» Musaa def noona ca kanam magi Israyil ia. 7 Bérab boobu

" 16.34 Seetal ci 25.10-12.
* 16.36 efa ab natt la woon, bu wara tollook fieent fukki liitar ak jur6om.

la Musaa wooye Maasa (mu firi Nattu). Mu wooye ko itam Meriba (mu firi
Xuloo), ndax la fa banni Israyil doon xuloo, te nattu nanu fa Aji Sax ji, ba fiu

naan: «Moo Aji Sax ji ndax mu ngi ci sunu biir, am déet?»

Amalegeen fa xare nafiook Israyil

8Ba loolu weesoo Amalegeen fia dikk, xareek °banni Israyil ca Refidim.
®Musaa ne Yosuwe’ «Tannal nu ay xarekat te nga dem xeex ak Amaleg. Ellég
dinaa taxaw ca kaw tund wa, nabb yetu Yalla wi ci sama loxo.» '° Yosuwe def
la ko Musaa wax, di xeex ak Amaleg. Musaa ak Aaréona ak Ur nag and yéeg
ba ca kaw tund wa. ' Ci kaw loolu saa yu Musaa yékkatee loxoom, Israyil
man, saa yu waccee loxo ba, Amaleg man. > Musaa nag mujj sonn ndax loxo
yu toqi; nu jél aw doj, tegal ko, mu toog ca, Aaréona ak Ur séq ko, ku ci nekk
taawu benn loxo, loxoom ya ne satt taxaw, ba jant so. *Ba mu ko defee
Yosuwe duma Amaleg ak mbooloom, leel leen niawkay saamar.

14Ba loolu amee Aji Sax ji wax Musaa ne ko: «Bindal lii xew cib téere, muy
pattli, te nga xamal Yosuwe ne ko, raafal laay def askanu Amaleg, ba fiu jeex
takk, ba deesatu leen fattliku fu asamaan tiim.» '>Musaa nag sakk fa
sarxalukaay, tudde ko tur wuy tekki «Aji Sax jeey sama raaya». '® Booba la
wax ne, gannaaw loxoo nemee xacci, jém ci nganguney Aji Sax ji¥, Aji Sax ji

dootu noppee xareek Amaleg ba faww.

Gorob Musaa yedd na Musaa

!Yettro °sarxalkatu réewum Majan ba, baayu soxnas Musaa, dafa dégg
]_ mboolem la Yalla defal Musaa ak “banni Israyil fiofiam ak ni Aji Sax ji
génnee Israyil Misra. 2Ci kaw loolu Yettro gorob Musaa, and ak
Sipora soxnas Musaa, sa Musaa yebaloon ca kér baayam, °boole kook fiaari
doomi Musaa yu géor ya, kenn ka di Gersom (mu firi Doxandéem fii), ndaxte

Musaa da ne woon: «Doxandéem laa fii.» * Ka ca des mu tudde ko Elyeser (mu

* 17.9 Yosuwe: seetal ci 33.11.
“ 17.16 Manees na koo tekkee nii it: raayay Aji Sax ji,

firi Yalla dimbali na ma), ndax da ne woon: «Sama Yallay baay mooy sama
ndimbal te moo ma musal ci saamaru Firawna.» °Yettro, gorob Musaa nag
yobbul Musaa soxnaam ak i doomam ba ca mandin ma, fa Musaa dal ca kaw
tundu Yalla wa. ® Mu y6nnee ca Musaa, ne ko: «<Man Yettro, sa goro, maa fiéw
fi yaw, and ak sa soxna ak sa fiaari doom yu géor.»  Musaa génn gatandu ko,
sujjootal ko, féon ko; fiu jammante ba noppi, doora dugg ca xayma ba.

8 Musaa nag nettali goroom mboolem li Aji Sax ji def Firawna ak waa Misra
ndax Israyil, ak jafe-jafe, ya leen dab ca yoon wa yépp, ak na leen ca Aji Sax
ji xettlee. ° Yettro bég lool ca la Aji Sax ji def 1épp, ba baaxe Israyil, xettli leen
ca noteelu waa Misra. '° Yettro nag ne: «Cant fieel na Aji Sax, ji leen xettli ci
notaangey waa Misra ak notaangey Firawna, xettliwaale mbooloo mi ci
notaangey waa Misra. ' Léegi nag xam naa ne, Aji Sax jee sut mboolem tuur
yi, ndax la mu def, ba leen waa Misra torxalee.» '? Yettro, gorob Musaa, daldi
sakk °saraxu rendi-déomal ak yeneen sarax, jagleel ko Yalla. Aar6ona ak magi
Israyil fiépp dikk, fiu bokk lekk fiook gorob Musaa fa kanam Yalla.

13Ca é€llég sa Musaa toog, di atte mbooloo ma, fiu wér Musaa suba ba
ngoon. '*Gorob Musaa gis mboolem la Musaa di defal mbooloo ma. Mu ne
ko: «Waaw, ni ngay jéflanteek nit fii nag? Lu tax ngay toog, di atte yaw rekk,
mbooloo mépp wér la, suba ba ngoon?» '*Musaa ne goroom: «Li ko waral
mooy nit fii dafiuy dikk, di laaj li déppook attey Yalla. '°® Bu fiu jotee, dafiuy
fiéw diis ma ko, su ko defee ma atte leen ci mbir mi leen jotale, ba noppi
xamal leen santaaney Yalla ak ndigali yoonam.» '” Goro ba ne ko: «Ni ngay
doxale génul. '® Dangay dajji sa bopp dong, dajji mbooloo mi, ndax yen bee
diis, ba épp ci sa kaw; doo ko attan yaw rekk. '° Déglu ma fii, ma digal la, tey
flaan Yalla and ceek yaw. Danga fee toogal mbooloo mi ci kanam Yalla, di
diis Yalla jotey nit fii, *° di leen xamal ay santaane ak i ndigali yoon, di leen
won fi fiu wara jaare ak li fiu wara def. ?’ Kon nag dangay tann ci biir
mbooloo mi mépp ay goéor fiu mat, fiu ragal Yalla te déggu, boole ci sib alalu

ger. Su ko defee nga fal leen, nu yilif ay kurél yu mat junniy nit ak yu tollu ci

téeméeri nit, ba ci jur6om fukki nit mbaa fukki nit. > Nga bayyi leen nag, fiuy
atteel mbooloo mi bés bu nekk seeni jote. Su ko defee, mboolem réeroo bu
mag, nu indil la ko; mboolem réeroo bu sew nag, fioom fu atteel ko seen
bopp. Noonu ngay woyofale sab yen, fiu japple la ci. ** Boo defee noonu, te
Yalla and ci, dinga ko mana dékku, mbooloo mii mépp it mana dellook jamm
ca seeni kér.»

24 Musaa nag topp ndigalu goroom, daldi def mboolem la mu ko wax. % Mu
seet ca banni Israyil gépp, tann ca géor fiu mat, fal leen, fiu yilif mbooloo ma:
fiii jiite kuréli junniy nit; fiee, téeméer; fiee, juréom fukk; fiee fukk. 2 Nuy atte
nag mbooloo ma saa su nekk. Su dee mbir mu 1€j, fiu indil Musaa; mboolem

mbir yu sew-sewaan ya, fioom fiu atte ko. % Ba loolu weesoo Musaa taggtook

goroom, mu dellu réewam.

Yalla xamle na koélléreem

1 Keroog benn fan ca fetteelu weer wa, gannaaw ba fiu génnee Misra,
]_ ca lafu agsi mandinu Sinayi. 2Fekk na fiu bayyikoo Refidim, doora
duggsi mandigu Sinayi, daldi dal ca mandin ma. Israyil a nga daloon
foofa janook tund wa.
3Ba loolu amee Musaa yéeg, jém ca Yalla. Aji Sax ji jaar ci turu Musaa foofa
ca kaw, ne ko: «<Nanga wax ak waa kér Yanq6oba te nanga ma siiwtaaneel ci
*banni Israyil googu, lii ma lay wax: *“Yéena gisal seen bopp ni ma def waa
Misra, te yéen, ma boot leen, ni jaxaay di fireey laafam, boot ay doomam, ba
ngeen jegesi ma fii. °> Léegi nag su ngeen ma déggalee bu baax, di samm sama
°kéllére ak yéen, yéenay doon sama moomeel ci mboolem askan yi. Dégg la,
addina wérngal képp maay Boroom, ® waaye yéenay doon réewum °sarxalkati
Yalla, te di xeet wu °sell.” Kaddu yooyu ngay wax banni Israyil.»
”Musaa dellu, woolu magi mbooloo ma. Mu jottli leen mboolem wax jooju
ko Aji Sax ji dénk. ® Mbooloo ma mépp bokk benn baat, addu ne: «Li Aji Sax ji
wax lépp dinanu ko def.» Ci kaw loolu Musaa dem yegge Aji Sax ji tontal

mbooloo ma.

° Aji Sax ji wax Musaa ne ko: «<Ma ne, dinaa yiiroo niir wu fatt, dikk ba agsi
fi yaw, ngir bu may wax ak yaw, mbooloo mi di ci dégg, ndax fiu woolu la ba

faww.» Ba loolu amee Musaa baamtul Aji Sax ji tontal mbooloo ma.

Yalla wacc na ca kaw tundu Sinayi

19 Gannaaw loolu Aji Sax ji waxaat Musaa ne ko: «Dellul ca mbooloo ma, te
nanga leen sell-luloo tey ak éllég. Nafiu féot seeni yére, ''te waajal
gannaaw-€llég, ndax gannaaw-€llég man Aji Sax ji maay wacc ci kaw tundu
Sinayi ci kanam mbooloo mépp. '* Sakkalal mbooloo mi ag kemu fi wér tund
wi, te nga wax leen ne leen: “Moytuleena yéeg ci kaw tund wi, mbaa ngeen di
laal tund wi fenn. Képp ku laal tund wi, dees na ko rey. ' Bu loxo laal kooka,
waaye nanu ko dbor ay doj ba mu dee, mbaa fiu jam ko. Su dee nit, su dee
mala, bumu dundati.” Bu liit gi jibee donn nag lafiuy doora mana dem ba ca
tund wa.»

14Ba loolu amee Musaa wacc tund wa, dellu ca mbooloo ma. Mu sell-luloo
leen, fiu féot seeni yére, >ba noppi, mu wax leen ne leen: «Waajal-leen
gannaaw-¢llég, te li feek booba, buleen fi and ak jigéen.»

16 Keroog ca gannaaw-€éllég sa, naka la njél jot, muy dénook a melax, and ak
aw niir wu fatt ca kaw tund wa, ak coowal liit gu xumb. Waa dal ba bépp a
nga tiit, bay lox. " Musaa daldi jiite mbooloo ma, fiu génn dal ba, ngir
dajejeek Yalla. Nu dem ba ca suufu tund wa, taxaw fa. '® Fekk na tundu Sinayi
wa wépp di sél-séleeku saxar, ndax Aji Sax ja fa wacc ci biir sawara. Saxar saa
ngay gilli ni saxaru puuru ban, tund wépp di yéngook doole, *°liit ga géna
jolli. Musaa ngay wax, Yalla di ko tontoo kaddug dénu. ?° Ba mu ko defee Aji
Sax ji wacc ca tundu Sinayi wa, ca njobbaxtalu tund wa. Aji Sax ji nag woo
Musaa foofa, ca njobbaxtal ga, Musaa dellu yéeg. *' Aji Sax ji ne ko: «Waccal,
artu mbooloo mi, ndax fu bana bétt, di ma defisi kumpa; lu ko moy fiu bare
ci fioom dinafiu dee. ?*Te it °sarxalkat, yi may jege, man Aji Sax ji, dafioo
wara sellal, bala may dal ci seen kaw.» *Musaa wax Aji Sax ji ne ko:

«Mbooloo mi kat manufioo yéeg tundu Sinayi, ndax yaw ci sa bopp artu nga

nu, ne nu, nu sakk ag kemu fi wér tund wi, te nu xam ne tund wu °sell la.»
24 Aji Sax ji ne ko: «Waccal te délsi, and ak Aar6ona. Waaye muy sarxalkat yi,
di mbooloo mi, bu kenn bétt, jém ci man Aji Sax ji, lu ko moy ma dal ci seen

kaw.» 2> Ba loolu amee Musaa wacc, fekki mbooloo ma, wax ak fioom.

Koéllére gi laaj na ay sart
!Yalla wax na °banni Israyil kaddu yii yépp, ne leen: % «Man Aji Sax ji,
2 maa di seen Yalla, ji leen génne réewum Misra, kérug njaam ga.
3 «Buleen am jeneen yalla ju dul man.

* «Buleen sakkal seen bopp jémmu tuur; du jenn jémm ju nekk asamaan ak
suuf, mbaa ju nekk ci biir ndox, yi suuf tiim. °Buleen ci sujjéotal lenn te
buleen ci jaamu lenn. Ndax man seen Yalla Aji Sax ji, Yalla ju fiir laa. Maay
topp doom toofiu waajuram, maay topp fii ma ban ba ca seeni sét ak seeni
sétaat. ® Waaye maay baaxe ni ma sopp, di samm samay ndigal, ba ci junniy
maas yu askanoo ci fnoom.

7 «Buleen tudd seen turu Yalla Aji Sax ji ciy caaxaan, ndax man Aji Sax ji
duma fiakka topp kuy tudd sama tur ciy caaxaan.

8 «Deeleen baaxantal bésub °Noflaay te sellal ko. ° Juréom benni fan ngeen
am yu ngeen mana liggéey, def ci seen soxla yépp. ' Waaye bésub juréom
flaareel ba, bésub Noflaay la, fieel seen Yalla Aji Sax ji. Buleen ci liggéey dara;
du yéen, du seen doom ju géor ak ju jigéen, du seen jaam bu gbéor ak bu
jigéen, du seen jur, te du doxandéem bu nekk ci seen biir. ' Ndax man Aji Sax
ji, juréom benni fan laa sakk asamaan ak suuf ak géej ak mboolem li ci biir,
bésub jur6om faareel ba, ma dal-lu. Moo tax man Aji Sax ji ma barkeel bésub
Noflaay, sellal ko.

12 (Teral-leen seen ndey ak seen baay, ndax ngeen gudd fan ca suuf sa leen
seen Yalla Aji Sax ji jox.

13 «Buleen béome.

14 «Buleen jaaloo.

15 «Buleen sacc.

16 «Buleen seedeel seen moroom lu dul dégg.
17 «Buleen xemmem seen lennu moroom: du kéram, du jabaram, du jaamam

bu gbor, du jaamam bu jigéen, du nagam, du mbaamam.»

Mbooloo ma dagaan na ab jottlikat

18 Mbooloo mépp a nga teew, ba muy dénook a melax, and ak coowal liit
gaak tund way saxar. Nu gis loolu, di kat-kati, dand fu sore. ° Ci kaw loolu
fiu ne Musaa: «Yaw, waxal ak nun, nu dégg, waaye bu Yalla ci boppam wax
ak nun, lu ko moy nu dee.»

20 Musaa ne mbooloo ma: «Buleen ragal, ndax nattu leen moo tax Yalla fiéw,
ngir ngeen ragal ko, ba dungeen moy.»

21 Noonu la mbooloo ma taxawe, dand tund wa. Mennam Musaa moo jegeji

niir wu fatt, wa Yalla nekkoon.

Téereb kollére gi

Ay dogal a ngi, yu jém ci ab sarxalukaay

22 Aji Sax ji waxati Musaa ne ko: «Li ngay wax °banni Israyil mooy lii:
“Yéena ko gisal seen bopp. Ca asamaan sax laa addoo, wax ak yéen. # Buleen
sakkal seen bopp ay tuuri xaalis, mbaa ay tuuri wurus, di ma bokkaale, bumu
am mukk. ?*Sarxalukaay bu fiu defare suuf ngeen may sakkal, di ci sarxal
seeni gatt ak seeni nag, muy seen °saraxu rendi-déomal, mbaa seen °saraxi
cant ci biir jamm. Sakkleen ab sarxalukaay ci mboolem bérab bu may fattlee
sama tur, ma dikk fi yéen, barkeel leen. *Su ngeen ma dee sakkal
sarxalukaayu xeer, buleen ko defare xeer yu fiu yett, ndaxte bu ngeen ko
laalalee ab jumtukaay, selladil ngeen ko. ?° Buleen yéeg ci ay déggastal, doora

mana agg ca sama sarxalukaay, ndax loolu day tax ngeen di fa sagganu.”»

1 Aji Sax ji teg ca ne: «Attey yoon yii, nanga leen ko jox:

21

Lu jém ci Ebré yiy ay jaam

2«Su ngeen jéndee jaam bu gdéor bu dib °Ebré, na liggéey juréom

benni at. Jur6om fiaareel ba lay moom boppam te du ameel kenn dara. 3Su
fekkee ne ba muy dugg njaam, moom dony la woon, moom dony ay moom
boppam; su ko fekkee mu am jabar, na jabaram and ak moom, fiu moom seen
bopp. *Su fekkee ne sangam a ko may jabar, ndaw si am ak moom ay doom,
jabar jeek doomam yu gbéor mbaa yu jigéen, sang bee leen di moom. Moom ci
boppam donn ay moom boppam. ®>Waaye su jaam bi biralee ne: “Maa bégg
sama sang, maak sama jabar ak samay doom, te buggumaa moom sama
bopp”, ®su boobaa na ci sang bi sakku seede attekat yi. Su ko defee mu sésal
waa ji ci lafu bunt bi mbaa jénu bunt bi. Foofa lay bénne noppu waa ji ab
puso, mu daldi doon ab jaamam giiru dundam.

7«Su fekkee ne géor dafa jaay doomam ju jigéen njaam, deesu ko mana
goreel ni bu doon géor. & Su ko sangam jéndee, def ko jabar, ba noppi béggatu
ko, na fexe fiu feyal ndaw si ag njotam, waaye amul saf-safiu jaay ko ay
doxandéem, ndax loolu wor la. ° Su fekkee ne da koo jéndal doomam ju géor,
na jéfeek moom, na mu déppook wareefu doom ju jigéen. '°Ki jénd as ndaw,
def ko jabar nag, su takkee keneen it, warula wanfi la mu warlook jaam ba
mu def jabar ci wallu dund ak koddaay ak dékkoo. ' Su ko sang ba matalul

fiett yooyii nag, day moom boppam, dem te du fey dara.

Lu jém ci lor sa moroom

12.Ku déor nit, rey ko, dee rekk mooy atteem. '*Su dul woon pexe mu mu
lal, xanaa mu fekk Yalla yemale nit ki ciy loxoom, dinaa leen won bérab bu
muy daw, laquji fa.

14 «Waaye nag, su nit fexeelee moroomam, nax ko, ba rey ko, su 1agoo woon
sama °sarxalukaay sax, jappleen ko, rey.

15 «Ku déor baayam mbaa ndeyam, dee rekk mooy atteem.

16 «Ku sacc nit, dee rekk mooy atteem, moo xam da koo jaay, mbaa fiu fekk
ko ci ay loxoom.

7 «Ku saaga baayam mbaa ndeyam, dee rekk mooy atteem.

18«Su ay nit jappantee, kenn ki déor moroom ma loxoom mbaa aw doj, su
ca deewul, te ab téraayam sababoo ca, '°su ci jogee mana génn ci biti, japp
ciw yet sax, di dox, deesul daan ki ko d6or, waaye dina damp ki mu déor ngir
li mu tédd liggéeyul, ak li pajam laaj.

20 «Ku ddor yet jaamam bu géor mbaa bu jigéen, ba mu dee ciy loxoom,
dees na ko feyul moos. ! Waaye su jaam ba dundee ba ca €llég sa, mbaa
gannaaw-€llég sa, deesu ko feyul ndaxte moomeelu sangam la.

2 «Su ay goor dee jappante, ba kenn ci fioom dal ci jigéenu wérul, ba liir bi
génn, bu ci genn loraange toppul, dees na feyloo moos ki dal ci kawam,
ndampaay li jékkeér ji laaj, te fia leen di atte juboo ca limu pey ga.

23 «Waaye su ci loraange sababoo nag, na bakkan fey bakkan, 2 bét fey bét,
béii fey bén, loxo fey loxo; tank fey tank, 2°lakk-lakk fey lakk-lakk,
téccu-téccu fey téccu-téccu, gbom fey géom.

26 «Ku déor ab jaamam bu géor mbaa bu jigéen, ba tuur bétam, na ko goreel
ndax bét ba. ¥ Su fogee béfiu jaamam bu géor mbaa bu jigéen, na ko goreel
ndax bén ba.

8 «Su aw nag dafiee géor mbaa jigéen, ba rey ko, déorleen nag wi ay xeer
ba mu dee, te buleen lekk yapp wi, waaye boroom nag wi, yoon toppu ko.
29 Su fekkee ne nag wi da daan dafie, fiu yégaloon ko boroom, wattuwu ko, ba
nag wi rey goéor mbaa jigéen, dborleen nag wi ay xeer, ba mu dee, te teg ci
rey boroom nag wi. * Su fekkee ne dees koo sas ndampaay, na fey lim bu fiu
ko mana sas, muy njot-gi-bakkanam. *' Ba tey itam, su nag wi dafiee xale, ba
mu dee, muy géor mbaa jigéen, na atte biy benn rekk ci boroom nag wi. *Su
nag wi dafee ab jaam ba mu dee, muy géor mbaa jigéen, na boroom nag wi
fey boroom jaam bi fanweeri dogi xaalis, te nafiu déor nag wi ay xeer, ba mu
dee.

33 «Su fekkee ne nit dafa ubbi kAmb gu ube woon, mbaa mu gas kamb, wacc
ko mu ne napp, ba nag mbaa mbaam daanu ci, **na boroom kamb gi fey; day

delloo boroom mala mi njégu mala mi, daldi féetewoo mala mi ci dee.

% «Su nagu nit jamee nagu moroomam, ba mu dee, nafiu bokk jaay nag wiy
dund, séddoo njég gi, te séddoo nag wi dee.

36 «Waaye su fekkee muy nag wu fiu xam ne da daan dafie, te boroomam
fakk koo wattu, boroomam day feye nag wi dee aw nag wuy dund, daldi
féetewoo wi dee.

37 «Ku sacc aw nag mbaa ab gatt, rey ko mbaa mu jaay ko, na feye wenn

nag, juréomi nag; benn gatt, mu feye ko fieenti gatt.

Yoonu Aji Sax ji fiopgal na alalu nit

! «Su fekkee dafioo japp ab sacc guddi, muy toj kér jaambur, bu fiu ko
22 déoree, ba mu dee, deesul topp ki déor, bakkanu sacc bi, >waaye su
jant xasee fenk, dees na ko topp bakkanam.

«Ab sacc nag, bu fiu ko jappee, na delloo li mu sacc rekk. Su fekkee amu ko,
dees koy jaay njaam, ndax cacc gi.

3«Su dee ku sacc mala, muy nag mbaa mbaam mbaa ab gatt, te fiu fekk ko
ciy loxoom, muy dund, na fey naaram.

*«Ku wacc sag jur, mu ruur toolub jaambur, ba lekk toolam mbaa téokéru
resefiam, na tann li gén ci menneefu toolu boppam mbaa téokéru resefiam,
dampe ko boroom tool bi mu lor.

> «Su fekkee ne dafioo taal sawara, mu japp cib fiag, lakkaale pepp mu j6ore,
mbaa pepp mu fior mu fiu géobagul, mbaa mu foragul, ka taal sawara wa
mooy xala fey li lakk.

¢ «Su nit dénkee moroomam xaalis, mbaa alal, fiu sacce ko ci kér ki denc, te
fiu japp sacc bi, na sacc bi fey flaari yoon la mu sacc. 7 Su fiu ko jappul nag,
na boroom kér gi sakku seede attekat yi, te waat ne, du moom ci boppam
moo aakimoo alalu moroomam. ®Saa yu ay nit jotee ci mbirum nag mbaa
mbaam mbaa gatt mbaa yére, mbaa lu réer lu mu doon, fiaar fii solowoo alal
ji, muy mala mbaa leneen, nafiu yobbu mbir mi fi kanam attekat yi. Ku ci

attekat yi teg toon, na fey moroom mi faari yoon.

? «Su nit dénkee moroomam mbaam mbaa nag mbaa gatt mbaa mala mu mu
mana doon, su jur gi deeyee mbaa mu damm mbaa fiu sacce ko all te amul
seede, °li leen di atte ngifi lay doon ci Aji Sax ji. Na ka dencoon mala ma gifi
ne jélu ko. Na boroom mala mi it nangu ngin li. Ki dencoon du ko fey dara.
'Waaye su fiu saccee mala mi ci kéram, moom mi dencoon mooy delloo
boroom. ?Su fekkee ne rabu all a fadd mala mi, na indi li ci des, muy firnde.
Su boobaa du fey dara. '*Su nit abbee juru moroomam, jur ga damm mbaa
mu dee fu boroom nekkul, na ki abboon fey. *Waaye su ko boroomam
fekkee, du laaj muy fey. Su fekkee ne dafa bindoon mala mi ci boroom, di ko

fey, na boroom féetewoo njég, ga fiu binde woon mala mi, muy peyam.

Yoonu Aji Sax ji rafetal na dundin

15«Su gbor naxee ab janq bu kenn joxagul warugar, ba tédde ko, na fey
warugaram, muy jabaram. '° Su fekkee ne baayam dafa lank, ne du ko ko may
it, du tere mu wara fey ci xaalis lu tollook warugaru jang.

7 «Ab xérémkat bu jigéen, buleen ko bayyi, mu dund’.

18 «Képp ku jaxasoo ak mala, dee rekk mooy atteem.

19«Kuy sarxeel jeneen yalla ju dul Aji Sax ji moom rekk, dees koy faagaagal.

20 «Ab doxandéem, buleen ko lor, buleen ko not, ndaxte yéen itam ay
doxandéem ngeen woon fa réewum Misra.

21 «Képp ku dib jétun ak ub jirim, buleen ko néewal. **Bu ngeen leen
néewalee déy, bu fiu yuuxoo, woo ma wall, dinaa dégg seen yuux moos. * Su
boobaa sama mer dina tang, ma reye leen saamar, seeni jabar diy jétun, seeni
doom diy jirim.

24 «Bu ngeen dee lebal ku bokk ci sama fion, di néew-ji-doole ju ngeen
dékkal, buleen def ni ab leblekat, di ko sas ab tegandaay.

5 «Su ngeen nangoo mbubbam tayle ci seen dékkandoo, dellooleen ko ko

bala jant a so. ** Moom donn la am ci yére, di ko sange yaramam; su ko

v 22.17 Seetal ci Sarxalkat yi 19.26 ak 31.

fiakkee, lu muy sangoo ba tédd? Te su ma wooyee wall kat, dinaa ci dégg,
ndax man Boroom Yérmande laa.

%7 «Man Yalla, buleen wax lu fiaaw ci man, te seen kilifag askan, buleen wax
lu bon ci moom.

8 «Li tuuroo ci seen saq yu fees, ak li wale ci seen nalukaay yu rembat, sama
cér la; buleen ko yeexe, te seen taaw yu goéor it, man ngeen leen di sédde.
29 Seen jur gu gudd ak gu gatt itam, naka noonu. Juréom faari fan lay nekk
ak ndeyam, bésub juréom fietteel ba, ngeen jox ma ko. ** Te itam nit fiu °sell
ngeen wara doon, neel ma, kon nag yappu mala mu fiu fadde ci all bi, buleen

ko lekk; sannileen ko xaj yi.

Atte laaj na njub ak yérmande

! «Buleen siiwal ay fen; buleen léngoo ak toofikat, ngir doon seedeb
2 naaféqam. ?Buleen seet fi mbooloo géna baree, ngeen topp leen ci jéf

ju bon; te it buleen jeng, di topp mbooloo mu géna bare ci ab layoo,
di leen seedeel lu toxal dégg. ® Néew doole bi it, buleen ko far cib layoo.

*«Su ngeen dajeek seen nagu noon mbaa mbaamam mu réer, fexeleen ba
delloosil ko ko. °>Su ngeen gisee seen mbaamu noon mu ab séf daaneel,
buleen ko romb; dimbalileen seen noon, yékkatil-leen ko ko.

®«Buleen jalgati aqu néew ji doole cib layoom. ”Kaddu gu dégguwul,
soreleen ko, te ku deful dara ak kuy def njekk, buleen ko reylu, ndax nit ku
bon, duma ko atte mukk atteb kuy def njekk. ® Alali ger nag buleen ko nangu,
ndax ger day gumbaal njaccaar, di safaan waxi ku nekk ci dégg.

«Ab doxandéem, buleen ko not; yéen ci seen bopp, jaar ngeen ci

ndoxandéem, ndax ay doxandéem ngeen woon ca réewum Misra.

Lu jém ci bési Noflaay
19«Diirub juréom benni at ngeen di ji seen tool, for li ci meififie; ' waaye

atum juréom fiaareel ma, noppal-leen tool bi, booyal ko; seen néew dooley

askan wi man cee lekk, li ci des, rabi all yi for ko. Seen toolub resefi ak seen
téokéru oliw itam, naka noonu.

12Diirub juréom benni fan ngeen di liggéey, waaye bésub juréom faareel
ba, nopplu leen, ndax seen nag ak seen mbaam mana nopplu, seen surga ak
ub doxandéem it mana astandiku.

13«Li ma leen wax lépp sammleen ko, te turi yeneen yalla, buleen ko tudd;

bumu jibe sax seen gémmifi.

Lu jém ci bési maggali Israyil

14 «Netti yoon cim at ngeen may jagleel maggal. > Maggalu "Mburu mu amul
lawiir, wormaal-leen ko. Diiru jur6om faari fan ngeen ciy lekk mburu mu
amul lawiir ni ma leen ko sante, saa yu jamonoom jotee ci weeru °Abiib,
ndaxte ci ngeen génn Misra. Te itam buleen taxawe loxoy neen ci sama
kanam. '® Wormaal-leen maggalu bésu °Ng6ob mi jékka fiore ci tool, yi ngeen
di bey, ak maggalu bésu “Farmangu mi ci ndeetel at mi, gannaaw bu ngeen
dajalee seen mefifieef ba noppi. '” Netti yoon cim at la seen géor fiépp di teew
fi kanam Boroom bi Aji Sax ji.

18«Buleen ma rendil benn °sarax, di boole deret jaak lu am lawiir, te
nebbonu jur gu ngeen ma sarxal ci sama maggal, bumu fanaan ba bét set.

19«Ngéneeli mefifieef ma jékka fiore ca seen suuf, moom ngeen di y6bbu
seen kér Yalla Aji Sax ji.

«Ab tef, buleen ko togge soowum yaayam.

Yalla yeb na banni Israyil

20 «Te nag man ci sama bopp, maay yebal malaaka, mu di leen samm ci
yoon wi, ba y6bbu leen bérab ba ma waajal. ?' Bayyileen ko xel bu baax,
déggal ko te ban koo merloo, ndax du leen baal seen moy, ngir sama tur la
taxawe. 2> Waaye su ngeen ko déggalee ba déggal ko, di jéfe li ma leen wax

1épp, su boobaa ma noonoo seeni noon, bafi seeni banaale.

23 «Bu leen sama malaaka jiitoo, ba yébbu leen ca réewum Amoreen fia ak
Etteen na ak Periseen na ak Kanaaneen na ak Eween fia ak Yebuseen na, ba
ma faagaagal leen filoom fiépp, ?* su boobaa buleen sujjéotal mukk seeni tuur,
di leen jaamu, mbaa ngeen di roy seeni aada, waaye yaqteleen seeni tuur te
toj tasar seen tuuri doj, ya fa sampe. * Jaamuleen ma, man seen Yalla Aji Sax
ji, ma barkeel seen dugub ak seen ndox, boole ci jéle wopp ci seen biir. % Su
ko defee du kenn ku émbam di yaqu, mbaa mu télee am doom ci seen um
réew, te maay matal sékk seen limu fan.

%7 (Tiitaange laay yebal, mu jiitu leen. Maay tiital mboolem xeet wu ngeen
fekki, te maay def seen noon yépp won leen gannaaw. *® Maay yebal njagare
lu leen jiitu, daqal leen Eween iii ak Kanaaneen fii ak Etteen fii. * Waaye
duma leen dagandoo ci menn at, lu ko moy réew mi gent, rabi all yi mujj
bare lool ci seen kaw. *° Ndank-ndank laa leen leen di daqal, ba kera ngeen di
yokku, ba nangu réew mi.

31 «Maa leen di dogal kemug suuf gu dale géeju Barax yi, ba géeju waa
Filisti, daleeti ca mandin ma, ba ca dexu Efraat, ndax maay teg waa réew mi
ci seeni loxo, ngeen daq leen. 3*?Buleen wolléranteek fioom, buleen
wolléranteek seeni tuur. **Bufiu dékke seen um réew, lu ko moy muy seen

ndégg-séréx; ndax danu leen di xiir ci moy ma, ba ngeen jaamu seeni tuur.»

Yalla fasoo na kéllére ak banni Israyil

! Mu neeti Musaa: «Yéegal fiéw fi Aji Sax ji, yaw ak Aaréona ak Nadab
24 ak Abiyu ak juréom naar fukki magi Israyil, te ngeen sujjéote nee,

dand ma. ?Su ko defee yaw rekk yaay dikk, ba jege ma, man Aji Sax
ji, waaye i ci des bufu jegesi, te it bu mbooloo mi yéegandoo ak yaw.»
3Musaa dem, yeggeji mbooloo ma kadduy Aji Sax ji yépp, ak attey yoonam
yépp. Mbooloo ma mépp bokk benn baat, ne ko: «Li Aji Sax ji wax lépp
dinanu ko def.» *Ba loolu weesoo Musaa bind na mboolem kadduy Aji Sax ji.
Mu xéy nag suba teel, daldi sakk ab sarxalukaay ca suufu tund wa, sampaale

fa fukki doj ak fiaar, fieel °fukki giiri Israyil yaak fiaar. > Ba mu ko defee mu

© MBS 2016



48 Mucc ga 24

yebal ay ndawi °banni Israyil, fioofia def ay °saraxi rendi-déomal, boole ci
rendi yékk yu ndaw yu nu def °saraxi cant ci biir jamm, neel Aji Sax ji.
® Musaa jél genn-wallu deret ja, sotti ci ay ndab, la des ca deret ja, mu xépp
ko ca sarxalukaay ba. ”Ba loolu amee mu jél téere ba fiu bind °kéllére ga,
jangal ko mbooloo ma, fiuy dégg. Mbooloo ma ne ko: «Li Aji Sax ji wax 1épp
dinanu ko def, ba mu mat sékk.» ®Musaa jél deret ja, wis-wisal ca kaw
mbooloo ma, ne leen: «Lii nag mooy deret ji Yalla fase kéllére gi mu séq ak
yéen te mu aju ci mboolem kaddoom yii.»

Ba loolu amee Musaa yéeg, and ak Aaréona ak Nadab ak Abiyu ak juréom
fiaar fukki magi Israyil. ' Nu daldi gis Yallay banni Israyil. Lu mel ni déru per
bu safiir a nga lal tankam ya, mel ni asamaan, ndax na mu sete wecc.
""Waaye njiiti banni Israyil fia, loxol Yalla dalu leen. Noo gis Yalla, te

gannaaw loolu lekk nafiu, naan nafu.

Musaa yéeg na ca tund wa

12Aji Sax ji waxati Musaa ne ko: «Yéegal ba ci man ci kaw tund wi te
négandiku fa, ma jox la alluway xeer yi ak yoon wi, ak santaane yi ma ci bind
ngir jangle ko.» '*Musaa daldi jég, mook Yosuwe, békk-néegam. Musaa nag
yéeg ca tundu Yalla wa. '*Fekk na mu wax mag fia ne leen: «Xaarleen nu fii,
ba nu délsi. Aar6ona ak Ur a ngi nii ak yéen; ku ci am mbir mooy attelu,
demal ci fioom.»

15Ba Musaa yéegee ca kaw tund wa, niir wa daa yiir tund wa, '®leeru Aji
Sax ja dal ca kaw tundu Sinayi, niir wa yiir tund wa diiru jur6om benni fan.
Bésub jur6om fiaareel ba Aji Sax ji addoo ca digg niir wa, woo Musaa.
17 Melow leeru Aji Sax jaa ngay nirook sawara wuy takk ca njobbaxtalu tund
wa, °‘banni Israyil di gis. '®* Musaa yéeg ca kaw tund wa ba tabbi ca biir niir
wa, di wéy. Musaa nekk na ca kaw tund wa fieent fukki guddi ak neent fukki

béccég.

Lu jém ci jaamookaay bi

1 Aji Sax ji waxati Musaa ne ko: ?«Waxal °banni Israyil ne leen, fiu
25 indil ma ab jooxe. Ci képp ku am yéeneem ngeen di nangoo sama

jooxe, indil ma ko. 3 Jooxe bi ngeen di nangoo ci fioom di wurus ak
xaalis ak xanjar, *ak wéf gu baxa te laal yolet ak wéf gu xewar ak gu xong
curr ak wénu lée, ak kawari béy °ak deri kuuyu xar yu fiu wulli, séob ko
xonqal, ak deri piipi*” ak banti séng*, ®ak diwu oliw gu fiuy taaloo, ak ndabb
luy xeefial diwu pal, di xeefial cuuraay, 7 ak peri onigsé, ak yeneen per yu fiuy
tapp ci °xar-sannim sarxalkat bu mag ba ak kiiraayal dénnam. ®Na ma banni
Israyil defaral kér gu °sell, ndax ma dékk ci seen biir. °Na 1épp déppoo ak li
ma lay won. Muy misaalu xaymab °jaamookaay bi, di misaalu mboolem ay

jumtukaayam, 1épp defe leen ko noonu.

Lu jém ci gaal giy def alluway seede si

19«Defarleen gaalu dénku séng, guddaayam di fiaari xasab” ak genn-wall,
yaatuwaayam di xasab ak genn-wall; taxawaayam di xasab ak genn-wall.
' Nafiu ko xoob wurusu ngalam. Biir ak biti lafiu koy xoob, sakkal ko kéméju
wurus, gu ko wér. '?Mdolalal gaal gi fieenti lami wurus yu fiuy takk ci fieenti
tank yi; faari lam, wet gii; fiaar wet gee. *Yettlul ay banti njappuy séng te
nga xoob bu ci nekk wurus. ' Su ko defee nga roof njappu yi ci lam, yi ci weti
gaal gi, ngir fiu di ko y6bboo gaal gi. '*Ci lami gaal gi la njappu yiy des te
baii cee j6geeti. '® Yebal ci gaal gi alluway seede si ma lay jox.

17 «Defarlul kubeeru njotlaayu wurusu ngalam ngir gaal gi. Na guddaayam
di fiaari xasab ak genn-wall, yaatuwaayam di xasab ak genn-wall. '® Tégglul
flaari malaakay °serub yu wurus te nga féetale leen ak faari cati kubeeru
njotlaay ga. '°Defal cat lii ab serub, cat lee ab serub te nanga mdolaale

kubeer gi ak serub yi ci fiaari cat yi, iu and di benn. ?° Na serub yi tallal seeni

v 25.5 piipi rabu géej la, bu der ba nooy te ndox du ko dugg.
* 25.5 séng: am na fiu koy wooye kasiya.
Y 25.10 xasab mooy guddaayu loxo, diggante catu baaraamu digg ak conc.

laaf, jéme kaw te nanu yiire kubeeru njotlaay gi seeni laaf. Nafiu janoo, te na
seeni kanam jublook kubeeru njotlaay gi. ?! Tegal kubeeru njotlaay gi ci kaw
gaal gi, gannaaw boo ci yebee alluway seede si ma lay jox. ?*Foofa laay
dajeek yaw; fa tiim kubeeru njotlaay ga, ca diggante fiaari serub ya ca kaw

gaalu seede sa, fa laa lay waxe mboolem lu ma lay sant, fieel *banni Israyil.

Lu jém ci taabalu mburum sarax mi

23 «Defarlul taabalu bantu séng, guddaayam di fiaari xasab, yaatuwaayam di
xasab, taxawaayam di xasab ak genn-wall. * Xoob ko wurusu ngalam te defal
ko kéméju wurus gu ko wér. ® Defal ko pegg bu ko wér bu tollu ci fieenti
baaraam, te sakkal pegg ba wombu wurus, wérale ko. 2 Defarlul ko fieenti
lami wurus te takk lam ya ca fieenti wet ya, fa fareek fieenti tank ya. *’ Na
lam yi dendeek pegg bi, ngir mana téye njappu, yi nuy yébboo taabal ji.
28 Yettlul ay njappu yu bantu séng, nga xoob njappu yi wurus, fiu di ko
y6bboo taabal ji. ** Sakkal ko ay ndabam yu tell ak i mbattoom ak i njagam,
ak kéllam yi fiuy tuuroo. Te wurusu ngalam ngay def lu ci nekk. *° Tegal

‘mburum teewal mi ci kaw taabal ji, mu nekk ci sama kanam ba faww.

Lu jém ci tegukaayu lamp bi

31 «Defarlul tegukaayu lamp bu wurusu ngalam. Tegukaay ba, dees koy tégg.
Na taatu tegukaay ba ak per ba and ak i kaasam ak i kambéotam ak i
mbaram, 1épp di benn. ** Juréom benni car fiooy sogikoo ca wet ya, fietti car
ci gii wet, fiett ca ga ca des. **Benn car day am fetti kaas yu bindoo ni
téor-tboru garabu amand?, kaas bu ci nekk and ak ay kambdotam ak i
mbaram, car ba ca topp am fietti kaas yu bindoo ni téor-téoru garabu amand,
kaas bu ci nekk and ak i kamb6otam ak i mbaram, jur6om benni car, ya
soqikoo ca per ba, daj. ** Gannaaw loolu peru tegukaayu lamp ba itam day am
fieenti kaas yu bindoo ni téor-téoru garabu amand, and ak ay kambd6otam ak i

mbaram. 3 Ab kambdot ay ronu yii fiaari car, japp ca; beneen kambdot ronu

* 25.33 garabu amand xeetoo naak gerte-tubaab.

flaari car ya ca topp, japp ca, ab kambodot ronu fiaari car ya mujj, japp ca,
jur6om benni car, ya sogikoo ca peru lamp ba, daj. ** KAmbéot ya ak car ya
danuy and ak tegukaay ba, di benn, 1épp doon lu fiu tégge wenn dogu wurusu
ngalam. ¥ Defarlul juréom fiaari lampam. Te na lamp ya tege tegin wuy leeral
ca kanam tegukaay ba. *Niimi feyukaayu lamp yi ak gaali tonnikaayi
banganoosu lamp yi na doon wurusu ngalam. * Fanweeri kiloy wurusu
ngalam ak juréom?, ci lees di sakk tegukaayu lamp bi, ak mboolem li mu

andal. *° Xoolal bu baax te topp misaal, yi fiu la ciy won ci kaw tund wi.

Lu jém ci sori xaymab jaamookaay bi

! «Xaymab °jaamookaay bi nag, defare ko fukki sori rabali 1ée, mu and
2 ak wén gu baxa te laal yolet ak wéfi gu xewar ak gu xonq curr, te nga

fawaale ca nataali “serub. 2 Guddaayu sor bu nekk na doon faar fukki
xasab ak jur6éom fett, yaatuwaay ba di fieenti xasab, te sor yépp ay tolloo.
3Yii juréomi sor day taqloo ca guddaay ba, juréomi sor ya ca des tagloo
noonu. *Nawlul ay takku yu baxa te laal yolet ca catal sor, ba mujj ca benn
tagalante ba, te niawe ko noonu itam ca catal sor, ba jeexal taqalante ba ca
des. > Juréom fukki takku ngay def ci catal benn sor bi, ak juréom fukki takku
ci catal sor, bi jeexal tagalante bi ci des, te na takku yi yemoo. °Su ko defee
nga defarlu juréom fukki lonku yu wurus yu fiuy jokklee sor yi, ba
jaamookaay bi doon benn.

’«Te itam rabblul ay sori kawari béy, ngir def ko fiaareelu xayma, muy
kiiraay ci kaw jaamookaay bi. Fukk ak benn la sor yiy doon. ® Guddaayu sor
bu nekk di fanweeri xasab, yaatuwaay bi di fieenti xasab, te fukki sor yeek
benn yépp ay tolloo dayo. ° Taqgleel yii juréomi sor, juréom benni sor yi ci des
it noonu, te juréom benneelu sor bi, nanga ko lem, fi féeteek kanam xayma
bi. '®Sakkal jur6om fukki takku ci catal sor, bi mujj ci benn taqalante bi, ak
juréom fukki takku ci catal sor, bi jeexal taqalante bi ci des. ' Sakkal juréom

fukki lonku yu xanjar te nga we lonku yi ci takku yi, daldi jokkle faari

¢ 25.39 Mu yemook benn nattu diisaay bu fiu daan jéfandikoo, fiu di ko wax talan.

tagalante yi, muy benn xayma. '?Liy lang te éppe ci sori xayma bi nag, di
beneen genn-wallu sor bi, na lange ci gannaaw jaamookaay bi. !* Waaye benn
xasab bi éppe wet gu nekk ci guddaayu sori xayma bi, na lange ci fiaari weti
jaamookaay bi, ngir yiire ko ko. *Nanga defarlul xayma bi malaanu deri

kuuy yu fiu s6ob xonq, ak meneen malaanu deri piipi muy tege ca kawam.

Lu jém ci kenuy jaamookaay bi

1517 «Sakkalal °jaamookaay bi ay lacci bantu séng yuy sampe. Na lacc wu

nekk am faari kenu yu fiu lékklee galan yu ndaw, te nga def lacci
jaamookaay bi yépp noonu. Na taxawaayu lacc wu nekk di fukki xasab,
yaatuwaay bi di xasab ak genn-wall. '® Ci wallu lacci jaamookaay bi, sésaleel
fiaar fukki lacc fi féete béj-saalum, '° boole kook fieent fukki tegukaayi xaalis
yuy ronu kenuy faar fukki lacc yi, naari tegukaay ay ronu lacc wi jiitu ngir
flaari kenoom yi muy andal, fiaari tegu topp ci, ronu wépp lacc wu ci topp,
ngir fiaari kenoom yi muy andal. * Geneen wetu jaamookaay gi féete
béj-gannaar itam, na doon fiaar fukki lacc *' ak seeni fieent fukki teguy xaalis,
flaari tegu ronu lacc wi jiitu, haari tegu topp ci, ronu wépp lacc wu ci topp.

2 Gannaawu jaamookaay gi féete sowu, sakkal ko jur6om benni lacc; %

nga
teg ci faari lacc ngir colli jaamookaay bi ci gannaaw. 2*Nafiu andandoo ci
suuf te lékkoo ca kaw ci benn lam kepp. Noonu lafiuy bindoo fioom naar;
filooy doon fiaari coll yi. %> Muy juréom fetti lacc ak seen teguy xaalis, di fukki
tegu ak juréom benn, fnaari tegu ronu lacc wi jiitu, fiaari tegu topp ci, ronu
wépp lacc wu ci topp.

%6 «Nanga sakk itam ay galani bantu séng: juréomi galan yuy and ak lacc yi
ci genn wetu jaamookaay bi, ?” ak juréomi galan ngir lacci wet gi ci des, ak
juréomi galan ngir lacc, yi ci gannaaw jaamookaay bi, fi féete sowu. *® Galanu
digg bi, ci digg lacc yi lay nekk, dale ko cat ba cat. * Xoobal lacc yi wurus te
nga sakkal lacc wu ci nekk ay lami wurus yuy téye galan yi, te nga xoob

galan yi it wurus. * Su ko defee nga taxawal jaamookaay bi, ni fiu la ko wone

ci kaw tund wi.

© MBS 2016



Mucc ga 26, 27 53
Lu jém ci rido bi

31 «Sakkal rido bu fiu rabbe wén gu baxa te laal yolet, ak wén gu xewar ak
gu xonq curr, ak wéiiu lée, fiu iawaale ca nataali °serub, ** te nga wékk ko ci
fieenti jéni séng yu fiu xoob wurus, jén yi and ak seen wékkukaayi wurus, te
nga moolal jén yi fieenti teguy xaalis. ** Wewal rido bi ci ron lonku yi, su ko
defee nga yébbu °gaalu alluway seede si foofu ci gannaaw rido bi, rido bi
xajjaleel leen °bérab bu sell bi, ak bérab bu sell bee sell. **Tegal kubeeru
°saraxu njotlaay ga ca kaw gaal ga alluway seede sa dence, ca biir bérab bu
sell baa sell. * Tegal taabal ja ca biti, ca kanam rido ba, te nga teg tegukaayu
lamp ba ca wetu béj-saalumu °jaamookaay ba, mu jakkaarlook taabal ja,

taabal ja nag, nga tege ko wetu béj-gannaar.

Lu jém ci kiiraayal buntu xayma bi

% «Sakkalal buntu xayma bi kiiraay lu fiu rabbe wéii gu baxa te laal yolet,
ak wéfi gu xewar ak gu xonq curr ak wéfiu 1€e, muy liggéeyu rabb bu rafet.
%7 Nga sakkal nag kiiraay li jur6omi jéni séng, xoob wu ci nekk wurus, seeni

wékkukaay di wurus, te nga méolal jén yi juréomi teguy xanjar.

Lu jém ci sarxalukaay bi

! «Nanga defare °sarxalukaay bi bantu séng, guddaay bi di juréomi
2 xasab, yaatuwaay bi di jur6omi xasab; ab kaare la sarxalukaay biy

doon, taxawaayam di fietti xasab. ?Defaral ko ay béjjénam ci fieenti
kon yi ci kaw. Béjjén yi, dees koy liggéeyaaleek sarxalukaay ba, fiu and di
benn, te nanga xoob sarxalukaay bi xanjar. *Sakkal ay ndabi tibbukaayu
déomam, ak ay tonnikaayam ak ay kéllam ak ay cappukaayam ak ay
tibbukaayi xal. Defal jumtukaayam yépp xanjar. * Sakkal ko caax bu fiu tégge
xanjar te nga sakkal caaxu xanjar bi fieenti nopp ci fieenti collam. > Tegal caax
bi, mu ronu peggu sarxalukaay bi, te dale ci suuf ba ci digg sarxalukaay bi.
®Sakkalal sarxalukaay bi ay njappuy bantu séng, te nga xoob lu ci nekk

xanjar, 7 te nga roof njappu yi ci nopp yi, su ko defee njappu yi des ci faari

weti sarxalukaay bi, ngir bu fiu koy y6bbu. 8 Pax ngay def sarxalukaay bi ci
biir; nga defare ko ay xanq yu tappandaar. Na fiu la ko wone ca kaw tund wa

rekk lafiu koy defe.

Lu jém ci éttu jaamookaay bi

«Nanga sakkalal °jaamookaay bi ab étt: guddaayu étt bi ci wetu
béj-saalum, téeméeri xasabi sori rabal yu fiu rabbe wéfiu lée moo koy ub, ci
genn wet googu. '°Jéni jaamookaay bi fiaar fukk lay doon, seen fiaar fukki
tegu di xanjar, wékkukaay yeek galani jén yi di xaalis.

1 «Naka noonu it ci wetu béj-gannaar, guddaay bi di téeméeri xasabi sori
rabal, ak seen fnaar fukki jén yu seen fnaar fukki teguy xanjar ronu,
wékkukaay yeek galani jén yi di xaalis.

12 <Yaatuwaayu étt bi, fi féete sowu, jur6om fukki xasabi sori rabal a koy ub,
seeni jén di fukk, seeni tegu di fukk.

13 «Yaatuwaayu étt bi, fi féete penku ci kanam, jur6om fukki xasab la:
14 fukki xasabi sori rabal ak jur6om moo ub étt bi ci googu wet, seeni jén di
fiett, seeni tegu di fiett. '>Wet gi ci des it, fukki xasabi sori rabal ak juréom,
seeni jén di fiett, seeni tegu di fiett. '® Buntu étt bi nag, na doon lafu fiaar
fukki xasab, wu fiu defare wén gu baxa te laal yolet, ak wén gu xewar ak gu
xonq curr ak wéfiu l€e, muy liggéeyu rabb bu rafet, ay jénam di fieent, seeni
tegu di neent.

17 Jén ya weér étt ba yépp, dees koy 1ékklee galan yu xaalis, wékkukaayi jén
yi di xaalis, seeni tegu di xanjar.

18 «Guddaayu étt bi téeméeri xasab lay doon, yaatuwaay bi di juréom fukk,
taxawaayu wet yi di jur6omi xasab, sor yi fiu rabbe 1épp di wéfiu lée, tegu yi
di xanjar.  Mboolem jumtukaayi yi fiuy liggéeye ci jaamookaay bi, ba ci

mboolem xeri xaymaam, ak mboolem xeri étt bi, 1épp xanjar lay doon.

Lu jém ci santaane, yi sarxalkat yi sasoo

Lu jém ci diwu lamp bi
20 «Yaw nag, santal °banni Israyil, fiu indil la diwu oliw gu set wecc gu fiuy
taaloo, ngir lamp yi dékke takk. 2! Ci biir °xaymab ndaje mi® la Aaréona ak
doomam yu géor di teg lamp yi, ci kanam rido bi laq °gaalu alluway seede si,
fiuy fanaanee takk ngoon ba bét set, fi kanam Aji Sax ji. Dogal a ngoogu, war

banni Israyil faww, fioom ak seen askan.

Lu jém ci yérey sarxalkat yi

! «Léegi nag yaw, nanga seppee ci °banni Israyil sa mag Aar6ona, ak
2 doomam yu goéor, nga woo leen fi yaw, fiu di ma sarxalal: Aar6ona ak

doomam yu géor, Nadab ak Abiyu ak Elasar ak Itamar. % Sakkalal sa
mag Aardona yérey sellnga ngir daraja, ak teraanga bu °sarxalkat wara yelloo.
®Dangay sant mboolem liggéeykat yu xarefi, yi ma feesal xelum xarefite, fiu
defar yérey Aaréona, ngir fal ko, mu di ma sarxalal. *Yii yére nag lafiu koy
defaral: kiiraayal dénn ak ab °xar-sanni ak ab féxya, ak mbubb mu gudd mu
fiu rabb, ak kaala ak laxasaay. Yérey sellnga lanuy defal sa mag Aaréona ak
doomam yu géor, ngir fiu di ma sarxalal. °>Liggéeykat yooyu fiooy jél wéiii
wurus, ak wéin gu baxa te laal yolet, ak wén gu xewar, ak gu xonq curr, ak

wéfiu l€e ngir liggéeye ko.

Lu jém ci xar-sanni mi
® «Nafiu rabbe °xar-sanni mi wéfiu wurus, ak wéii gu baxa te laal yolet, ak
wéfl gu xewar ak gu xonq curr ak wéfiu 1&e, fiu fiawaale ci ay nataal. 7 Naari
ngalli mbagg yu fiuy faste la xar-sanni miy am, fiu di leen fastee ci faari cat
yi. ® Ngafiaay liy tege ci kaw xar-sanni mi, ni xar-sanni mi lafiu koy liggéeye,
mu and ak moom, di benn, di wéfu wurus, ak wén gu baxa te laal yolet, ak

wéfi gu xewar, ak gu xonq curr, ak wéfiu l1ée. °Nanga jél fiaari peri onigsé,

b 27.21 xaymab ndaje ma: dees na ko wooye jaamookaay ba, ba tey.

nga fiaas ci turi doomi Israyil yu géor: °yii juréom benni tur ci benn per,
juréom benni tur yi ci des ci beneen per bi, tur yi toppante, ni boroom tur yi
toppantee ci juddu. ' Ni ko ab liggéeykat bu farewoo mbindum doj di defe, ni
lafiuy fiaase turi doomi Israyil yu géor ci kaw faari per yi, mu mel ni ni fiuy
flaase xammikaay yi fiuy torloo, te nafiu we per yi ci ay pankukaayi wurus.
12Tappal fiaari per yi ci kaw ngalli waggi xar-sanni mi, per yi wuutu “banni
Israyil, Aar6ona gaddu seeni tur ci kaw fiaari ngalli waggam, fi kanam Aji Sax
ji, ngir saxal ag pattliku.

13 «Sakkal ay nankukaayi wurus, '* ak fiaari cagi wurusu ngalam, bu ci nekk
nga rawaase ko nig buum, ba noppi nga we caq yu rawaasoo yooyu ci

pankukaay yi.

Lu jém ci kiiraayal dénn bi

15«Nanga sakk kiiraayal dénn bi fiuy jéfoo cib atte, fiu liggéeyaale ko ay
nataal ni °xar-sanni mi, te nafiu ko rabbe wénu wurus, ak wén gu baxa te laal
yolet, ak wéii gu xewar, ak gu xonq curr, ak wéfu 1ée. '° Ab kaare bu fiu lem
lay doon, guddaay bi di paraleb baaraamu déy ak digg, yaatuwaay bi di
naraleb baaraamu déy ak digg. '” Nanga we ay per ci kaw kiiraayal dénn bi,
nga def ko fieenti langi per. Lang gi jiitu, peru sarduwan ak peru topaas ak
peru eskarbukal moo cay nekk; '®fiaareelu lang gi di peru emrodd ak peru
safiir ak peru jamaa; '° fietteelu lang gi di peru yasent ak peru agaat ak peru
ametisté; ** feenteelu lang gi di peru kirsolit ak peru onigsé ak peru jaspé, te
per bu ci nekk, pankukaayu wurus lees koy wewe. ' Per yeek turi doomi
Israyil ooy tolloo ab lim: muy fukk ak fiaar, ni tur yi tollu. Dees ciy faas tur
yi ni xammikaayi torlu, ku nekk ak turam, ba °fukki giir yeek fiaar daj.

2 «Nanga sakkal kiiraayal dénn bi faari caqi wurusu ngalam yu ciy tege, te
rawaasoo ni ay buum, *ak fiaari jaaroy wurus yu fiuy takk ci fiaari cati
kiiraayal dénn bi ci kaw, ** te nga nas faari buumi wurus yi ci fiaari jaaro, yi
ci cati kiiraay li. ?® Yeneen fiaari cati buumi wurus yi, nga we leen ci fiaari

nankukaay, yi ci kaw ngalli waggi xar-sanni mi, ci kanam. 2°Sakkal ko it

© MBS 2016



Mucc ga 28 57
flaari jaaroy wurus yu fiuy we ci naari cati suufi kiiraay li, fi féete biir, wet gi
tafu ci xar-sanni mi. ?” Nga sakkalaat ko yeneen fiaari jaaroy wurus yooy we
ci suufu ngalli xar-sanni mi, fi féete kanam, dendeek sofu ngall yi, te tiim
ngaflaayu xar-sanni mi. ?®Kiiraayal dénn bi, buum gu sew gu baxa te laal
yolet, moom lees koy téyee, 1ékklee ko jaaroy kiiraay leek jaaroy xar-sanni
mi, su ko defee kiiraay li dékke tiim ngafiaay li, ba du teqlikook xar-sanni mi.
29 Aar6ona nag nay tegoo turi °banni Israyil ci kaw kiiraayal dénn bi fiuy
attee, tur yi tafu ci xolam, saa yuy dugg ci °bérab bu sell bi, ngir saxal
pattliku ba faww fi kanam Aji Sax ji. **Na nga yeb ci biir kiiraayal dénn bi
fiuy attee, jumtukaayi atte yooyu di Urim ak Tumim¢ ngir fiu tafu ci xolu
Aarbona, saa yuy taxawi fi kanam Aji Sax ji. Noonu la Aar6éona di dékke
yObbaale ci kaw xolam jumtukaayi atteb banni Israyil, saa suy taxawi fi

kanam Aji Sax ji, ba faww.

Lu jém ci yére yu sell, yi ci des
31 «Féxya bi °xar-sanni miy tege, 1épp, wéni gu baxa te laal yolet nga koy
liggéeye ba mu daj. **Na baatu féxya bi nekk ci digg bi, mel ni baatu
mbubbam xare, te nafiu ko ombe omb bu dégér ba mu daj, ngir du xottiku.
%3 Nanga takk ci ombu féxya bi ba mu daj, ay doomi gérénaat yu fiu defare
weéfl gu baxa te laal yolet, ak wén gu xewar ak gu xonq curr, te diggante
gérénaat yi, nga doxale ci ay jéoléoli yu wurus ba omb bi daj. ** Ab jéoléolib
wurus, ab doomu gérénaat, ab jéol6olib wurus, ab doomu gérénaat, ba ombu
féxya bi daj. >*Na ko Aardona sol bu nekkee ci liggéeyu sarxaleem. Su ko
defee coowal jéoléoli yi di jib, ba buy jall ci biir bérab bu sell bi, jém fi

kanam Aji Sax ji, mbaa mu di ci génne, du tax mu dee.
% «Sakkal dogu wurusu ngalam wu tell, nga fiaas ci mbind mii ni fiuy naase
mbindum torlu: “Lu °sell a ngii, fieel Aji Sax ji,”. 3 Takke ko buum gu baxa te

laal yolet ci kaw kaala gi, mu féete kanam. *®* Na tafu ci jéwu Aaréona, mu

¢ 28.30 Urim boobu ak Tumim ba, sarxalkat baa ko daan jéfandikoo, ngir xam lu Yalla namm.
Xameesul nag nan lanu ko daa jéfandikoo, waaye jombul mu nirook ab tegoo bant.

gaddoo ko ay wu tukkee ci lu *banni Israyil moy ci wallu yéf yu sell yi fiu
wara sellal ci seen mboolem °sarax yu sell. Na nekk faww ci jéém, ndax Aji
Sax ji nangul leen.

39 «Mbubb mu gudd mi nag, nanga ko rabbe wéfiu lée, kaala gi itam di wéfiu
lée. Te laxasaay gi, liggéeyu rabb bu rafet lay doon. *°Doomi Aaréona yu
gbor yi itam, sakkal leen ay mbubb. Sakkal leen ay laxasaay, te ay kaala it,
sakkal leen ko ngir daraja ak teraanga bu °sarxalkat wara yelloo. *' Nanga
solal yooyii sa mag Aar6éona, mook ay doomam yu géor, te nga sotti leen
diwu pal? gi, dénk leen seen sas. Noonu nga leen di sédde céru sellnga, fiu di
ma sarxalal. **Sakkal leen ay tubéyi njiitlaayi 1€e, fiu sange ko seeni cér, dale
ko ci ndigg li ba ci lupp yi. ** Na Aaréona ak i doomam jiitloo loolu, bu fiuy
dugg ci “xaymab ndaje mi, mbaa fiuy jegeji °sarxalukaay bi, ngir liggéey ci
bérab bu sell bi, ndax fiu bafia yé6bbe seen bopp mbugal, muy seen dee. Na

Aardona ak askanam sartoo loolu faww.

Lu jém ci sarxalkat yeek seen xewu colu

! «Lii nag mooy li nga leen di defal, ngir sédd leen céru sellnga, ngir
2 fiu di ma sarxalal: Dangay jél yékk wu ndaw ak naari kuuy yu amul

sikk, 2ak mburu yu mag yu amul lawiir, ak kamp yu sew yu amul
lawiir yu fiu xiiwaale diw, ak mburu yu tappandaar yu amul lawiir, fiu wis
diw ca kaw, te °sungufu bele su mucc ayib ngay defare yooyu. ®Yebal 1épp ci
benn paiie te jébbale ko, mook yékk wu ndaw wi ak fiaari kuuy yi. *Y6bbul
Aaréona ak doomam yu géor, ba ca bunt “xaymab ndaje ma, nga sang leen.
>Nga jél yére yi nag, solal Aar6ona mbubb mu gudd mi, ak féxyab °xar-sanni
mi, teg ci xar-sanni mi, tegaat ci kiiraayal dénn bi, daldi koy takkal nganaay
liy tege ci xar-sanni mi. ® Su ko defee nga kaala ko, takkal ko meeteel gu °sell
gi, fi kanam kaala gi. ” Te nga jél diwu pal gi, sotti ko ci kaw boppam, diw ko.

8Bu loolu weesoo, nga ne doomi Aardona fiu jegesi, nga solal leen seeni

¢ 28.41 diwu pal: seetal ci 30.22-33.

mbubb, °kaala leen, te takkal Aar6ona ak doomam yu géor ay laxasaay. Su
ko defee nu féetewoo céru °sarxalkat, muy dogal bu sax dakk.

«Noonu ngay sase Aaréona ak doomam yu géor. °Nanga yébbu yékk wu
ndaw wi ba ci bunt xaymab ndaje mi, Aar6ona ak i doomam teg seeni loxo ci
kaw boppu yékk wi, 'nga daldi rendi yékk wi fi kanam Aji Sax ji, fi bunt
xaymab ndaje mi. '?>Sakkal ci deretu yékk wu ndaw wi, nga capp ci sa
baaraam, diw ci béjjéni °sarxalukaay bi, te nga tuur li des ci deret ji ci suufu
sarxalukaay bi. ' Jélal mboolem nebbon bi sang yérey biir yi, ak bajjo bi ci
res wi, ak naari démbéen yi and ak nebbon bi ci kaw démbéen yi, nga boole
1épp lakk ci kaw sarxalukaay bi. * Seen °saraxu péotum bakkaar a ngoogu. Li
des ci yappu yékk wi, boole kook der bi, ak sébbriit mi, nga génne ko dal bi,
lakk ko.

15«Menn kuuy mi, jél ko, Aardéona ak i doomam teg seeni loxo ci boppu
kuuy mi, ®ba noppi, nga rendi kuuy mi, jél deret ji, xépp ko ci peggi
sarxalukaay bi yépp ba mu daj. " Kuuy mi, ay dog nga koy dogat, daldi raxas
yérey biir yi ak yeel yi, teg ci kaw dog yi ak bopp bi. '® Lakkal kuuy mépp ci
kaw sarxalukaay bi. °Saraxu rendi-déomal la, fieel Aji Sax ji, di xeen xetug
jamm; saraxu sawara la, fieel Aji Sax ji.

19«Jélal kuuy mi ci des, Aaréona ak doomam yu gbor teg seeni loxo ci
boppu kuuy mi. ?°Su ko defee nga rendi kuuy mi, sakk ci deret ji, taqal ci
tabanum noppu ndijooru Aaréona ak tabanum noppu ndijooru doomam yi, te
nga taqal ci seen baaraamu déyu ndijoor, ak seen baaraamu tanku ndijoor bu
mag. Boo noppee, nga xépp li des ci deret ji ci peggi sarxalukaay bi yépp ba
mu daj. *! Sakkal ci deret ji ci sarxalukaay bi, ak ci diwu pal gi, nga wis-wisal
ko ci kaw yaramu Aar6ona ak ci kaw i yéreem, wis-wisal ko ci kaw yarami
doomam ak ci seen kaw i yére. Su ko defee Aaréona sell, mook i yéreem, ay
doomam it sell, fiook seeni yére.

2 (Kuuy mi, nanga ci génne li ci duuf: calgeen bi, ak nebbon bi sang yérey

biir yi, ak bajjo bi ci res wi, ak fiaari démbéen yeek nebbon bi ci seen kaw, ak

tanku ndijoor bu kanam bi, ndax kuuyum colug sarxalkat yi la. ** Pafie biy
taaje fi kanam Aji Sax ji te def mburu yu amul lawiir nag, nanga ci sakke
menn mburu mu tappandaar, ak menn mburu mu fu xiiwe diwu oliw, ak
menn mburu mu géna sew. **Nga boole 1épp, teg ko ci loxoy Aaréona ak i
doomam, fiu def ko °saraxu yékkati-jébbale, fieel Aji Sax ji. > Nga daldi koy
nangoo ci seeni loxo, lakk ko ci kaw sarxalukaay bi, boole kook saraxu
rendi-déomal bi, muy xeefi xetug jamm fi kanam Aji Sax ji. Saraxu sawaraa
ngoogu, fieel Aji Sax ji.

%6 «Nanga jél dénn bi bokk ci kuuyum xewu colug Aardona, nga def ko
saraxu yékkati-jébbale, fieel Aji Sax ji. Loolu moo cay sa wall. ? Nanga ber
dénn bi fiu def saraxu yékkati-jébbale, mook tankub jooxe bi fiu def saraxu
yékkati-jébbale, te fiu jooxee ko ci kuuyu colu gi, neel Aar6ona ak i doomam.
8 Aaréona ak i sétam la loolu di doon seen cér bu °banni Israyil di warlook
fioom ba faww, ndax ab jooxe la; jooxe bu banni Israyil di génnee ci seen
°saraxi cant ci biir jamm, muy seen ub jooxe, fieel Aji Sax ji.

2 «Yérey Aar6ona yu sell yi nag, gannaaw bu déddoo, dees koy féetale ay
doomam, fiu fale leen ko ci seen xewu colug carxal. * Diirub juréom faari
fan, ci la sarxalkat bi koy wuutu ci doomam yu géor, di sol yére yooyu,
moom miy dugg ci biir xaymab ndaje mi, ci biir “bérab bu sell bi.

31 «Nanga jél kuuyu xewu colu gi, nga baxal yapp wi ci bérab bu sell.
32 Aar6ona ak i doomam fiooy lekk yappu kuuy mi ci bunt xaymab ndaje mi,
boole kook mburu mi ci pafie bi. 3 Nam yooyu, fia koy lekk mooy fia muy
seen saraxu njotlaay, keroog ca seen xewu colu, ga fiu leen tabbe ngir sellal
leen. Waaye keneen du ci lekk, ndaxte fiam wu sell la. **Bu lenn ci yappu
colu gi mbaa lenn ci mburu mi fanaanee ba bét set, nafiu lakk loola ca fanaan
ba mu jeex. Deesu ko lekk, ndaxte fiam wu sell la.

% «Noonu ngay def ak Aaréona ak i doomam, ni ma la ko sante rekk. Diirub
juréom fiaari fan ci nga leen di sas, *°te aw yékk ngay def saraxu pdotum

bakkaar bés bu nekk, muy seen njotlaay, di njotlaay liy setal sarxalukaay bi.

Te itam nanga diw sarxalukaay bi ag diw, sellale ko ko. ¥ Diirub jur6om fiaari
fan ngay defal sarxalukaay bi saraxu njotlaayam, sellale ko ko, ba sarxalukaay

bi doon lu sella sell. Lépp lu laal sarxalukaay bi day séddu ci sellaayam.

Lu jém ci sarax yi war bés bu nekk

38 «Lii mooy li ngay rendi ci kaw °sarxalukaay bi: fiaari kuuyi menn at, bés
bu nekk ba faww. * Menn kuuy mi, nga rendi ko ci suba, meneen kuuy mi,
diggante ngoon, ba jant di so. *°Sakkal fietti kilo, yemook benn fukkeelu
nattub °sunguf su mucc ayib su fiu xiiwe liitar ak genn-wall, yemook
xaajaatub natt bi fiuy wax xiin ci diwu segalu oliw, ak °saraxu tuurub benn
liitaru biifi ak genn-wall, yemook xaajaatub xiin. Loolu yépp and ak menn
kuuy mi. * Meneen kuuy mi, nga rendi ko diggante ngoon ak jant bu so,
booleeti ko ak °saraxu pepp mi ak saraxu tuuru bi, ni woon ci suba, muy xeefi
xetug jamm, di saraxu sawara, fieel Aji Sax ji. **°Saraxu rendi-déomal lay
doon bu sax, te war seen maasoo maas fi bunt °xaymab ndaje mi, ci kanam
Aji Sax ji. Foofu laay dajeek yéen, te fa laay waxe ak yaw, ** Foofa laay dajeek
“banni Israyil, bérab ba doxe fa °sell, ndax samag leer. ** Maay sellal xaymab
ndaje mi ak sarxalukaay bi, te Aaréona ak i doomam, maa leen di sellal, ngir
fiu doon samay °sarxalkat. *>Maay dékk fi digg banni Israyil te maay nekk
seen Yalla. *° Su boobaa banni Israyil xam ne, man Aji Sax ji maay seen Yalla,
ji leen génnee réewum Misra, ngir dékk fi seen biir. Man maay seen Yalla Aji

Sax ji.

Lu jém ci sarxalukaayu cuuraay bi

! «Sakkal ab °sarxalukaay bu fiuy taal cuuraay ci kawam. Bantu séng
30 nga koy defare. 2Guddaay bi di xasab, yaatuwaay bi di xasab; ab
kaare lay doon, taxawaay bi di fiaari xasab, ay béjjénam and ak
moom di benn bant bi. *Xoobal wurusu ngalam kaw gi ak wet yi ba mu daj
ak béjjén yi, te nga sakkal ko kéméju wurus gu ko wér. *Naari noppi wurus

nga koy sakkal ci ron kéméj gi. Féetaleel nopp yi ci flaari wetam, fiu

jakkaarloo, di téye banti njappu, yi fiu koy yébboo. °>Defal njappu yi bantu
séng te nga xoob njappu yi wurus.

® «Tegal sarxalukaayu cuuraay bi ci kanam rido, bi laq °gaalu alluway seede
si ak kubeeru njotlaay, gi ci kaw gaalu alluway seede si, foofu may dajejeek
yaw. ’ Na fa Aaréona taal cuuraay suba su nekk. Buy topptoo lamp yi lay taal
cuuraay lu xeefi li. ® Bu Aaréona di taal lamp yi diggante ngoon ak jant bu so
itam, na taal cuuraay lu xeef li. Cuuraay la su fiuy taal ba faww, ci seen gépp
maas fi kanam Aji Sax ji. ° Deesu ci sarxal cuuraay lu fiu diglewul, deesu ci
rendi °saraxu déomal, deesu ci def °saraxu pepp mbaa °saraxu tuuru. '°Na
Aaréona di sakk ci deretu °saraxu péotum bakkaar bi, taqal ci béjjéni
sarxalukaay bi, ngir def ko njotlaayal sarxalukaay bi benn yoon cim at. Benn
yoon cim at lafiu koy defal njotlaayam ci seen gépp maas. Sarxalukaay bu

°sella sell la, fieel Aji Sax ji.»

Lu jém ci njot-gi-bakkan

12.Boo tolloo ci taxawal limeefu boppi

" Aji Sax ji waxati Musaa ne Ko:
*banni Israyil, na ku nekk ci fioom fey Aji Sax ji njot-gi-bakkanam ba nga koy
lim, ndax menn musiba ban leena dikkal ci biir lim bi.

13 «Lii nag mooy li képp ku fiu bind ci limeef yi wara fey: dogu xaalis bu
diisaay bi di genn-wallu siikal, bi fiuy natte ci °jaamookaay bi, dayo boobu
tollook fukki gera®, mu dib jooxe, fieel Aji Sax ji. * Képp ku bindu ci limeef bi,
te am faar fukki at, jém kaw, na fey jooxe bi, fieel Aji Sax ji. > Ki woomle du
fey lu épp, ki néewle du fey lu yées genn-wallu siikal, buy fey jooxeb Aji Sax
ji ngir njot-gi-bakkanam. '® Nanga nangoo xaalisu njot-gi-bakkan bi ci banni
Israyil, te nga féetale ko liggéeyu "xaymab ndaje mi. Loolu pattliku lay doon,

fieel banni Israyil fi kanam Aji Sax ji, ngir seen njot-gi-bakkan.»

¢ 30.13 gera moo doon natt, ba génoona tuut ci wallu diisaay, yemook genn-wallu garaam.

Lu jém ci mbalkam njapp mi

7 Aji Sax ji waxati Musaa ne ko: '8

«Sakkal mbalkam njapp mu xanjar, ak
tegub xanjaram ngir fiu di ko jappe. Teg ko ci diggante *xaymab ndaje mi ak
°sarxalukaay bi, te nga duy ko ndox. ' Aaréona ak i doomam di ci tanq,
raxase seeni loxo ak seeni tank. °Bu fiuy duggsi ci xaymab ndaje mi, nafiu
japp, ndax fiu bafia dee, nafu japp itam, bu fiuy liggéeysi fi sarxalukaay bi, di
taal °saraxu sawara, fieel Aji Sax ji. ! Nafiu raxas seeni loxo ak seeni tank,

ndax nu bana dee. Na loolu di dogal bu sax dakk, fieel Aaréona ak askanam ci

seen gépp maas.»

Lu jém ci diwu pal gi fiuy sellale

22 Aji Sax ji waxati Musaa ne ko: **«Yaw nag, tannal ngén-gi-xeefal; xeetu
ndabb li fiuy wax miir, bu tooy bi, sakk ci juréomi kilo, xasum kanel mu
xeefi; naari kilo ak genn-wall, yuuru gattax gu xeefi; fiaari kilo ak genn-wall,
*4ak xasum kaas; jur6omi kilo, yemook juréomi téeméeri siikal, ci siikalu
‘jaamookaay bi, ak jur6om benni liitari diwu oliw, yemook benn natt bi nuy
wax xiin. *Loolu ngay def diwu pal gu °sell gi, te na doon njafaan lu
njafaan-kat waajal ba mu baax. Diwu pal gu sell lay doon.

6 «Nanga ci diw °xaymab ndaje mi, diw ci °gaal gi alluway seede si dence,
*7ak taabal ji ak i ndabam, ak tegukaayu lamp bi, ak jumtukaayam yépp, ak
°sarxalukaayu cuuraay bi. *®*Nanga ci diw itam sarxalukaayu °saraxu
rendi-dbomal bi, ak ndabam yépp, ak mbalkam njapp mi ak ub tegoom.
2 Noonu ngay sellale yooyii, mu daldi doon lu sella sell. Lépp lu laal yooyii
day doon lu sell. *® Aaréona ak i doomam itam, nanga leen diw. Noonu nga
leen di sellale, ngir nu doon samay °sarxalkat.

31 «<Nanga wax nag °banni Israyil ne leen: “Googu diw sama diwu pal gu sell
lay doon, ci seen gépp maas. **Doom aadama ju ko jagoowul, deesu ko ko
diw, te buleen njafaan lenn lu ni mel, lu ngeen yemale dayoy xeenal ya ak
dayoy diw gu sell gi. Deesu ko def ci yaramu kenn ku ko jagoowul, te buleen

njafaan xeefal yi ciy dem, ci dayo yu tollook dayoy diw gu sell gi, ngir defar

lenn lu ni mel. Lu sell la, lu ngeen wara wormaal sellngaam. 3 Képp ku
njafaan lu ni mel, mbaa mu taqal ci yaramu ku ci bokkul, dees koy dagge ci

biir banni Israyil.”»

Lu jém ci cuuraay li

34 Aji Sax ji waxati Musaa ne ko: «Wutal nag xeefal yii: ndabbu estaagte, ak
ndabbi galbanom, ak xori onigsé yu xeefi, ak cuuraay liban lu raxul, te yooyu
yépp tolloo dayo. ** Def ko njafaan lu njafaan-kat waajal ba mu baax, xorom
ko, mu °set, °sell. * Sakk ci, wol ko ba mu mokk, nga teg ko fi kanam °gaal gi
alluway seede si dence, fi biir °xaymab ndaje mi, fi may dajeek yaw. Loolu lu
sella sell la lu ngeen wara wormaal. ¥ Waaye cuuraay loolu ngay njafaanlu
nag, bu ci njafaanal sa bopp ci dayoy xeefial yu ni tollu. Lu sell la lu ngeen
wara wormaal, fieel Aji Sax ji. **Képp ku defar lenn lu ni mel, ngir di ko

xeenoo, dees koy dagge ci “banni Israyil.»

Tabb naiiu ay liggéeykat yu xareii

1 Aji Sax ji waxati Musaa ne ko: ?«Gisal, maa woo Besalel ci turam.
3 1 Besalel, Uri mooy baayam; Uri, Ur Yudeen bi di baayam. *Maa ko

feesale xelum Yalla, ak xarefite ak déggin ak xam-xam, ak manoorey
bépp xeetu liggéey, *ngir muy nas ay liggéeyi wurus ak xaalis ak xanjar, °di
yett per yu muy tapp, di yett bant, di liggéey lu nekk. ®Maa ngii di ko tofal
Oliyab, doomu Ayisamaag Daneen bi, te itam mboolem fii xarala, may naa
leen xelum xarala, ngir fiu and def mboolem lii ma la sant: “Muy °“xaymab
ndaje mi, ak °gaalu alluway seede si, ak kubeeru °saraxu njotlaay gi ci
kawam, ak mboolem jumtukaayi xayma bi; %taabal ji, ak ndab yi, ak
tegukaayu lampu wurusu ngalam beek yéfam yépp, ak °sarxalukaayu cuuraay
bi, ? ak sarxalukaayu rendi-d6omal bi, ak ndabam yépp, ak mbalkam njapp mi
ak ub tegoom, °ak itam yére yu yanj yi, yére yu °sell yi fieel Aaréona

°sarxalkat bi ak yérey doomam, yi fiuy sol, di sarxale, ' ak diwu pal gu sell gi,

ak cuuraay lu xeen li fieel bérab bu sell bi. Loolu ma la sant 1épp, nanu ko

defe noonu.»

Lu jém ci solob bésub Noflaay

12 Aji Sax ji waxati Musaa ne ko: * «Waxal *banni Israyil ne leen: “Fexeleen
rekk ba sama bési °Noflaay, ngeen di ko wormaal, ndax bésub Noflaay da di
firnde sama digganteek yéen ak seen askan, ngir ngeen xam ne man Aji Sax ji
maa leen ber, sellal leen. * Wormaal-leen bésub Noflaay ndax lu °sell la, fieel
leen. Ku ko sofental, dee rekk mooy atteem: képp ku ci liggéey, kooku dees na
ko dagge ci biir i bokkam. '® Jur6om benni fan lees wara liggéey, waaye
bésub Noflaay bay jur6om naareel ba, bés bu sell la, bésub Noflaay bu mat
sékk, fieel Aji Sax ji. Képp ku liggéey bésub Noflaay, dee rekk mooy atteem.
1 Na banni Israyil wormaal bésub Noflaay, nafiu samm bésub Noflaay, fiook
seen askan. °Kollére la gu sax dakk. '” Sama diggante laak banni Israyil, te
firnde la ju sax dakk, ndax ci jur6éom benni fan la Aji Sax ji sakk asamaan ak
suuf, bésub jur6éom faareel ba, mu dal-lu, daldi yeeslu.”»

18Ba Yalla noppee wax ak Musaa ca kaw tundu Sinayi, da koo jox faari

alluway doj yu mu binde loxol boppam.

Israyil fecci na kéllére

! Ba mbooloo ma gisee Musaa yagg lool te waccul tund wa, dafioo
3 songandoo Aardona, ne ko: «Ayca, sakkal nu yalla ju nu jiite, ndax

Musaa mii nu génne réewum Misra kat, xamunu lu ko dal.» * Aaréona
ne leen: «Tekkileen boog, indil ma seen jaaroy wurusi nopp, yi ci seeni jabar
ak seeni doom, géor ak jigéen.» *Ba loolu amee mbooloo mépp tekki seen
jaaroy wurusi nopp, indil Aar6ona. * Mu nangoo ko ci seeni loxo, liggéey ko
ba sakk ci séllu wu fiu méol. Ci kaw loolu fiu naan: «°Banni Israyil6o, seen
Yallaa ngii, moo leen génne réewum Misra!» > Aar6ona gis la xew, daldi tabax
ci kanam séllu wi ab sarxalukaay. Mu daldi yéene, ne: «Ellég maggal la, fieel

Aji Sax ji.» °Ca éllég sa mbooloo ma teela xéy, fiu def ay °‘saraxi

rendi-déomal, ak ay °saraxi cant ci biir jamm. Ba mu ko defee nu toog, di lekk
ak a naan, nes tuut fiu j6g, di mbumbaay.

7 Aji Sax ji nag waxati Musaa ne ko: «Gaawal wacc, ndax sa mbooloo, ma
nga génne réewum Misra def nafiu yaqute. ® Jadd nanu xaat yoon wa ma leen
tegoon. Dafnoo sakkal seen bopp séllu wu fiu moéol, di ko sujjéotal ak a
sarxalal, naan: “Israyiléo, seen yallaa ngii, moo leen génne réewum Misra!”»

? Aji Sax ji dellu ne Musaa: «Maa gis askan wii, askan wu dégér bopp a ngii!
101.éegi seetaan ma rekk, samam sanj takkal leen, ba ma faagaagal leen, te du
tee ma def la askan wu mag.» ! Musaa nag tinu Yallaam Aji Sax ji ne ko: «Aji
Sax ji, ana lu waral sam sanj di takkal sa fiofi fii nga génne réewum Misra ci
sa kattan gu magg ak sa dooley loxo? '?Ana lu jar Misra di wax naan:
“Musiba mi mu leen naraloon, ba mu leen di yiwi de, du lenn lu moy rey leen
ba fiu jeex ca tund ya, ba fare leen kaw suuf sépp.” Ngalla déddul sa sawaras
sanj te nga fomm musiba mi nga naral sa fiofi. '*Bayyil xel Ibraayma ak
Isaaxa ak Israyil, sa jaam fi nga gifialoon ci sa bopp, ne leen: “Maay yokk
seen askan ni biddiiwi asamaan, te mboolem réew mii ma waxoon, maa koy
jox seen askan, iu moom ko faww.”» *Ba loolu amee Aji Sax ji fomm musiba

ma mu waxoon ne dina ko teg nonam.

Merum Musaa am na njeexital

15Ba mu ko defee Musaa walbatiku, wacc tund wa, nabb faari alluway
seede ya, alluwa yu fiu bind fiaari wet yépp, biir ak biti. ®Alluwa ya,
liggéeyu Yallaa, mbind ma di mbindum Yalla mu faase ca kaw alluwa ya.
17Ci kaw loolu Yosuwe dégg coowal mbooloo may xaacu. Mu ne Musaa:
«Coowal xaree ngoog ca dal ba!» '®* Musaa ne ko:

«Coow loolu de du bakku yu njambaar waral,

du jooytu yu jéll sabab,

woyi mbumbaay daal laa dégg.»

19Ba Musaa jubee dal ba, ba gis séllu wa ak pecc ma, mer mu ne jippét takk

la ko def, mu sanni alluwa ya mu pabboon, mu ne tasar ca suufu tund wa.

20 Ci kaw loolu mu jél séllu, wa fiu sakk, lakk ko, wol ko ba mu mokk, mu suy
cim ndox, daldi koy naanloo °banni Israyil.

2 Musaa nag ne Aaréona: «Lan la la mbooloo mii def, ba nga y6bbe leen gii
moy gu réy?» ?> Aaréona ne ko: «Sang bi, rikk bul mer, yaw ci sa bopp xam
nga ni mbooloo mii yeboo ci mbon. #*Dafiu ma ne: “Sakkal nu yalla ju nu
jiite, ndax Musaa mii nu génne réewum Misra kat, xamunu lu ko dal.” ?* Ma
ne leen: “Ku takk wurus, tekkil, indi!” Nu jox ma, ma sanni ci sawara wi, séllu
wii génne cil»

5 Musaa nag gis ni mbooloo mi rakkaajoo, ndax fekk na Aaréona bay-bayal
leen, ba fiu rakkaaju, ba ku leen doon fexeel man leena ree. *° Musaa taxaw ca
buntu dal ba, ne: «<Ku and ak Aji Sax ji, fii ci man!» “Leween népp dikk, yéew
ko.  Mu ne leen: «Aji Sax ji, Yallay Israyil dafa wax ne: “Na ku nekk teg
saamaram ci luppam, te ngeen wér dal bi bépp buntoo bunt, ba mu daj.
Reyleen népp; doomu ndey, xarit ak jegefiaale.”» %® Ba loolu amee Leween fia
def la leen Musaa sant. Ni daanu ci banni Israyil bésub keroog tollu na ci fietti
junniy géor. * Musaa nag ne: «Bés niki tey sasoo ngeen Aji Sax ji, gannaaw
yéena dal ci kaw doom, dal ci kaw doomu ndey. Kon bésub tey tegoo ngeen

barkeb Aji Sax ji.»

Musaa tinu na Yalla

30Ca éllég sa Musaa ne mbooloo ma: «Yéen de bakkaar ngeen bakkaar bu
réy, waaye maa ngi nii di yéeg, jém ci Aji Sax ji. Jombul ma jotul leen seen
bakkaar.» 3 Ba mu ko defee Musaa dellu ci Aji Sax ji, ne ko: «Eey Aji Sax ji,
mbooloo mii de moy nafiu la lool, ba fiu sakkalee seen bopp ay yallay wurus.
321.éegi nag, soo leen dee baal seen bakkaar, aa... Lu ko moy kat, far ma rekk
ci téere bi nga bind’.» ** Aji Sax ji ne Musaa: «Ki ma moy, kooku dong laay far

ci sama téere. ** Yaw daal demal rekk, yébbu mbooloo mi fa ma la waxoon, te

/' 32.32 téere bi fiuy wax fii jombul mooy lim, ya Yalla bind turi nit fia bokk ca mbooloo ma. Nit ku
fiu masa far ca yooyu lim bokkatoo ca mbooloom Yalla.

sama malaakaa ngii di la jiituji. Waaye keroog sama bésu mbugal, maay
mbugal mbooloo mi ndax seen bakkaar.»
% Gannaaw gi Aji Sax ji mbugal na mbooloo ma ndax la fiu sakkloo woon

Aardona aw séllu.

Yalla yebal na Musaa

! Aji Sax ji waxati Musaa ne ko: «Doxal jége fii, yaak mbooloo mi nga
3 génne réewum Misra, ngeen dem ca réew ma ma gifialoon Ibraayma
ak Isaaxa ak YangGoba, ne leen seen askan laa koy jox. ?Maay yebal
malaaka mu jiitu la, te maa fay dage Kanaaneen na ak Amoreen na ak Etteen
fla ak Periseen fia ak Eween fia ak Yebuseen fia, *ba ngeen dugg ca réew
mooma meew maak lem ja tuuroo. Waaye duma and ak yéen, lu ko moy
dinaa leen faagaagal ci yoon wi, ndax askan wu dégér bopp ngeen.» *Ba
mbooloo ma déggee kaddu yu dégér yooyu, dafioo daldi toroxlu, ba kenn
takkootul ganjaram.
>Fekk na Aji Sax ji wax Musaa ne ko: «Waxal *banni Israyil ne leen, fioom
askan wu dégér bopp lafiu. Su ma andoon ak fioom ab diir rekk, dinaa leen
faagaagal. Kon nag nafiu taggook seeni ganjar, ba ma seet nu may def ak

floom.» ® Banni Israyil a nga dale teqlikook seeni ganjar ca tundu Oreb.

Yalla feefi na cib xayma

”Musaa da daan toxal xayma bi, samp ko fu sorewaatook dal bi, ca biti. Mu
di ko wooye °xaymab ndaje mié. Ku amaan lu muy diis Aji Sax ji, da daan
génn dal bi, dem ba ca xaymab ndaje mooma ca biti. ® Bu Musaa jémaan ca
xayma ba, mbooloo mépp ay daldi taxaw, ku nekk tollu ci sa bunt xayma, di
ko seetaan, ba mu dugg ca biir xayma ba. ° Te bu Musaa duggaan ca xayma
ba, taxaaru niir wa day wacc, ne tekk ca bunt xayma ba, fekk Aji Sax jaa ngay
wax ak Musaa. '°Su ko defee bu mbooloo ma mépp gisee taxaaru niir wa

taxaw ca bunt xayma ba, fioom fépp ay daldi sujjéot, ku nekk ca sa bunt

¢ 33.7 Gannaaw ga mbooloo ma defar jaamookaay, di ko wooye xaymab ndaje mi ba tey.

xayma. "' Aji Sax ji da daan wax ak Musaa ne ko jakk, mu ne ko jakk, ni nit di
waxe ak moroomam rekk. Bu ca Musaa jogee, daldi dellu ca dal ba, waaye

békk-néegu Musaa, ngéor sa Yosuwe doomu Nuun daawul génn biir xayma

ba.

Musaa layool na banni Israyil

12Musaa nag ne Aji Sax ji: «Waaw, yaw de yaa ngi ma naa ma y6ébbu
mbooloo mii, waaye xamaloo ma kan ngay yebal, mu and ak man. Yaa ma
waxoon it ne ma: “Maa la xam ci saw tur, te it daj nga sama yiw.” '* Gannaaw
daj naa saw yiw nag, rikk xamal ma li nga namm, ba ma xam la. Su ko defee
ma man di daj saw yiw. Te ngalla jappal ne xeet wii kat, fioo di sa fion.»

14 Aji Sax ji ne ko: «Man ci sama bopp maay and ak yaw te maa lay noppal.»

15Musaa ne ko: «Soo demul yaw ci sa bopp kay, bu nu jéle fii! '® Nees di
xame ne daj naa saw yiw, maak sa fon, te fekk anduloo ak nun, ba nu doon,
maak sa fiofi, fiu ranfiku ci biir mboolem xeet yi ci kaw suuf?»

17 Aji Sax ji ne Musaa: «Loolu nga wax, moom laa lay defal, ndax daj nga
samaw yiw, te it maa la xam ci saw tur.» '® Musaa teg ca ne ko: «Ngalla may
ma nag ma niir sag leer!» YAji Sax ji ne ko: «Dinaa rombale sama gépp
mbaax fi sa kanam, tey biralaale turu Aji Sax ji fi sa kanam. Maay baaxe ki
may baaxe, di yérém ki may yérém.» 2 Mu teg ca ne ko: «Doo mana gis sama
kanam nag, ndax doom aadama du ma gis ba noppi di dund.» ** Ci kaw loolu
Aji Sax ji ne ko: «Xoolal fii ci sama wet, taxaweel ci kaw doj wi. > Bu sama
leer di romb, maa lay laq fi xar-xaru doj wi, yiiraale la sama loxo, ba jall,
Zdoora dindi sama loxo, nga gis sama gannaaw, waaye sama kanam,

maneesu koo gis.»

Lu jém ci alluway doj yu bees yi
! Aji Sax ji waxati Musaa ne ko: «Yettal fiaari alluway doj yu mel ni yu
3 jékk ya, ma bind ci kaddu ya woon ca alluwa yu jékk, ya nga toj.

2Nanga waajal €llég, te nga teela yéegsi kaw tundu Sinayi wii, ba

teewsi fi man ci njobbaxtalu tund wi. *Bu kenn and ak yaw, te bu kenn xand
fenn kaw tund wi. Jur gi sax bumu forsi ci suufu tund wi, du gu gudd, du gu
gatt.» * Musaa nag yett fiaari alluway doj yu mel ni yu jékk ya, ba noppi teela
x8y, yéegi ca tundu Sinayi, na ko ko Aji Sax ji sante. Ma nga nabb naari
alluway doj ya.

> Aji Sax ji nag wacc ci biir aw niir, taxaw ak Musaa foofa, daldi biral turam,
ne: «Aji Sax ji.» ® Ci kaw loolu Aji Sax ji romb fa kanam Musaa, di biral naan:
«Aji Sax jee, Aji Sax ji, Yalla jiy yérém, di yéwéne, mufh mer, bare ngor ak
kéllére. 7 Keey saxal ngor ba ci junniy maas, di bale toofi ak moy ak bakkaar,
te atteb ku sikkul, du ko atte mukk ku sikk, xanaa di topp doom toofiu
waajur, ba ca sét yaak sétaat ya.» ®Ba loolu amee Musaa ne gurub fa suuf,
sujjéot, °ne ko: «Eey Boroom bi, ndegam daj naa saw yiw, rikk andal ak nun
rekk, Boroom bi, ak li mbooloo miy dégér bopp 1épp! Jéggal nu sunu

naawtéef ak sunu bakkaar rekk, te nga séddoo nu.»

Aji Sax ji yeesal na kéllére gi

19 Aji Sax ji ne ko: «Maa ngi nii di fas °kéllére ak yéen. Ci sa kanam mbooloo
mépp laay def ay jaloore yu kenn masula amal ci addina sépp, ak ci askan
yépp, te mbooloo, mi nga nekk ci seen biir mépp ay gis jaloorey Aji Sax ji,
jaloore ju raglu ji ma lay defal. '! Bayyileen xel bu baax li ma leen sant bésub
tey jii. Maa ngii di leen daqal Amoreen ni ak Kanaaneen fii ak Etteen fii ak
Periseen fi ak Eween fii ak Yebuseen iii. '?Moytuleena wolléranteek nitu
réew ma ngeen jém, bala floo doon ndégg-séréx ci seen biir. '3Seeni
sarxalukaay kay ngeen di mabb, seen tuuri doj, ngeen toj, seen xer yi fiuy
jaamoo °Asera, ngeen faq, '*ndax waruleena jaamu jeneen yalla, ngir Aji Sax
ji, turu “Ku fiir ki” lay wuyoo, te Yalla ju fiir la. > Buleen wéllérante ak waa
réew ma, lu ko moy dinafnu ganctook seeni tuur, rendil seeni tuur ay sarax,
woo leen ca, ngeen lekk ca seeni sarax. '°Te it bu ngeen jélalee seeni doom
jabar ca seen doom yu jigéen, seen jigéen fioona dinafiu ganctook seeni tuur,

ba xiir seen doom yu géor ci ganctook seen tuur yooyu.

© MBS 2016



Mucc ga 34 71

17 «Ay tuur yu fiu méole weii, buleen ko méol.

18 «Maggalug ayu bésu ‘Mburu mu amul lawiir, wormaal-leen ko. Diirub
juréom fiaari fan ngeen ciy lekk mburu mu amul lawiir, ni ma la ko sante bu
appam taxawee ci weeru °Abiib, ndaxte weeru Abiib ngeen génne fa Misra.

19 «Bépp taaw bu géor maay boroom, ba ci 1épp lu géor lu jur taawloo, muy
nag mbaa gatt. * Waaye lu géor lu mbaam taawloo, joteleen ko ab gatt, mu
wuutu ko. Su ngeen ko jotewul lu ko wuutu, dammleen loos wi. Képp kuy
taaw bu goor ci seeni doom it, nangeen ko jot. Te itam bu kenn taxawe loxoy
neen fi sama kanam.

21 Jur6om benni fan nag ngeen di liggéey, waaye bésub juréom fiaareel ba,
dal-luleen. Bu ngeen doon bey, bu ngeen doon géob, dal-luleen.

2 «Maggalug ayu bésu "Ngoob, nangeen ko wormaal, bu ngeen di géob gubi
bele yi jékka for, maggalu bésu °Farmangu mi ci ndeetel at mi itam,
maggal-leen ko. *Netti yoon cim at la seen géor fiépp di teew fi kanam
Boroom bi Aji Sax ji, Yallay Israyil. ** Maa leen di daqal ay xeet, ba yaatal
seen suuf, te diiru fietti yoon yi ngeen di teewi cim at fi kanam Yalla Aji Sax
ji, kenn du ci wuta nangu seen um réew.

> «Buleen rendi sama °sarax, di boole deret jeek lu am lawiir, te gattu
saraxu bésu “Mucc, bu ci dara fanaan ba bét set.

%6 «Ngéneeli mefifieef mi jékka fiore ci seen suuf, nangeen ko yobbu seen kér
Yalla Aji Sax ji.

«Buleen togge ab tef soowum yaayam.»

%7 Aji Sax ji teg ca ne ko: «Nanga bind yii santaane, ndax ci kaw santaane yii
laa fasook yaw koéllére, yaak "banni Israyil.»

28 Foofa la Musaa des ak Aji Sax ji diiru fieent fukki guddi ak fieent fukki
béccég te lekkul, naanul. Aji Sax ji nag bind ci alluwa yi, fukki santaane yi lal

kollére gi.

Musaa dellu na dal ba

29 Ci kaw loolu Musaa wacc tundu Sinayi, nabb fiaari alluway seede sa. Naka
la Musaa di wacce ca tund wa, deru kanam ga di lerxat te yégu ko. Booba
flaaroom baak Yalla moo waral loola. **Naka la Aar6ona ak °banni Israyil
gépp xoolaat Musaa, gisufiu lu moy deru kanam gay lerxat, fiu daldi koy
ragala jege. * Musaa nag woo leen, Aaréona ak njiiti mbooloo ma yépp dikk,
mu wax ak fioom. ** Gannaaw loolu banni Israyil ga ca des gépp doora jegesi,
mu dénk leen mboolem la Aji Sax ji waxoon ak moom ca kaw tundu Sinayi.
33 Musaa wax ak fioom ba noppi, daldi muuroo kaala, 1age ko kanamam.

3*Saa yu Musaa teewiwaan fa kanam Aji Sax ji, ngir wax ak moom, day
muri kaala gi ba ba muy génn; bu génnee, yegge banni Israyil la fiu ko sant.
% Banni Israyil nag di gis kanamu Musaa ak na deru kanam gay lerxate. Su ko
defee Musaa dellu muuruwaat, laq kanamam, ba ba muy demaat, ngir wax ak

Aji Sax ji.
Banni Israyil yékkati na jaamookaay ba

Bésub Noflaay du bésu liggéey

! Musaa nag dajale mbooloom °banni Israyil mépp. Mu wax leen ne
3 5 leen: «Lii mooy li Aji Sax ji santaane, ngir fiu def ko: > Juréom benni
fan lees di liggéey, waaye bésub jur6om naareel ba, seen bésub
°Noflaay bu °sell bu mat sé€kk la, fieel Aji Sax ji. Képp ku ci liggéey lenn, dees

koy rey. 3 Buleen jafal sax sawara fenn ci seeni dékkuwaay, ci bésub Noflaay.»

Ay sarax war na ci jaamookaay bi

*Musaa dellu wax ak mbooloom °banni Israyil mépp ne leen: «Lii mooy li
Aji Sax ji santaane.

>«Sakkleen ci seen alal ab jooxe bu fieel Aji Sax ji. Képp ku am yéeneb
xolam, na indi jooxeb Aji Sax ji: wurus ak xaalis ak xanjar, ®ak wéf gu baxa

te laal yolet, ak wéfi gu xewar, ak gu xonq curr, ak wéfiu 1€e, ak kawari béy

7 ak deri kuuy yu fiu suub xonq, ak deri piipi, ak banti séng, ®ak °diwu lamp,
ak ay xeefial ngir diwu pal geek cuuraay lu xeefi li, °ak ay peri onigsé ak
yeneen per yuy tappe ci “xar-sanni meek kiiraayal dénn bi.

10 «Mboolem ku xarefi ci yéen, na iéw, ngeen def li Aji Sax ji santaane 1épp:
1 *jaamookaay bi ak xaymaam ak kiiraayam ak i keppoom ak i laccam, ak
galan yeek jén yeek tegu yi, '?ak °gaal geek ay njappoom ak kubeeru saraxu
njotlaay gi ak rido bi ko laq, '® ak taabal jeek i njappoom ak ndabam yépp ak
‘mburum teewal mi, '*ak tegukaayu lamp bi, ak i jumtukaayam ak i lampam
ak diwu lamp bi, ®ak °sarxalukaayu cuuraay bi ak i njappoom, ak diwu pal
gu °sell gi, ak cuuraay lu xeefi li; ak kiiraayal buntu jaamookaay bi, '¢ak
sarxalukaayu rendi-déomal bi, ak caaxub xanjaram ak i njappoom ak li muy
andal 1épp; mbalkam njapp mi ak ub tegoom, !” ak sor yi yéew jaamookaay bi
ak i jénam ak i tegoom, ak lafu buntu étt bi, '® ak xeri jaamookaay bi, ak jén
yi yéew étt bi ak seeni buum, '°ak yére yu yanj yi fiuy liggéeye ci *bérab bu
sell bi, yére yu sell yu Aaréona, °sarxalkat bi, ak yérey doomam, yi fiuy
sarxalee.»

20 Ci kaw loolu mbooloom banni Israyil gépp bayyikoo fa Musaa. *! Ba mu
ko defee mboolem fna ca am pastéefu xol ak mboolem fia ca seen xel xiir,
fiépp dikk, indi jooxeb Aji Sax ji ngir liggéeyu °xaymab ndaje meek bépp
liggéey bu mu laaj, ngir itam yére yu sell yi. > Géor ak jigéen bokk dikKk,
mboolem fii am yéeney xolam, mboolem fii bégga indi wurus, defal ko Aji Sax
ji “saraxu yékkati-jébbale; fiii indi ay lam, fiii jaaroy nopp, i jaaroy loxo, nii
ay caq, ganjari wurus yu nekk rekk. * Te it mboolem fii dencoon wéfi gu baxa
te laal yolet, ak wén gu xewar, ak gu xonq curr ak wéfiu 1ée, ak kawari béy
mbaa deri xar yu fiu suub xonq, mbaa deri piipi, fioom fiépp a indi la fiu
dencoon. ?*Képp ku namma jooxe xaalis mbaa xanjar, jooxeel nga ko Aji Sax
ji, te itam képp ku dencoon bantu séng bu jém ci mboolem liggéeyu sarxal bi,
indi nga bant bi. *Ci biir loolu jigéen fiu xarei fiépp €cce seeni loxo, ngir

waajal wéfi gu baxa te laal yolet, ak wén gu xewar, ak gu xonq curr ak wéfiu

© MBS 2016



74 Mucc ga 35, 36

18e, fiu boole, indi. *® Mboolem jigéen fii ko mane te am yéeneem itam, daldi
écc kawari béy. ¥ Njiit yi nag indi ay peri onigsé ak yeneen per yiy tappe ci
xar-sanni meek kiiraayal dénn bi, ?® ak i xeefial, ak ug diw ngir lamp beek
diwu pal geek cuuraay lu xeefi li. 2 Mboolem banni Israyil, géor fieek jigéen
fii am yéeney indi lu jém ci liggéey bi Aji Sax ji santaane, Musaa jottli, ioom

fiépp a indil Aji Sax ji ay °saraxi yéene.
Besalel ak Oliyab tambali nafiu liggéey bi

30Musaa nag ne °banni Israyil: «Gisleen, Aji Sax ji moo woo Besalel ci
turam. Besalel, Uri mooy baayam; Uri, Ur Yudeen bi di baayam. 3 Moo ko
feesale xelum Yalla ak xarefite ak déggin ak xam-xam ak manoorey bépp
xeetu liggéey, 3?ngir muy nas ay liggéeyi wurus ak xaalis ak xanjar, **di yett
per yu muy tapp, di yett bant, di liggéey lu nekk. ** Mayu jangle itam yeb na
ko cib dénnam, moom ak Oliyab, Daneen bi, doomu Ayisamaag. *> Moo leen
feesal xarefite, ngir bépp liggéey, ci wallu yett ak nataal, ak liggéeyu wén gu
baxa te laal yolet, ak wén gu xewar, ak gu xonq curr ak wénu lée. Mane nafiu
rabb te itam danuy sos seen taarali bopp.
! «<Kon nag Besalel ak Oliyab ak mboolem fiu xarefi fii Aji Sax ji may
36 xarente ak déggin ngir iu mana jéfe mboolem sas yi jém ci liggéeyu
°*bérab bu sell bi, nioom fépp nafiu sottal 1épp li Aji Sax ji santaane.»
2Ba loolu amee Musaa woo Besalel ak Oliyab ak mboolem fii xarefi fii Aji
Sax ji xarefial, mboolem fii am yéeney wallsi ci liggéey bi, ngir sottal ko. *Ba
mu ko defee fiu nangoo ci Musaa mboolem jooxe bu banni Israyil indi, ngir
sottal liggéeyu bérab bu sell bi. Banni Israyil nag jappoo suba gu jot di indil
Musaa ay °saraxi yéene, *ba mboolem liggéeykat yu xarefi yi nekkoon ci
mboolem liggéeyu bérab bu sell bi, kenn ku ci nekk bayyi la nga jappoon,
daldi dikk. > Nu ne Musaa: «Li mbooloo mi indi weesu na dayob liggéey bi Aji
Sax ji santaane.» ®Musaa nag yéenelu ca dal ba bépp, fiu ne, fiépp, géor ak

jigéen, bu ci kenn waajalati ab jooxe, fieel bérab bu sell bi. Fa la mbooloo ma

© MBS 2016



Mucc ga 36 75

noppee indi. “Booba jumtukaay ya doyoon na sékk, ba épp sax la fiu cay

liggéey 1épp.

Defar nafiu bérab bu sell ba

8Ba loolu amee mboolem fiu xareii fii bokk ci liggéey bi daldi defar
°jaamookaay bi. Nu def ko fukki sori rabali 1ée, yu and ak wéfi gu baxa te laal
yolet, ak wéfi gu xewar ak gu xonq curr. Nu fiawaale ci ay nataali °serub.
°® Guddaayu sor bu nekk di faar fukki xasab ak juréom fiett, yaatuwaay bi di
fieenti xasab, sor yépp tolloo. ®Nu tagle yii juréomi sor, taqle juréomi sor yi
ci des. ' Ci kaw loolu fiu fiaw ay takku yu baxa te laal yolet ci catal sor bi
mujj ci benn taqalante bi, sor bi jeexal tagalante bi ci des it, iu def ko noonu.
12 Juréom fukki takku lafiu fiaw ci benn sor bi, ak juréom fukki takku ci catal
sor bi jeexal tagalante bi ci des, takku yi yemoo. *Nu defar juréom fukki
lonkuy wurus, daldi jokklantee sor yi lonku yi, ba jaamookaay bi di benn.

14Ba loolu weesoo fiu rabb ay sori kawari béy, ngir def ko fiaareelu xayma,
muy kiiraay ci kaw jaamookaay bi. Fukk ak benn lafiu def sor yi. > Guddaayu
sor bu nekk fanweeri xasab la, yaatuwaay bi di fieenti xasab, te fukki sor yeek
benn yépp a tolloo dayo. ®Nu tagle yii juréomi sor, juréom benni sor yi ci
des it noonu. ' Nu sakk juréom fukki takku ci catal sor, bi jeexal benn
tagalante bi, daldi sakk jur6om fukki takku itam ci catal sor, bi jeexal
tagalante bi ci des. ®Nu sakk nag juréom fukki lonkuy xanjar yu fiu
jokklantee fiaari taqalante yi, muy benn xayma. >Nu defaral xayma bi
malaanum deri kuuy bu fiu s6ob xonq, ak meneen malaanu deri piipi muy
tege ci kawam.

2022 Gannaaw gi fu sakkal jaamookaay bi ay lacci bantu séng yu sampe.
Lacc wu nekk am fiaari kenu yu fiu lékklee galan yu ndaw, te noonu lafiu def
lacci jaamookaay bi yépp. Fukki xasab lafiu def taxawaayu lacc wu nekk, def
yaatuwaay bi xasab ak genn-wall. > Ci wallu lacci jaamookaay bi, fiu sésale
fiaar fukki lacc fi féete béj-saalum, 2* boole kook fieent fukki tegukaayi xaalis

yu ronu kenuy naar fukki lacc yi, fiaari tegukaay ronu lacc wi jiitu ngir naari

© MBS 2016



76 Mucc ga 36, 37

kenoom yi mu andal, naari tegu topp ci, ronu wépp lacc wu ci topp, ngir
fiaari kenoom yi mu andal. » Geneen wetu jaamookaay gi féete béj-gannaar
itam, fiu def ko fiaar fukki lacc, ?® ak seen fieent fukki teguy xaalis, fiaari tegu
ronu lacc wi jiitu, faari tegu topp ci, ronu wépp lacec wu ci topp. * Gannaaw
jaamookaay gi féete sowu, fiu sakkal ko juréom benni lacc, %® teg ci fiaari lacc
ngir colli jaamookaay bi ci gannaaw, *’fiu andandoo di benn ci suuf te
lékkloo ci kaw ci benn lam kepp. Noonu lafiu leen def fioom fiaar, fiuy naari
coll yi. 3 Muy juréom fietti lacc ak seeni teguy xaalis; di fukki tegu ak juréom
benn, fiaari tegu ronu lacc wu nekk.

31 Gannaaw loolu fiu sakk ay galani banti séng, juréomi galan yiy and ak
lace, yi ci genn wetu jaamookaay bi, 3*ak jur6omi galan ngir lacci wet gi ci
des, ak jur6omi galan ngir lacc yi ci gannaaw jaamookaay bi, fi féete sowu.
33 Nu def galanu digg bi ci digg lacc yi, dale ko cat ba cat. 3*Ci biir loolu fiu
xoob lacc yi wurus, sakkal leen ay lami wurus yuy téye galan yi, daldi xoob
galan yi it wurus.

% Nu sakk itam rido bi, rabbe ko wéf gu baxa te laal yolet, ak wéi gu
xewar, ak gu xonq curr ak wéfiu lée, fiawaale ci ay nataali serub. *® Nu sakkal
rido bi fieenti jéni séng yu fiu xoob wurus, jén yi and ak wékkukaayi wurus,
fiu moolal jén yi neenti teguy xaalis.

% Nu sakkal buntu xayma bi kiiraay lu fiu rabbe wéfi gu baxa te laal yolet,
ak wén gu xewar, ak gu xonq curr ak wénu l€e, mu doon liggéeyu rabb bu

t, 38

rafe ak jur6omi jénam yu and ak seeni wékkukaay. Nu xoob nag wurus

boppi jén yi ak seeni galan, jur6omi teguy jén yi di xanjar.

Defar nafiu gaalu kéllére gi

! Besalel nag defare °gaalu kollére gi dénku séng, guddaay bi di fiaari
3 7 xasab ak genn-wall, yaatuwaay bi di xasab ak genn-wall, taxawaay bi
di xasab ak genn-wall. ?Mu xoob ko wurusu ngalam biir ak biti,
sakkal ko kéméju wurus gu ko wér. *Mu daldi koy méolal fieenti lami wurus

ci feenti tankam, faari lam ci genn wet gi, fiaar, wet gi ci des. * Mu sakk nag

ay njappuy bantu séng, xoob bu ci nekk wurus, > daldi roof njappu yi ci lami
weti gaal gi, ngir fiu di ko y6bboo gaal gi.

®Ci kaw loolu mu sakk kubeeru °saraxu njotlaay gu wurusu ngalam,
guddaay bi di fiaari xasab ak genn-wall, yaatuwaay bi di xasab ak genn-wall.
”Mu sakk itam fiaari malaakay °serub yu wurus. Liggéeyu tégg bu jekk la def
serub yi ci fiaari cati kubeer gi, ®cat lii ab serub, cat lee ab serub, mu
moéolaale serub yi ak fiaari cat yi, serub yi and ak kubeer gi, di benn. ° Serub
yaa ngi tallal seeni laaf, jéme kaw, yiire kubeer gi seeni laaf te janoo, seeni

kanam jublook kubeer gi.

Defar nafu taabalu mburum teewal mi

19Ci biir loolu Besalel sakk taabalu bantu séng, guddaay bi di fiaari xasab,
yaatuwaay bi di xasab, taxawaay bi di xasab ak genn-wall. ! Mu xoob ko
wurusu ngalam, defal ko ombu wurus bu ko wér. '*Mu defal ko it pegg bu ko
wér bu tollu ci yaatuwaayu fieenti baaraam, ba noppi sakkal pegg bi ombu
wurus, wéralee ko ko. > Mu moolal taabal ji fieenti lami wurus, daldi we lam
yi ci fieenti wet yi, fi fareek fieenti tank yi, '*lam yi dendeek pegg bi, di téye
njappu, yi fiuy yébboo taabal ji. > Mu sakk ay njappuy bantu séng, xoob ko
wurus, fiu di ko y6bboo taabal ji. '° Ci kaw loolu mu sakk jumtukaay yiy tege
ci taabal ji; ndabam yu tell yeek mbattu yeek njaq yeek kéll, yi fiuy tuural

Yalla, 1épp di wurusu ngalam.

Defar nafiu tegukaayu lamp bi

17Besalel sakk itam tegukaayu lamp bu wurusu ngalam. Liggéeyu tégg bu
jekk la def tegukaayu lamp bi, ak taatu tegukaay bi, ak peru tegukaay bi, ay
kaasam ak i kambdotam ak i mbaram, 1épp and ak tegukaay bi, di benn.
18 Juréom benni car a soqikoo ci weti tegukaayu lamp bi, fietti car ci gii wet,
fiett ci gi ci des. '°Netti kaas yu bindoo ni téor-téori garabu amand fioo nekk
ci benn car bi, kaas bu ci nekk and ak ay kambéotam ak i mbaram, netti kaas

yu bindoo ni téor-téori garabu amand nekk ci car bi ci topp, kaas bu ci nekk

and ak ay kambéotam ak i mbaram, ba jur6om benni car, yi sogikoo ci per bi,
daj. ?° Peru tegukaayu lamp bi itam am na fieenti kaas yu bindoo ni téor-téori
garabu amand, and ak ay kambdotam ak i mbaram. %! Ab kambdot a ronu
flaari car, japp ci, beneen kambdot ronu fiaari car yi ci topp, japp ci, ab
kamboot ronu faari car yi mujj, japp ci, juréom benni car, yi soqikoo ci weti
per bi, daj.  Kambodot yi ak car yi nag and ak tegukaay bi, di wenn donju
wurusu ngalam wu fiu tégg ba mu jekk. * Mu sakk juréom faari lampam ak
ay fiimi feyukaayam ak ay gaali tonnikaayi banqanoosam, 1épp di wurusu
ngalam. **Benn talagu wurusu ngalam, yemook fanweeri kilo, ci la sakk

tegukaayu lamp bi ak mboolem ay jumtukaayam.

Defar naiiu sarxalukaayu cuuraay bi

% Ci kaw loolu Besalel sakk ci bantu séng °sarxalukaayu cuuraay bu kaare,
guddaay bi di xasab, yaatuwaay bi di xasab, taxawaay bi di naari xasab, ay
béjjénam and ak moom di benn bant bi. ® Mu xoob ko wurusu ngalam ci kaw
ak ci wet yi, ba mu daj, ak béjjén yi, daldi koy sakkal wombu wurus bu ko
wér. ¥ Naari noppi wurus la ko sakkal ci ron kéméj gi, ci flaari wetam, fiu
jakkaarloo, di téye banti njappu, yi fiu koy y6bboo. 28 Ci biir loolu mu sakk ay
njappuy banti séng, xoob lu ci nekk wurus. * Mu sakk nag diwu pal gu °sell

gi, sakk cuuraay lu xeen li raxul, def ko njafaan lu njafaan-kat waajal ba mu

baax.
Defar nafiu sarxalukaay bi ak mbalkam njapp mi
!Ba tey Besalel sakk ci bantu séng °sarxalukaayu rendi-déomal bu
3 kaare, guddaay bi di jur6omi xasab, yaatuwaay bi di jur6omi xasab,

taxawaay bi di fietti xasab. ?Mu sakkal ko ay béjjénam ci fieenti
collam, mu and ak i béjjénam, di benn. Mu xoob nag 1épp xanjar. > Mu sakk
jumtukaayi sarxalukaay bi yépp: ndabi tibbukaayu déom yi ak tonnikaay yi
ak kéll yi, ak lonkukaayi yapp yi, ak and yi, jumtukaay yépp di xanjar. * Mu

sakkal sarxalukaay bi caax bu fiu tégge xanjar, mu ronu peggu sarxalukaay bi,

dale ci suuf ba ci digg sarxalukaay bi. >Mu daldi koy moéolal fieenti nopp ci
fieenti colli caaxu xanjar bi, fiuy téye njappu yi. ® Mu sakk njappuy bantu
séng, xoob lu ci nekk xanjar, ”daldi roof njappu yi ci nopp yi ci weti
sarxalukaay bi, ngir bu fiu koy yébbu. Am pax, mu xanq yu tappandaar ub,
moom la def sarxalukaay bi. ®Mu sakk itam mbalkam njapp mu and ak
tegoom, di xanjar ju joge ci seetuy jigéen”, fii doon liggéey ci bunt °xaymab

ndaje mi.

Defar nafiu éttu jaamookaay bi

?Besalel nag sakk wurmbalu °jaamookaay bi. Wetam, gi fare béj-saalum di
téeméeri xasabi sori rabal yu fiu rabbe wéfiu 1€e, '° seen fiaar fukki jén and ak
seen fiaar fukki tegu, di xanjar, lonku yeek galani jén yi di xaalis.

'Wetu béj-gannaar it di téeméeri xasabi sori rabal, seen faar fukki jén and
ak seen naar fukki tegu, di xanjar, lonku yeek galani jén yi di xaalis.

12Wetu sowu di jur6om fukki xasabi sori rabal, ak seen fukki jén yu and ak
seen fukki tegu, lonku yeek galani jén yi di xaalis.

13Wetu penku bi ci kanam di jur6om fukki xasab; ***° fukki xasabi sori rabal
ak juréom fi lang ak buntu étt bi ci genn wetam, ak seen fietti jén yu and ak
seen fietti tegu, ak fukki xasabi sori rabal ak jur6om, wet gi ci des, ak seen
fietti jén yu and ak seen netti tegu.

16 Mboolem sori wurmbalu étt bi ba mu daj, wéiiu 1€e Ia.

17 Teguy jén yi xanjar la, wékkukaayi jén yeek ay galanam di xaalis, fiu xoob
boppi jén yi xaalis; jéni étt bi yépp nag, galani xaalis lafiu leen 1ékklee. *® Lafu
buntu étt bi, liggéeyu rabb bu rafet la, bu fiu rabbe wén gu baxa te laal yolet,
ak wéfi gu xewar, ak gu xonq curr ak wénu l€e. Guddaayu laf bi fiaar fukki
xasab la, taxawaay bi yemook yaatuwaay bi, di juréomi xasab, tollook sori
wurmbalu étt bi. '° Jéni lafu bunt bi fieent la, seen fieenti tegu di xanjar, seeni
wékkukaay di xaalis, fiu xoob kaw jén yi xaalis, galan yi di xaalis. 2° Mboolem

xeri jaamookaay bi ak xeri wurmbalu étt bi ba mu daj, 1épp xanjar la.

" 38.8 seetuy jigéen ii Booba ay dogi xanjar lafiu daan def seetu.

Lim nafiu jumtukaay yi

21Lii nag moo di ténkub dayoy ganjar yi fiu jéfandikoo ci liggéeyu
*jaamookaay bi, jaamookaay boobu alluway seede si dence. Ténkees na ko ci
ndigalu Musaa, °Leween fii sasoo ténk bi ci njiital Itamar doomu Aaréona
°sarxalkat bi. ?? Fekk na Yudeen bi Besalel, doomu Uri, miy doomu Ur, sottal
na mboolem li Aji Sax ji santoon Musaa. **Mu andoon ci ak Daneen bi,
doomu Ayisamaag, Oliyab. Mu dib yettkat, dib taaralkat te di liggéeykatu
weéfl gu baxa te laal yolet, ak wéfi gu xewar ak gu xonq curr ak wéfiu 1ée.

24Wurus wi dem ci liggéey bi bépp, mboolem liggéeyu °bérab bu sell bi, te
muy wurus wu fiu def °saraxu yékkati-jébbal Yalla, jur6om netti téeméeri kilo
ak jur6om fiaar fukk ak juréom naar la (877), ak netti téeméeri garaam (300),
yemook fiaar fukki talan ak juréom fieent, ak jur6om faar téeméer ak
fanweeri (730) siikal ci siikal bi fiu yoonal ci bérab bu sell bi. * Xaalis bi
tukkee ci limeefu askan wi, fietti junniy kilo ak fukk ak juréom fiaar (3 017),
ak jur6om naar téeméeri garaam ak juréom fukk (750), yemook téeméeri
(100) talan ak junneek jur6om faar téeméer ak jur6om naar fukk ak juréomi
(1 775) siikal, ci siikal bi fiu yoonal ci bérab bu sell bi, * muy juréomi
garaami xaalis bopp bu nekk, yemook genn-wallu siikal, ci siikal bi fiu yoonal
ci bérab bu sell bi, fieel képp ku bindu ci limeef bi, dale ko ci ni am faar
fukki at jém kaw, fiépp di jur6om benni téeméeri junniy géor ak fetti junneek
juréomi téeméer ak juréom fukk (603 550). ¥ Netti junniy (3 000) kiloy
xaalis, di téeméeri talan, fieel méolub teguy bérab bu sell bi, ak teguy rido bi.
Muy téeméeri tegu ci fetti junniy kilo, di fanweeri kilo ci benn tegu, muy
téeméeri tegu ci téeméeri talan, benn talan ci benn tegu. 2®Fukki kilook
jur6om fnaar yeek jur6om fnaar téeméeri garaam yeek juréom fukk (17 kilo
750 garaam) yi ci topp, yemook junneek jur6om fiaar téeméer ak juréom naar
fukk ak juréomi siikali xaalis, ay wékkukaay la ci sakk ngir jén yi, xoob ci

boppi jén yi, sakk ci galan yi.

29 Xanjar bi fiu def saraxu yékkati-jébbal Yalla, fiaari junniy kilo ak téeméer
ak fiaar fukk ak neent la (2 124), yemook juréom fiaar fukki (70) talap ak
flaari junneek fieenti téeméeri (2 400) siikal. **Mu sakk ci teguy buntu
°xaymab ndaje mi, ak °sarxalukaayu xanjar bi, ak caaxub xanjaram, ak
mboolem jumtukaayi sarxalukaay bi, 3! ak teguy wurmbalu étt bi, ak teguy

buntu étt bi, ak xeri jaamookaay bi yépp, ak xeri wurmbalu étt bi.

Defar naiiu yérey sarxalkat yi

! Wén gu baxa gi te laal yolet nag ak wéfi gu xewar gi ak gu xonq gi
3 curr, ci lafiu sakk yére yu yanj yi fiuy liggéeye ci *bérab bu sell bi. Nu
daldi defar yére yu °sell, yi fieel Aaréona noonee ko Aji Sax ji sante
woon Musaa.
2°Xar-sanni mi, wéniu wurus lees ko rabbe, ak wéf gu baxa te laal yolet, ak
wéfl gu xewar, ak gu xonq curr ak wéfiu lée. 3 Ay xobi wurus lafiu tégg ba mu
jekk, nu dagg ko ay wéfi yu fiu rabbaaleek wén gu baxa gi te laal yolet, ak
wéfl gu xewar gi, ak gu xonq gi curr, ak wéfiu 1&e gi. Nu daldi ciy Alawaale ay
nataal. * Naari ngalli mbagg lafiu ko defal, daldi faste wu ci nekk ci faari cati
xar-sanni mi. ° Ngafiaayu taaral li tege ci kaw, ni xar-sanni mi lees ko defare,
liggéeyaale kook moom, fiu and di benn. Nu rabbe ko wéfiu wurus, ak wéfi gu
baxa te laal yolet, ak wén gu xewar, ak gu xonq curr, ak wénu l€e, noonee ko
Aji Sax ji sante woon Musaa.
®Ci kaw loolu fiu we peri onigsé yi, fege per yi nankukaayi wurus, daldi ciy
flaas turi doomi Israyil yu gbor, noonu fuy fiaase xammikaay yi fiuy torloo.
’Nu tapp per yi ci kaw ngalli waggi xar-sanni mi, per yi nag taxawe

taxawaayu °banni Israyil, noonu ko Aji Sax ji sante woon Musaa.

Defar nafu kiiraayal dénn bi

8 Nu sakk kiiraayal dénn bi, liggéeyaale ko ay nataal ni "xar-sanni mi, rabbe
ko wénu wurus, ak wén gu baxa te laal yolet, ak wéfi gu xewar, ak gu xong

curr, ak wéfiu 1€e. ° Ab kaare bu fiu lem lafiu ko def, guddaay bi, gannaaw bu

© MBS 2016



82 Mucc ga 39

fiu ko lemee, di naraleb baaraamu déy ak digg, yaatuwaay bi di paraleb
baaraamu déy ak digg. °Nu we nag ay per ci kaw kiiraayal dénn bi, def ko
fieenti langi per. Lang gi jiitu, peru sarduwan ak peru topaas ak peru
eskarbukal moo ca nekk; ! fiaareelu lang gi di peru emrodd ak peru safiir ak
peru jamaa, *fietteelu lang gi di peru yasent ak peru agaat ak peru ametisté,
13 fieenteelu lang gi di peru kirsolit ak peru onigsé ak peru jaspé, te per bu ci
nekk gankukaayu wurus lees ko wewe. '* Per yeek turi doomi Israyil yu géor
fioo tolloo ab lim: muy fukk ak fiaar, ni tur yi tollu. Nu fiaas ci tur yi ni
xammikaayi torlu, ku nekk ak turam, ba °fukki giir yeek fiaar daj.

15 Ci biir loolu fiu sakkal kiiraayal dénn bi fiaari cagi wurusu ngalam yu ci
tege, te rawaasoo ni ay buum. ' Nu sakk itam fiaari pankukaayi wurus ak
flaari jaaroy wurus yu fiu takk ci flaari cati kiiraayal dénn bi ci kaw 7 Nu nas
nag flaari buumi wurus yi ci fiaari jaaro yi ci cati kiiraay li. '® Yeneen fiaari
cati buumi wurus yi, iu we leen ci fiaari gankukaay, yi ci kaw ngalli waggi
xar-sanni mi, ci kanam. '*Nu sakkal ko itam fiaari jaaroy wurus, yu fiu we ci
flaari cati suufi kiiraay li, fi féete biir, wet gi tafu ci xar-sanni mi. 2 Nu
sakkalaat kiiraay li yeneen faari jaaroy wurus, yu fiu we ci suufu ngalli
xar-sanni mi, fi féete kanam, dendeek sofu ngall yi, te tiim nganaayu
xar-sanni mi. ! Kiiraayal dénn bi, buum gu sew gu baxa te laal yolet, moom
lees ko téyee, lékklee ko jaaroy kiiraay leek jaaroy xar-sanni mi, kiiraay li
dékke tiim nganaay li, ba du teqlikook xar-sanni mi, noonee ko Aji Sax ji

sante woon Musaa.

Defar nafiu yérey sarxal, yi ci des

*2Féxya bi °xar-sanni miy tege, 1épp, wéfl gu baxa te laal yolet lees ko rabbe
ba mu daj. #* Baatu féxya baa ngi ci digg bi, mel ni baatu mbubbam xare, fiu
ombe ko omb bu dégér, ba mu daj, ngir du xottiku. 2* Ci biir loolu fiu takk ci
ombu féxya bi, ay doomi gérénaat yu nu defare wén gu baxa te laal yolet, ak
wéfl gu xewar, ak gu xonq curr, ak wéfu lée. ®Nu def itam ay jéoléoliy

wurusu ngalam, ba takk jéoléoli yi ci diggante doomi gérénaat yi, wérale ko

ombu féxya bi, ba mu daj, jéoléoli yi dox diggante doomi gérénaat yi. 2° Ab
joolooli, ab gérénaat, ab jooldoli, ab gérénaat ba ombu féxya, bi fiuy sol di
sarxal daj, noonee ko Aji Sax ji sante woon Musaa.

27 Nu sakkal nag Aaréona ak i doomam mbubb yu gudd yu fiu rabbe wéfiu
1ée, * ak kaalag 1€e, ak mbaxanay lée, ak tubéyi njiitlaay yu lée, ** ak laxasaay
giy liggéeyu rabb bu rafet, bu fiu rabbe wéfiu 1€e bu dégér, ak wéfi gu baxa te
laal yolet, ak wén gu xewar, ak gu xonq curr, noonee ko Aji Sax ji sante woon
Musaa.

% Nu sakk nag meeteel gu °sell gu wurusu ngalam, muy dogu wurus wu tell,
fiu fiaas ci kawam mii mbind, ni fiuy fiaase mbindum torlu: «Sell na, fieel Aji
Sax ji». ' Nu daldi koy takke buum gu baxa te laal yolet, téyee ko ko ci kaw

kaala gi, na ko Aji Sax ji sante woon Musaa.

Musaa memmiku na liggéey bi

32Noonu la mboolem liggéeyu makkaanu °xaymab ndaje mi mate. Noonee
ko Aji Sax ji sante woon Musaa rekk, ni la ko “banni Israyil defe.

33 Ba loolu amee fiu indil Musaa °jaamookaay bi: xayma bi ak yéfam yépp;
lonku yi ak lacc yi ak galan yi ak jén yeek tegu yi, 3* ak kiiraayal deri kuuy yi
fiu s6ob xonq, ak kiiraayal deri piipi yi, ak kiiraayal xajjatle bi, * ak °gaal gi
alluway seede si dence, ak i njappoom, ak kubeeru °saraxu njotlaay gi, 3¢ ak
taabal jeek ndabam yépp, ak “‘mburum teewal mi ciy tege, ¥ ak tegukaayu
lamp bu wurusu ngalam bi ak i lampam, lamp yi sésaloo ba jekk ak mboolem
i jumtukaayam, ak diw gi fiuy taaloo, *® ak °sarxalukaay bu wurus bi, ak diwu
pal gi, ak cuuraay lu xeefi li, ak kiiraayal buntu xayma bi, *° ak sarxalukaayu
xanjar beek caaxub xanjaram, ak i njappoom ak ndabam yépp, ak mbalkam
njapp mi ak ub tegoom, ** ak sori wurmbalu étt bi ak i jénam ak i tegoom, ak
kiiraayal lafu buntu étt bi, ak i buumam ak i xeram; mboolem jumtukaay, yi
fiuy liggéeye ci makkaanu xaymab ndaje mi rekk, ' ak yére yu yanj yi fiuy
liggéeye ci ‘bérab bu sell bi; yére yu °sell yu Aar6ona °sarxalkat bi, ak yérey

doomam vyi fiuy sol, di sarxale. **Noonee ko Aji Sax ji sante woon Musaa

rekk, ni la banni Israyil sottale liggéey bi bépp. **Musaa nag nemmiku
mboolem liggéey bi, ba gis ne sottal nafiu ko; noonee ko Aji Sax ji santaanee

woon, ni lafiu ko defe. Musaa daldi leen fiaanal.

Samp jaamookaay bi jot na

L Aji Sax ji waxati Musaa ne ko: ?«Bu keroogee benn fanu weer wi
4 jiitu, nanga samp makkaanu °xaymab ndaje mi. *Nanga yeb ci biir,
°gaal gi alluway seede si dence, te nga lage gaal gi rido bi. * Dugalal
taabal ji te taaj ci li muy andal; dugalal tegukaayu lamp bi, nga taal ay
lampam, °te nga teg °sarxalukaayu cuuraay bu wurus bi ci kanam gaal gi
alluway seede si dence, ba noppi nga samp lafu buntu *jaamookaay bi.
®«Tegal sarxalukaayu rendi-déomal bi fi kanam buntu makkaanu xaymab
ndaje mi. “Tegal mbalkam njapp mi ci diggante xaymab ndaje mi ak
sarxalukaay bi, te nga duy ko ndox. ® Sampal nag wurmbalu étt bi bépp, te
nga we lafu buntu wurmbal bi.

°«Jélal nag diwu pal gi, nga diw ci jaamookaay bi ak li ci biiram 1épp,
sellale ko ko, mook yéfam yépp, mu daldi °sell. °Boo noppee, diwal
sarxalukaayu rendi-déomal bi, mook ndabam yépp, nga sellale ko sarxalukaay
bi, sarxalukaay bi daldi sella sell. ' Nanga diw mbalkam njapp mi ak ub
tegoom, nga sellale ko ko.

12 (Indil Aar6ona ak i doomam ba ci bunt xaymab ndaje mi, nga sang leen ci
ndox mi. '*Nga daldi solal Aaréona yére yu sell yi, diw ko, sellale ko ko, mu
doon sama °sarxalkat. '*Su ko defee nga indi ay doomam, solal leen ay
mbubb. ®Nga diw leen, ni nga diwe seen baay, iu doon samay sarxalkat.
Seen diwu googu moo leen sédd sasu carxal bu sax dakk, maasoo maas.»

16 Musaa nag def loola. Mboolem noonee ko ko Aji Sax ji sante, na la ko defe.

Musaa samp na jaamookaay bi

7Keroog at ma topp ca at ma fiu génne Misra, ca benn fanu weer wa jékKk,
ca lafiu samp °jaamookaay ba.

8 Musaa nag samplu jaamookaay bi: Nu jiital tegu yi, samp lacc yi, we
galan yi, daldi samp jén yi. Ci kaw loolu, fiu firi malaan mi ci kaw
jaamookaay bi, daldi lal kiiraay li ci kawam, na ko Aji Sax ji sante woon
Musaa.

20 Gannaaw loolu fiu jél alluway seede si, yeb ko ci °gaal gi, ba noppi roof
njappu yi ci gaal gi. Nu daldi teg kubeeru saraxu njotlaay gi ci kaw gaal gi.
21Ba mu ko defee fiu fat gaal gi ci biir *bérab bu sell bi, doora firi ridob
xajjatle bi, lage ko ko, na ko Aji Sax ji sante woon Musaa.

*2Ba loolu amee fiu dugal taabal ji ci biir °xaymab ndaje mi, ci wetu
béj-gannaaru jaamookaay bi, ci kanam rido bi. 2> Nu daldi teg ci kaw taabal ji,
tegin wu jekk, mburu mi fi kanam Aji Sax ji, na ko Aji Sax ji sante woon
Musaa.

24Nu dugal nag tegukaayu lamp bi ci biir xaymab ndaje mi, fi janook taabal
ji, ci wetu béj-saalumu jaamookaay bi, * daldi taal lamp yi fi kanam Aji Sax
ji, na ko Aji Sax ji sante woon Musaa.

26 Ba mu ko defee fiu dugal °sarxalukaayu wurus bi ci biir xaymab ndaje mi,
ci kanam rido bi, % daldi taal cuuraay lu xeefi li ci kawam, na ko Aji Sax ji
sante woon Musaa.

28 Nu samp lafu buntu jaamookaay bi. ?° Sarxalukaayu rendi-déomal bi nag,
fiu teg ko ci bunt makkaanu xaymab ndaje mi, daldi def ci kawam °“saraxu
rendi-déomal bi, ak °saraxi pepp mi, na ko Aji Sax ji sante woon Musaa.

30Ba loolu amee fiu teg mbalkam njapp mi ci diggante xaymab ndaje mi ak
sarxalukaay bi, ba noppi duy ko ndoxum njapp. *' Ci la Musaa ak Aaréona ak
i doomam di raxas seeni loxo ak seeni tank, **ndax bu fiuy dugg ci xaymab
ndaje mi, ak bu fiuy jegeji sarxalukaay bi, danuy japp, na ko Aji Sax ji sante

woon Musaa.

© MBS 2016



86 Mucc ga 40

33 Gannaaw loolu fiu samp wurmbal bi yéew jaamookaay beek sarxalukaay

bi, daldi samp lafu buntu étt bi. Noonu la Musaa sottale liggéey bi.

Leeru Aji Sax ji gane na bérab bu sell bi

3 Ba loolu amee niir wa yiir °xaymab ndaje ma, leeru Aji Sax ji fees
°jaamookaay ba, *>ba Musaa télee dugg ca xaymab ndaje ma, ndax niir wa
makkaanoo kaw xayma ba, ak leeru Aji Sax ji fees jaamookaay ba.

%6 Saa yu niir wa yékkatikoo, ba tiim jaamookaay ba nag, “banni Israyil daldi
tegu ca seen yooni tukki ya. ¥ Waaye bu niir wa yékkatikuwul, dufiu dem, ba
keroog muy yékkatiku. *®*Ndax booba niiru Aji Sax jaa nga ca kaw
jaamookaay ba, ag béccég, te sawara waa nga ca biir niir wa, ag guddi, waa

kér Israyil gépp di ci gis, seen diiru yooni tukki ya.

